
               SADAUKARWA 

Sadaukarwa ne ga duk makaranta littattafan TAKORI. Wadanda na sani da wadanda ban sani ba, Allah ya hada mu cikin alherin sa, har zuwa ranar da muka daina numfashi.

            DON TUNAWA DA 

Domin tunawa dake marigayiya Kakata kuma Goggo na HAJ. HAWWA ABUBAKAR WALI.

                 GARGADI 

Ban yarda a kwafi wannan littafi a kowacce kafa ta sadarwa ba ko karanta shi a rediyo ba tareda iznina ba, hakan zai kaimu ga tsayawa gaban hukuma, wadanda bansan inda kuke ba kuma zamu hadu a kotun Allah ranar da bawa bashi da abin biyan hakkin dan uwansa sai kyawawan ayyukan sa. Takori. 

                    TUNASARWA 

Littafin SANADIN KENAN! Kirkirarren labari ne don fadakarwa da nishandantar da mai karatu kamar sauran littattafan TAKORI. Bashi da nasaba dani ko wani nawa ta kowacce fuska, SANADIN KENAN! Kirkirarren labari ne don haka a kiyaye. 

          SANADIN KENAN-2

Sun isa Ji-kas lafiya, wadda ke karkashin karamar hukumar Gwaram ta jihar Jigawa. Maigidan Hajiya Malam Halilu, shi ne babban limamin garin Ji-kas, saboda haka gidan na Hajiya ba boyayye ba ne. Ga kuma gyaran da Ma’aruf ya yi masa ya zama abin kwatance, in za a yi kwatance za a ce gidan Hajiya Saude farin Gida, kamar ita kada ke da gidan babu kishiya. 

Hajiya ba ta kara haihuwa ba tun haihuwar Ma’arouf, wannan kuma tsarin Allah ne, kuma hakan bai sa Malam Halilu ya taba canza mata fuska ba ko sau daya, don shi yana da ‘ya’yan har takwas duk maza wadanda ya haifa tareda matarsa ta lalle Lami wadanda ke karatu karkashin kulawar Ma’arouf. Tafiya da Hajiya ke yi ta huta wajen Aisha bai taba damuwa ba. Haka yanzu da ta ke jinyar jikanyarta

Akwai kyakkyawar fahimta tsakaninsu. Kishiyarta Lami ba wai ba ta kishinta ba ne, kawai wutsiyar rakumi ce ta yi nesa da kasa, don gabadayansu har maigidan kamar karkashin inuwar Hajiyar suke, shi ya sa ta shafa wa kanta salama, ta kwantar da kai ta ke cin arziki hankali kwance.

             Yaran makota suna ta tsalle suna murna Hajiya ta dawo, don sun san tsarabar chaculet ta zo, suna ta kwaso kayanta daga mota suna direwa kofar dakinta. Ta sa mukulli ta bude dakinta, ya yi kura sosai, kwana arba’in da biyu ba kwana biyu ba. Ta rasa me za ta ce musu, tunda yau daga asibiti ta ke ba ta da alawa. Sai ta sa mai aikinta Tambai ta gyara dakin, ita kuma ta sallami yaran da kudi ta ce su je su sayi alawar. Ta fada kewaye ta yi wanka, ta yi sallar la’asar da ta riske su a hanya. Ta kwanta tana hutawa, Tambai na ba ta labarin abubuwan da suka faru ba ta nan na suna, biki da mutuwa. Hajiyar ta jajanta, ta ce, in ta huta duk za ta leka, koda yake kwana uku kacal za ta yi, Aminatu na asibiti har yanzu.


Tambai ta gama abinci lafiyayye ta zubo mata. Lami ta shigo suka gaisa ita ma da nata kabakin abincin. Hajiya ta yi godiya ta zauna tana jajanta jikin Amina, a hakan Malam Halilu ya dawo ya riske su.

"Yau babbar bakuwa gare mu ashe?"

Abin da ya fara fada kenan yana ta fara'a, da gani ya yi murnar ganin matar tasa.

Ta ce, "Ga ni nan dai, duk da ba zama zan yi ba zan koma, har yanzu Mamar Manzo na kan gadon asibiti".

ya ce, "Assha! Allah sarki uwata, Allah ya kara afuwa. To yaushe za ki koma ke nan?"

Lami da ta ga sun manta ta a wajen sai ta fita ta ba su waje, dan kishi-kishi na cin ranta. Don in ka ga maigidan nasu na wannan fara'ar to tabbata a gaban Hajiya Saude yake.

Bayan sallar isha ya dawo daga masallaci ya ci abincin dare, duk a dakin Hajiyar tunda ita zata karbi girki, ta ke gaya masa abin da ya taso ta rana tsaka, wato nema wa Ma'aruf aure na gaggawa.

Malam Halilu ya gama sauraronta, ya gyada kai.

        "Kirawo min shi mu yi magana yanzun nan, akwai kuskure cikin al'amarin nan".

Hajiya ta dauko wata katuwar (cellular) wadda ake amfani da ita a wancan zamanin, duk da haka sai masu hannu da shuni ke iya rikewa. Ta danna kiran Ma’arouf.

Yana dakin tattaunawa da dukkan 'yan majalissar Najeriya, ya manta bai kashe tafi-da-gidansa ba, kiran Hajiya ya shigo da sunan da ya yi 'saving' dinta 'MA MERE' wato ‘uwata’ da harshen Faransa. Sai ya fito waje ya amsa saboda dukkan uzurinsa ba ya (ignoring) kiran Hajiya.

         "Karbi, Imam ke son magana da kai".

Ya karba suka gaisa da Malam.

Malam Liman din ya tambaye shi, "In kana kan uzuri mu bari sai ka koma gida ka samu nutsuwa".

"Babu komai, mun gama. Yanzu kowa zai tafi".

Malam Liman ya ce, "Madallah.

Wato na ji kuna son yin wani shirme ne kai da uwarka, aure ba abin wasa ba ne, ba kuma wasan yara ba ne. Umarnin Ubangiji ne, don haka dole a tsarkake niyya wajen yinsa.

Kuna so ku ce don siyasa za ku yi aure, wanda wannan aure ba karbabbe ba ne a wurin Ubangiji. Ka sanya ikhlasi a zuciyarka, cewa za ka yi auren sabida Allah ba don ka yi siyasa ba, sannan ka ga matar sau uku don ka tabbatar da lafiyarta kalau kamar yadda Manzo (S.A.W) ya yi umarni. Ku tattauna, ku aminta da juna, a yi baiko sannan a sanya lokacin aure, wannan shi ne aure, amma ba ka ce ta zo ta nema ma aure kai babu ruwanka ba ko ganin matar ba ka yi ba, wannan aure bai yi ba".

Haka ya yi ta jawo masa nassi na Alqur’ani da hadisi masu nuni da tsarkake zuciya wajen yin aure ba don cimma wata manufa ta duniya ba.

Jikin Ma’arouf ya yi ligib, yana son dattijon ko don farke gaskiyarsa a kan komai tsakaninsa da Allah ba irin malaman da ke ba da fatawar son rai don a ba su wani abu ba.

Ya ce, "Malam, na yi niyyar aure da zuciya daya, ku zaba min mata kowacce iri ce, zan zo mu ga juna. Amma ni ba zan iya zaba da kaina ba, sai in ta ganin kamar na ci amanar A’isha".

Maganarsa ta karshe ta baiwa Liman tausayi, shi kansa ya girgiza da gushewar A’isha a doron kasa, ya sha tunanin a ina Ma’arouf zai samo mata kamarta? Sai ya yi saurin kauda tunanin, ya ce, 

"Allah zai dubi kyakkyawar zuciyarsa da kyawawan halayensa ya ba shi mace tagari tamkarta, ko fiye da ita".

"Babu wani cin amana Ma’arouf, A’ishar za ta so ka samu nutsuwa a bayan ranta, ba ka yi ta ragaita ba. Yanzu na ji magana, za a bincika, insha Allah Allah zai dubi zuciyarka da halayenka na kyautayi ga kowa, Ya ba ka mata ta gari".

Washegari Hajiya da maigidanta sun gama tunaninsu tsaf! Sun kuma tsaida kan 'yar maigarin Ji-Kas, wadda ke karatu a jami'ar Jigawa. An sa ranar aurenta har za a yi watannin baya mijin ya ce ya fasa. A ganin Hajiya da Baba Liman,  zai fi dacewa su nema masa 'yar birni mai ilimin zamani, ba irin yaran su na kauye ba, Ma’arouf din zai fi son hakan.

Hajiyar ta shirya da kanta ba aike ba da yammacin washegari ta tafi gidan Maigari, shi kuma Liman ya tafi wajen mahaifinta.

Kowanne ya fadi abin da ya kawo shi. Amsa iri daya suka samu. Yaransu 'yammata uku ne, Sadiya, Laila da Asiya. Wadda duk suke so za a ba Ma’aruf ba tare da jan dogon lokaci ba.

Amsa daya su ma suka samu daga Hajiya da Liman, a ba shi wacce aka ce ta ke jami'a, suka ce, Laila kenan. To Allah ya sa a yi a sa'a.

Uwar Laila guda ce kawai ba ta rangada ba, amma ta taka rawa a tsakar dakinta, 'yar ta aka zabarwa attajiri dan Hajiya Saude farin gida. Nan fa kishi ya tashi, da ma matan uku ne, kuma kowacce na da 'ya budurwa, wato Asiya da Sadiya, sai dai su bana suka kammala makarantar sakandire. An zabi ta Jami'a an bar su. Wannan abu ya yi musu ciwo.

Laila kuwa da ma ba dama ce wajen iya yi da kidifiri. Jin mijin da Allah ya kawo mata rana tsaka bayan Mahadi ya fasa auranta kan laifin tara samari barkatai, ta ce da uwarta, "Ashe gaba ta kai mu?"

Uwar ta ce, "Gobarar titi a Jos ba!".

Ta ba ta hannu duka kashe tare da rungume juna suna murna, babu godiya ga Allah, sai ka dauka wasu kawa da kawa ne ba uwa da 'ya ba, kai ka ce wata ajiya ce suka yi yanzu suka dauki abarsu ba nufin Allah ba. Ita kadai ce mace cikin 'ya'yanta, don haka ba karamin buri ta ci a kan Laila ba, ga shi tun ba a je ko'ina ba Allah ya fara cika mata.

Kwanan Hajiya uku ta ce Ma’arouf ya baro ayyukansa ya zo su ga juna da matar da suka zabar masa, don a bar sahihiyar magana kafin su bar Ji-kas, dukkansu hankalinsu ya koma kan Amina. Sai a lokacin ya gano Hajiya hannun likitoci ta bar Amina, hankalinsa bai tashi da yawa ba, don ya yarda da kokarin Dr. Umar Bolori a kan Amina da kaunar da yake masa.

Motoci uku suka biyo shi a baya zuwa Ji-kas ban da securities dinsa guda biyu da suke tare da shi daga Abuja har Jigawa. Mutane dankam sun yanyame kofar gidan Hajiya Saude kamar yadda suka saba duk sanda ya zo Ji-kas, to yau ma hakan. Da kyar ya samu ya shige dakin mahaifiyarsa bayan ya sa sakatarensa Idris ya sallame su. 

Ya yi sallah ya ci abincin da Hajiya ta tanadar masa, sai da duhu ya shigo bayan magriba Liman ya karasa da shi gidan Maigari, lokacin babu idon mutane. Ya sanya 'dark-shade' wanda ya boye kwayan idanunsa, yana sanye da shadda (getzner) ruwan siminti da hula zanna kalar shaddar, an yi ma rigar ado da zaren (silver) wanda ya kayatar da shaddar sosai. Da kafafunsu suke tafe suna hira har gidan Dagaci, wanda ya karbe su hannu bibbiyu, ya shigar da su turakar da yake saukar bakinsa. Ma’arouf ya gaishe shi cike da ladabi ya amsa cike da kauna, ya rike hannunsa cikin nashi yana fadin, 

"Sai ka yi hakuri da ita fa, duk cikin 'ya'yana ita ce mai giggiwa".

Abin ya ba wa Liman dariya, ya ya kai da aka zo neman auren 'yarka ka ke fadar halinta mara kyau? Shi kam maigari iyakar gaskiyarsa ya ke fadi, don kaunar da yake wa Ma’arouf ba tun yau ba bazata bari ya yaudare shi ba.

Engnr. Ma'aruf Ji-kas, yana so ya tambayi Maigari, 

"Giggiwa wace iri?"

Amma ba zai iya ba, saboda karamcin dattijon. Ko dago kai ya kasa saboda tsabar girmama manya.

Maigari da Liman suka fita kofar gida, suka dasa hira bayan Maigari ya shiga gida da kansa ya yi kiran Laila.

Laila ta yi dauri ya kai sau goma tana warwarewa, ta sa kaya ya yi sau takwas tana canzawa. Ta fesa turare ya yi kala biyar, amma har yanzu ba ta ji tana kamshi ba. Uwarta na kara zuga ta.
"Ta ina zai ganki ya ce ba ki yi ba? Ai karyarsa ta sha karya".

A can falon bakin Maigari, Ma’arouf ya fara kosawa. Har ya fara duban agogo. Ba ya son jira a rayuwarsa. Ko wanne minti daya mai amfani ne a wurinsa. Rayuwarshi a kayyade ta ke cikin tsara lokaci, minti goma sha biyar ya tsara zai yi tare da ita, ga shi ta ci minti talatin ba ta ma fito ba.

Ya dan ja tsuka, ya murza zoben tsari na azurfa da ke hannunsa, wanda Baba Habibu ya sanya masa da jimawa, don a cewarsa rayuwa irin tashi sai da neman tsarin jiki. Yana son zoben don a kowanne lokaci yana tuna masa da Baban, ya kira shi a waya ya ji lafiyarsa, ko ya zo ya ganshi, ko ya aika a dauko masa shi a duk inda yake (kafin rasuwar Aisha).

Sai lokacin ya ji takun takalmi kas-kas-kas, Laila tsayawa ta yi a soron gidansu hancinta na sirnano mata wani kamshi mai sanyaya zuciya da bata taba jin irinsa a rayuwarta ba. Sai ta ji turarukan da ta gumbudo sun hau mata kai kamar ta juya ta canza kaya. Wata zuciyar ta ce koma canza kaya ki dawo ki tarar ya yi tafiyarsa, duk lokacin da ki ka bata bai ishe ki ba?".

Sai ta fasa komawar, ta yi sallama a dakin tare da daga labule ta shiga.

Fitilar aci bal-bal ke ci a dakin, haskenta ya haska mata Ma’arouf Ji-Kas wanda ya dago ido daga kan agogon (Rolex) da ke daure a fatar hannun hagunsa ya dube ta cikin hasken a ci bal-bal din, sai ta ga kamar idanun sun tara hawaye ne. Amma da ta kalle shi sosai, sai ta gane ba hawaye ba ne, halitta ce. Dogo, mara kauri, yana zaune bisa doguwar kujera kafafunsa a mike yana murza wayar hannunsa. Shaddar jikinsa sai maiko ta ke da alamun ba ta (squeezing) sam-sam. Tafin kafarsa fari sol kamar ba ya taka kasa.

 Laila ta tuno yadda kullum ta ke fama da goge kaushin tata kafar da dutsen kaushi. Kai Allah mai kyauta da kari, wannan sardidin miji Allah ya dauko ya ba ta har gida. Labban bakinsa jazur da su kamar yankan reza, fuskarshi (intact) cikakkiya, komai ya zauna daf a muhallinsa; wato ido, hanci, gira kowanne daidai yake a inda Allah ya halicce shi. Ba fari ba ne can, sannan ba za a kira shi baki ba. Kamar tsafta ce ta bayyanar da haskensa, amma ba shi da hasken fata sosai. Ga wani saje ya kwanta tun daga gefen fuskarsa sai sheki yake, da gani yana samun (extra) kulawa.

Ta ga in ta tsaya kallon mijin nata zai dauke ta sakarai, dole ta kama kanta, ta zauna a kujerar da ke fuskantarsa, ashe ta manta kushin din kujerar a rarake yake sabida tsufan kujerun tana zama ta burma ciki. 

Tana kokarin fitowa ya ce, "Sorry". Da murya mai nuna kulawa.

Ita dai kunyar duniya ta hana ta magana duk da ba ta ga alamun ya yi mata dariya ba. Ta bar kujerar ta koma wata duk suka yi shiru. Ya gaji da shirun ga dare yana yi, kuma cikin Jigawa za su kwana a hotel.

Ya ce, "Ba ki iya gaisuwa ba?"

A dan daburce ta dago domin ba ta zaci zai yi maganar ba kamar daga sama ta ji ta.

"Iyee, na'am?"

Ya maimaita, "Ba ki iya gaida na gaba da ke ba?"

Da sauri ta ce, "Ka yi hakuri, ina wuni?"

Ya basar, "Ya ya sunanki?"

"Laila!" 

Ta amsa.

Ya maimaita sunan cikin ransa. Ko ba komai sunan ya dace da ita, kyakkyawa ce da kuma alamun mai son ado ce, uwarta bafullatana ce don haka fara ce tas!

"Ni sunana Ma’arouf". Ya fadi a gajarce.

"Na sani". Ta ba shi amsa.

"Ya akai ki ka sani?"

Ta dube shi da kyawawan idanunta kamar ta ce waye bai sanka ba a garin nan? Sai kuma ta kama kanta, ta ce, 

"Baba ne ya fada".

Ya gyada kai. Cikin sakakkiyar murya ya soma magana sosai duk da ba ta fi layi biyu ba a ganinsa ya yi cikakken bayanin da ya dace.

"To ni Laila na zo ne don mu ga juna, mu kuma fahimci juna kamar yadda iyayenmu suka yi umarni. Na ganki na karbe ki a matsayin matar aure na ta biyu. Na taba yin aure har ina da 'ya. Wannan shi ne".

Jimlar nan 'kamar yadda iyayenmu suka yi umarni' bata yi mata dadi ba. Wato ba soyayya ta kawo shi ba, umarnin iyaye ne. Wata zuciyar ta ce, 'Ban da abinki Laila yaushe akayi daren har garin zai waye? Yaushe ya ganki har da zai yi zancen soyayya? Tunda ya riga ya zo a hankali za ki sa ya so ki, ki mallake shi ke kadai, ki mantar da shi tunanin kowace 'ya mace har matacciyar da aka ce yana masifar so'. Wannan tunanin ya sa ta yin murmushi, har ya zaci shi ta yi wa murmushin.

"Sunana Laila, ta biyar wajen Baba, ta farko wajen Innarmu. Ina karatu a jami'ar Dutse ina karantar home-economics, yanzu ajina biyu. Na amince ni ma, Allah ya tabbatar mana da alkhairi".

Ya gyara zama kamar ya gaji da zaman yana son mikewa ko jijiyoyin bayansa sa warware daga zaman jiran da ta sa shi. Bai yi shiru ba ya ce,

 "Me ya sa ki ka bar ni na yi ta jiranki? Ko kin san jira na daya daga cikin abubuwan da na tsana a rayuwa ta?"

Da hanzari ta amsa laifinta, ta karyar da kai ta ce, "Ka yi hakuri".

Ya ce, "Na yi. To ga shi kina karatu a Jigawa, ni kuma Bauchi zan ajiye ki. A can gidana yake, kuma can na fi zama, ko ya ya za’a yi?"

Laila ta kasa jan ajin a wannan lokacin cewa ta yi, "In za ka bar ni in yi business zan ajiye karatun".

Ya dan dube ta na sakanni, "Business kuma? Karatun naki fa?"

Ta girgiza kai, "Barinshi zan yi. Na fi so in yi kasuwanci".

Cikin mamaki ya ce, "Bauchi ba a karatu?"

"Ana yi, ban so ne kawai".

Bai ja da yawa ba, ya zunkuda kafada irin ko ohon nan.
"Za ki saida duk abin da ki ke son saidawa, in dai a gida ne. Ni zan tafi, Allah ya ba mu alkhairi. Sai gani na biyu".

Kamar kada ta barshi ya tafi, ji ta yi in za su kwana suna hira ba za ta gaji ba. Mikewar nan da ya yi zai tafi kamar an soki zuciyarta. Babu yadda za ta yi tana ji tana gani ya bace a falon, ya bar mata sassanyan kamshinsa.

Da kyar ta ja jiki zuwa cikin gida, tambayar duniya Innarta ta yi ta fada mata abin da suka tattauna, ta kasa gaya mata komai. Laila ta ce a zuciyarta, wannan ita ce soyayya? Duk da ba wanda zai ba ta amsa ta yarda ta amince ita ce. Ta kuma yi mata mummunan kamu. 
A bangaren Maaruf babu wani sauyi a zuciyarsa daga yadda ya zo, ya kuma tafi.  Suka yi sallama da Hajiya da Baba Liman, motocinsu suka tashi. A cikin Jigawa suka kwana a hotel, da asuba suka kama hanyar Abuja.

Karfe goma na safe itama Hajiya direbanta ya dauko ta, sai Bauchi.

                           ***
Amina na nan jiya-i-yau, sai ma baki da ya karkace. Ta samu Doctor da nosis suna yi mata gashin bakin. Hajiya ta daga hannunta sama, ta ce, "Ya Allah! Ka dubi wannan kankanuwar baiwa taKa, Ka ba ta lafiya. Lafiyarta kwanciyar hankalinmu ce nida mahaifinta da al'umma masu yawa, domin ubanta warkewarta kadai ce za ta sanya mishi nutsuwa ya ci gaba da ayyukan alherinsa ga al'umma".

Bai kara tunawa da Laila ba yana Bauchi ya tare wajen Amina, in ka ga ya fita sallah ce da wanka da canza kaya ya fitar da shi. Don bacci kan kujera rike da hannun Amina ya riga ya saba da shi. Hajiya na gefe kan sallayarta tana lazimi tana tausaya musu su duka. Tana ganin in ya yi auren nan maraicin zai ragun musu, za su samu wadda za ta rungume su su duka biyun, ta rage musu maraicin da suke ciki. Don haka ta yi wa Liman magana a tsaida daurin auren cikin sati mai kamawa, ta kuma umarci Ma'aruf ya kara zuwa wajen Laila su kara fahimtar juna.

Sai a lokacin ya tuna da ita. Bai yi musu ba, ya tsakuri lokaci cikin muhimman lokutansa ya je ya kara ganin Laila.

Sai dai hirar ba ta yi armashi kamar wancan zuwan ba. A dalilin wasu tsare-tsare na shagulgulan biki da Laila ta lissafo masa har guda bakwai. Shi mamaki ma abin ya ba shi, tana kauyen kayau kamar Ji-Kas don ta je birni karatu shi ne ta samo wannan budadden idon haka? To ina ga ta shiga manyan birane irin Bauchi da Abuja? Shi ba abun ya ce zai janye ba, Hajiya ba za ta yarda ba. Sai ya ga bari ya ba ta duk abin da ta ke so don a zauna lafiya, amma da sharadin babu keyarsa cikin shagulgulan nata.

Laila ba ta so haka ba, amma da ya tura mata leda cike da kudaden da ta bukata sai ta amince. Suka yi sallama ya tafi zuciyarsa cike fal da tunane-tunane masu sosa zuciya. A hankali ya tambayi kansa, 

"Yaushe zan samu matar da za ta so ni don Allah ba don wadannan takardun ba? Yaushe zan samu matar da zan so kamar A’isha? Yaushe zan kara jin soyayyar wata diya mace a zuciya ta bayan Aisha? Yaushe? Yaushe?? Yaushe???"

****


An daura auren Ma’arouf da Lailah ranar lahadi, uku ga watan Fabrairu. Laila ta yi duk shagulgulanta a Dutse da kawayenta na jami'a, wunin biki kawai aka yi a Ji-kas.
Ya bada motoci don dauko amarya kamar yadda Hajiya ta umarce shi. Nan gidansa na Bauchi aka sauke su. Ya rufe bangaren Aisha domin a can duk wasu memories na rayuwar farin cikinsa ke ajiye. Sashen baki ya bai wa Laila, shi kuma da ma yana da nasa bangaren.

Dangin Laila sun yi dukkan kauyancinsu sun gama, an kwashe su an mayar Jikas, ya zama sai ita kadai cikin wannan katafaren gida. An tabbatar mata ba aikin da za ta yi, akwai ma'aikata, girki wannan sai ta ga dama, ba abin da ya fi wannan dadi ga Laila, domin da ma ita makiwaciya ce. Inda duk kuma aka samu makiwaciyar mace za a samu kazanta. To Allah ya fishshe ta.

Da daddare tana ta shirye-shiryen tarbar ango shiru ba ta ganshi ba. Ta yi kwalliya kamar-kamar-me, ta sha turaruka ba irin nata na gida ba, wadannan na cikin kayan lefenta ne da Hajiya ta sa aka hada mata. Tun tana zuwa gaban madubi tana kara gyara kwalliyar da daurin kallabin, har gyangyadi ya soma dibanta. 

A lokacin ta ji alamun shigowar mutum dakin ta hanyar sauyawar kamshin da ta ke shaka a hancinta, da wani nau'in kamshin na daban da jefi-jefi ta kanji har ta gane na mutum daya ne, wato mijinta Engnr. Ma’arouf Habibu Ji-kas. Ta ware ido tana dubansa da sassanyan kallo, shi kuma da alama wanka ya sha, ya zuba farar shadda, yana balle 'links' din hannun rigarshi. Suka hada ido, ya yi murmushi.

"Sannu da bakunta, ya ya ki ka samu gidan da ma'aikatanshi?"

Ta yi far da idanunta.

"Komai lafiya kalau".

Ya ce, "Madalla. Ni yanzu zan tafi asibiti ne, sai gobe zan dawo da safe sabida Hajiya ba ta dawo daga Ji-kas ba, da sai ta karbe ni".

Cikin mamaki Laila ta ce, "Asibiti? Me ake a asibitin? Waye ba lafiya?"

A hankali ya ce mata, "My Little daughter AMINA!".

Bai ja bayanin da nisa ba, ita ma ba ta tambaya da nisan ba, duk suka yi shiru. A zuciyarta tana fadin,

 “Ranar ‘first night’ dina ita ce ranar jinyar 'ya?” Mafari kenan da tsanar yarinya Amina ya shiga zuciyar amarya Laila. A tashi zuciyar yana sauraro ne ya ji ta ce 'mu je tare in raka ka'. Ko kuwa ‘me ya sameta?’ Da ya ga babu alamun ko daya cikin hakan daga gare ta sai ya sa kai ya fita. 
"Night".

 Ya furta a hankali. Yana mai daga mata hannu hadi da janyo mata kofar.
Tun daga wannan rana Laila ta ji ta tsani wannan 'ya ta Ma'arouf don ta lura an kar-maciji ne ba a sare kansa ba, babu uwarta amma za ta zame mata kishiya.

Duk da cewa bayan dawowar Hajiya daga Ji-kas da komawarta asibiti ya bata lokutansa yadda ya kamata, an barji amarci Laila ba ta gode ba. Wannan 'ya ta Ma'arouf mai shanyayyen barin jiki ta tsaya mata a makogaro kwarai da gaske, ganin yadda yake ba ta muhimmanci fiye da ita. Kai zata iya cewa fiyeda komai nasa. Ba ta taba zuwa ta duba ta ba, ba ta taba cewa a gaishe ta ba. Ma'arouf din ya kullaci wannan a zuciyarsa, bai dai nuna mata ba ne, ya zuba ido ya ga kamun ludayin ta akan ‘yarsa.

Baba da Alhaji mansur kan zo duba jikanyarsu lokaci zuwa lokaci. Zabe na karatowa, kamfen na kara tsananta gare su. Ya zamana ba shi da lokacin kansa, sau tari mantawa yake da Laila a cikin gidansa, sai ta kira shi a tafi-da-gidanka, amma hakan bai sa ya daina kula da 'yarsa a asibiti ba, amma yana mancewa da Laila a gida.

                         ***
(Tenure) dinsu ya cika sun sauka daga kujerunsu na 'yan majalisar tarayya, 'yan rikon kwarya sun hau. Ana gab da yin zabe.

Yana zaune shi kadai watarana yana tunani. Hajiyarsa kullum girma kara hawanta yake, mijinta ya yi masa karah da duk wata alkunya da ta dace, ya sallama masa matarsa don kula da diyarsa. Ga Amina babu ranar tashi sai sanda Ubangiji ya nufa. Zaman asibitin nan ya ishe su duka daga shi har Hajiya har yarinyar. 
Gara ta dawo gida a ci gaba da kula da ita a gida ko su ma hankalinsu ya tsaya wuri guda. Hajiya ta dade tana cewa a koma maganin Hausa za ta mike kan kafafunta yana basarwa. Amma yanzu zai duba shawarar nan tata.

 Kuma tunda ga Laila a gida ba ta komai, sai ta dinga kula da ita, zai gwada na Hausan tsayin wata biyu a gani, in ba nasara a sake komawa asibitin, don ba a hada duka biyun a lokaci guda in ji Hajiya. In yaso Hajiya ta koma wajen mijinta ko na dan lokaci ne haka ta huta, jikin girma amma kullum bisa dardumarta ta ke kwana tana rokon ma Amina lafiya, uwarta gafara.

Sun yi wannan maganar da Hajiya, ta ce, "Ni ai da bakina ban ce maka na gaji ba".

Ya ce, "Na san ba ki gaji ba Hajiya, ba kuma za ki taba gajiya ba in don ta taki ce. Magana ce ta dukkanmu muna da hakki a kanki. Ni, Amina, da Baba Liman. Bai kuma dace a yi ta take nasa ba alhalin ina da mata mai koshin lafiya.

          A dauko masu maganin da ki ka yi magana su fara, Laila ta kula da ita, ke kuma ki koma gidanki ki huta. Yadda fa nake son Amina haka nake sonki Hajiya ta. Ina son ki da hutu ko don karin lafiya a gareki. Bana son kowannenku ya jigata, hakkin dan Adam za a ciccire".

Sai ya ba ta dariya, ta ce, "To bari a kira masu maganin. Ita kuma Lailar zan yi magana da ita, amana zan bar mata Amina ba don na gaji ba".

Laila rasa abin cewa ta yi sanda Hajiya ke mata wannan maganar, wai za a bar Amina karkashin kulawarta, ita ina za ta iya wannan wahalar? Cikin yan watanni ta saba da hutu ya bi jikinta. 

Gashi shagon kayan kawa na mata ta ke kokarin budewa. Ina taga lokacin aikin wahalar ‘yar su? Cikin dan zamanta a Bauchi, da Abuja da ta ke bin Ma'arouf lokaci zuwa lokaci ta yi kawaye matan abokansa, idonta ya kara budewa har ta ke ganin karatu wahala ne in dai don a samu abin yi ake yinsa.

Ma'arouf ya cika alkawari, ya ba ta jarin da ya yi alkawari, motoci sai wadanda ta zaba ta ke hawa, ga dankareren gida ita kadai a cikinsa tana juyawa yadda ranta yake so, ma'aikatan gidan duka yanzu tsoronta suke don kuskure kalilan za su yi ta ci mutuncinsu. In danginta na kauye suka ce za su zo cewa ta ke ba ta gari, don ba ta da lokacinsu, har Innarta kuwa. Amma tana mata aiken kudi da duk abin bukata, zuwa inda ta ke ne ba ta laminta. Wannan sai kawayenta matan 'yan majalissa da matan ministoci, ba su da aiki sai maganin mata sababbin fitowa na makudan kudade kuma suna ganin alfanunsu tunda suna ganin yadda suke so daga mazajensu da dukiyoyinsu ba su da shamaki akan komai.

                    ****
Hajiya ta turo masu maganin gargajiya tun daga Maradi ta Nijar. Sun fara yi wa Amina magani a gida, har tsawon kwana goma. Amina dai ba ta mike ba, Ma'arouf ya sallame su suka tafi, aka samo wasu daga Kauran Namoda, suma sun buga irin tasu rawar ba nasara, amma dai bakin Amina da ya gicciye ya koma daidai. Su wadannan ya kara musu ihsani fiye da na baya. Haka kowa ya yi ta zuwa yana kwasar rabonsa daga wurare daban-daban har watanni biyu da Engnr. Ma'arouf ya diba wa masu maganin gargajiya akan Amina suka cika, don haka ya dakatar da zuwansu haka.

Tafiya ta gaggawa tal kama shi zuwa Abuja a washegari, ya bar Amina karkashin kulawar Laila.

Bayan tafiyarsa, Laila ta kira kawarta Nazi a waya.

"Wannan gawa-ta-ki-ramin ya dauko daga asibiti ya kawo min gida, uwarsa ta gaji da wahala ta gudu balle ni, na kasa gane me yake nufi, in bar harkokin da ke gabana in zauna da ita ko ya ya? A pampers fa ta ke kashi da fitsari, ni ina zan iya wanke ta? Abinci sai an ba ta a baki, wanka sai an yi mata, brush sai an yi mata. Na rantse da Allah Nazi ba zan iya ba, ya ya zan yi ne?"

Nazi ta tuntsire da dariya, 

"Ki barta da masu aiki kawai, ki yi harkokin gabanki".

"Masu aikin gidan nan duk maza ne, ga shi yarinyar mace ce (I'm confused), ki ba ni shawara".

"Na ba ki ai kin ce ba haka ba, ina ruwanki da wani maza ne ko mata, ba biyansu ake su yi aikin ba? Kuma me za su dauka a jikin shanyayye? Ke ni rabu da ni ina da abin yi yau (container) ta za ta iso, taki sai jibi, mu wuni lafiya".

Nazi ta kashe wayarta.

Laila ta tashi zuwa dakin Amina, wanda don matsayi yana kallon dakin barcin Babanta.

Ma'arouf yadda ya tsara gidansa na Bauchi babu (space) na karin mace. Katon falo ne shi da Aisha, ga dakinsa, ga na Aisha ga na yaran da za su haifa yana kallon dakin barcinsu. Kicin da store a kasan bene suke da wani katon falon da ciki a kasan. Sai bangaren ma'aikata a can waje kusa da (gate) din gidan. 

Dakin dake falon kasa wanda don baki akayi shi shi ya zama na Laila, na yaran da ma can na Amina ne tun mahaifiyarta na raye, yanzu da ta baro gadon asibiti ma nan aka dawo da ita. Ya rufe dakin A’isha.
Laila ta daga ido tana kallon irin tsarin da aka yi wa dakin. Daki ne na 'yan gata wanda aka kashewa dukiya ba kadan ba. Kamar na 'ya'yan Turawa, ga wani gadon yara mai matattakala ga (teddy Bears) nan da can, ga (computer game), ga duk wani nau'in wani abu da yaro mai gata zai bukata. Fentin dakin da komai da ke cikinsa (light blue and pink), toilet din kuwa ba a magana don kyau da ban sha'awa ko dakin dan shugaban kasa sai haka. 

Ta jinjina kai, wani bakin ciki ya kule ta. Ta sa hannu ta shafi cikinta, ita har yau ko kyankyaso bai shiga ba, da ta kawo su nan su ma ta rage takaici. Ta daga kai ta dubi Amina a gadonta tana kwance tana kallonta. Kyakkyawar yarinya mai kama da ubanta kamar ya yi kaki ya tofar.

Tun safe ko ruwan shayi ba ta bata ba, ba ta canza mata (pampers) ba, ba ta dauko ta ta sanya ta a (wheel-chair) da Babanta ke sanya ta a ciki ya dan zagaya harabar gidan da ita ba, ko ta samu canjin iska.

Ta karasa gaban yarinyar tana kare mata kallo a yatsine. 
"Ni ba zan iya wahalar da ubanki ke yi da ke ba, kakarki kanta ta gaji ta gudu shi ne ni za a hada ni da jangwam. Tashi ni su zo su wanke miki kashi".

Ta danna kararrawar ma'aikatan gidan, nan da nan mutum biyu suka zo. Samari ne guda biyu masu share-share.

"Ku dauke ta ku kaita toilet ku yi mata wanka, ku cire mata (pampers) din tun dakin bai soma wari ba".

Matasan biyu suka kalli juna kamar masu yin shawara, ta galla musu harara.

"Ko ba za ku yi ba ne?"

Da sauri suka ciccibo yarinyar, daya ya riko kai, daya ya riko kafafu suka yi toilet da ita, suka tube ta suka cire pampers za su soma wanke ta. Kamar an jefo shi, Ma'arouf ne ya shigo babu zato babu tsammani. Ya yi (missing flight) dinsa ne mai zuwa Abuja ba da son ransa ba.

Ashe da rabon zai ga bacin ran da bai taba shiga kwatankwacin sa ba.
           Cikin matsanancin mamaki ya dubi Laila. Muryar sa kamar ta wanda zai fashe da kuka. 
"Maza balagaggu ki ka sa su tsiraita 'ya ta haka Laila? 'Yar tawa kwalli daya? Laila ko auren kiyayya ki ka yi da ni ba za ki iya taimakawa mara lafiya marainiya ba? Kina nufin su sanya hannu a (private part) din diya ta? Ban taba dukan mace ba, bana fata in fara a kanki. 

Ki je duniya ce, kuma in gaya miki wannan yarinyar ta fi min komai da duk abin da na mallaka a duniyar baki dayanta. Ke ma mace ce, kuma za ki haifa, ba ki san ya ya kaddara za ta yi da abin da ki ka haifa ba kina raye ko ba kya raye".

Kallo daya ya yi wa ma'aikatan suka saki (pampers) din da suke cirewa suka yi waje cike da addu'a a cikin zukatansu, kada Allah ya sa wannan ya zamo sanadin hanyar abincinsu. Su ma sun ji umarnin da aikin da aka sanya sun 'odd' to amma su me ye laifinsu? Salin-alin suka fice.

Laila ta rasa abin cewa, ba ta taba tsammanin zai dawo ba sai bayan kwana uku kamar yadda sukayi dashi. Ta kulla a zuciyarta ko 'cangal' ba za ta yi wa yarinyar ba har ya dawo. Maganganun da ya gasa mata ba su ta zata ba, ta fi zaton dan banzan duka daga gare shi in tayi la’akari da yadda ta lura yana son yarinyar.

Da sauri ya nade hannun riga ya wanke Amina, da kansa ya yi mata wanka da soso da sabulu mai kamshi, ya nado ta cikin shawul ya fito da ita. Har zuwa lokacin Laila a tsaye ta ke bakin (toilet) ta kasa ko kwakkwaran motsi, tana kallo ya shafe Amina da basilin, ya sanya mata sabuwar (pampers) da sababbin riga da siket masu kyau, sannan ya yi waya kicin a kawo masa 'tea' da 'pancake'.

Da kansa ya rika bai wa Amina har ta koshi ta ture. Jiki ba kwari Laila ta wuce, don ganin yadda ya baiwa banza ajiyar ta  (ya yi kamar babu ita a dakin). Ya sumbaci Ameena a goshinta ya mayar da ita ya kwantar. 

Ya fito ya zauna a daya daga ni'imtattun kujerun falon. Ya kai hannun damansa ya dafe kansa dake sara masa, ji ya yi dan son da ya soma yi wa Lailar na decreasing gradually (raguwa a hankali). Zufa ta shiga karyo mishi da ya tuna kalamai na karshe na uwar Ameena.

"Ka kara kula da Ameena, ba don na raina kulawarka gare ta ba. She will need extra more....!".
"Yes! She need extra more A’isha, kuma in har ina raye, sannan kudi suna da amfani za ta samu kulawa Aisha. Da gaske kula da 'ya mace sai mace. Na lura matar nan son kashe min Amina ta yi ko abinci ba ta bata ba har karfe daya na rana. Kuma ta sa maza su tozarta ta, ba don Allah ya dawo da ni ba!".

Ya san muddin ya gaya wa Hajiyan Ji-Kas wannan abin, cewa za ta yi za ta dawo ta kula da jikarta, bayan yanzun ta fara samun nutsuwa a gidan mijinta. Hankalinta ya tsaya wuri guda, shi shaida ne akan hakan don ko jiya ta kira shi tace ya shirya musu tafiya umrah itada Baba Liman. Zai yi (finding solution) da kansa.

Babu wanda ya fado masa a rai a wannan lokacin sai abokinsa Dr. Usman Turaki. Classmate dinsa ne, tare suka yi sakandire a Science College Dawakin Tofa. Sun shaku sosai, yanayin karatu ya raba su. Kowa da jami'ar da ya wuce da fannin da ya zaba.

A take ya zakulo lambar Dr. Turaki ya danna masa kira. Ta jima tana kara kafin matarsa ta daga. Abin da ta ce shi ne, "Doctor is on call. A gida ya bar wayarsa".

"O.k please da ya dawo ki ce ya kira ni da wannan number din, Ma'arouf Ji-kas ne".

"Insha Allahu". Ta kara da cewa, "Sai Ji-kas, insha Allahu sai Ji-kas!".

Murmushi ya yi, wanda bai shirya yinsa ba, wato matan aure ma ba’a barsu a baya ba.

"Na gode Madame. A gaida yara".

"Za su ji. Allah Ya tashi kafadun Amina!!!".

Ji ya yi kamar ta yi masa addu'ar Allah ya sanya shi a aljannah. Wato komai na dan siyasa ba ya buya, kamar kasawa ake a faranti Anna tallata wa, kowa ya san matarsa ta lalle ta rasu, kuma yana da 'ya mara lafiya.

                      ****
Dr. Turaki na komawa gida, abinci kawai matarsa Zainab ta bari ya ci, ta kasa bari ya yi wanka kafin ta isar da sakon Ji-kas. Amma ta boye azarbabi da murnarta na ta yi magana da Ji-kas, tauraron taurarin matasa na birnin Bauchin Yakubu.

"Zan kira shi gobe da na shiga office".

"Haba-Haba kai kuwa Baban Aadil, ka kira shi yanzu mana, mu ji mene ne, ka sani ko kujerar Makkah ce?"

Ya tuntsire da dariya.

"Zainab mai idon cin naira. Ki bari Allah ya ba shi kujerar, makkah kin je kin dawo insha Allahu".

Ita dai Zainab ba haka ta so ba, ta so ya kira shi tana zaune ta ji kwaf! Ko samu ne. Tunda wasu mazan al’adarsu ne boye samu wa matan su.
Kamar yadda ya ce da matarsa, washegari yana shiga ofis ya bude tagogin ofishinsa, iska ta wadata, kan kujerarsa ya koma ya zauna. Ji-kas din ya fara kira.

A lokacin yana bai wa Amina (golden morn) a kofi da cokali, ya dakata ya daga kiran Turakin.

"Sai yanzu ka ga damar kira na? Na san tun jiya an gaya maka sakona. Har yanzu kana nan da halinka da na sani Usman?"

Dariya ya yi, "tuba nake Yaa Maulaya!".

Shi ma murmushin ya yi. Usman ya san ba ya son “Yaa Maulaya” din nan da mates dinsu ke gaya masa sabida ustazancinsa, ba ta kan wannan yake ba yanzu, don haka kai tsaye ya zarce da gaya masa makasudin kiran.

"A kan 'yarka Amina ne. Mun bar gadon asibiti don dukkaninmu ba za mu iya ba, ni da Hajiya ta. Saboda wasu muhimman uzurirrika musamman ni da yanayin rayuwa ta ba na tsuguno ba ne a wuri guda. Don haka ina son hiring professional physiotherapist da za ta ci gaba da baiwa Amina (treatment) a gida, da kula da ita da komai nata bilhaqqi.

 Za ta baro asibiti ta zauna da Amina a gida, ta ci gaba da kula da ita tsawon shekara daya mu ga abinda Allah zai yi. Zan ninka mata albashin da ta ke karba a asibiti sau hudu a kowanne wata.

Sai dai Turaki ba kowacce ba, shi ya sa ma na biyo ta kanka, ban bi ta kan likitocin Amina ba, ina son wadda akwai sanayya ta sosai a tsakaninku, ka yarda da ita, ka yarda da amanarta da ikhlasi. Mai tausayi da jin kai. Mata tsoro suke ba ni Turaki, in kana da kudin da za ka ba su babu mai zama da kai tsakani da Allah. Yau na firgita, na tsorata da al'amarin mata yadda ba ka zato Usman. Sun kuma karya min zuciya, sun kara sa ni kewar Asha. Mata irinta tsiraru ne a cikin al'umma".

Dr. Turaki ya ja numfashi, zai so ya tambayi abokin nasa abinda ya firgita shi da matan, har suka yi breaking sai dinsa haka, sai ya ga hakan ba huruminsa bane. Babu wadda ta zo masa a rai sai likitar da ya raina da hannunsa, ya kwashe shekaru tare da ita, ya lakanci dukkan halayenta; Dr. Amina Mas'ud Shira.
Dukkan suffofin da Ma'arouf ke so 'proffessional' din ta kasance da su Amina ce ta mallake su, a dai likitocin mataccen kashi da ya sani a duniya.

Amma kafin nan, sai ya ce da abokin nasa, 

"To me zai hana ka kara aure Ma’arouf? In ta gidan ta na da matsala?"

Cikin girgiza kai kamar Turakin na kallonsa, 

"Ka sani ba ni da ra'ayin aure-aure tun ina karami na. Ita wannan din, tunda yanzu na san halinta sai mu gangara a haka, a ba ni gishiri in ba ka manda. In ta yin taka tsan-tsan da ita. Beside, ban aureta don tazo ta yi min jinya ba. 
Kamar yadda bana son aure-aure, haka bana son saki, ko don ingancin  rayuwar yaron da za’a haifa da tarbiyyarsa, don ya faru a kaina ban ji da dadi ba. Haka na yi ta watangaririya sai dana girma na san 'yancin kaina. Duk da da babu haihuwa tsakaninmu auren bai jima ba, ban sani ba ko gaba kadan Allah zai kawo. 

Ga tsoron kada in tara su (mata) ya zamo cewa duk haka suke, in hakan ta faru Turaki ina zan sa raina? In yi ta saki kuma a ce min auri-saki, ko wanda ya kasa rike mace, to wanda ya kasa rike mace a cikin gidansa, yaya za’ayi ya iya rike dubun dubatar al’umma? 

Ka ga gara mu gangara da wannan din tunda yanzu nasan true colour dinta ta bayyana halayenta na fahimceta sosai, ita kuwa har gobe ba ta san waye Ma'arouf Habibu Ji-kas ba. Wallahi! Ko kwata na ba ta sani ba, suna na kawai take ji, ita kuwa tass! Na santa yanzu".

Dr. Turaki ya nisa, dama Allah ba ya hada maka komai a rayuwa, idan ya baka wannan sai ya hana maka wancan, shi kuma Engnr. Ji-kas ga ta inda Allah ya jarrabe shi (mata), ban da ita, a ganinsa ba shi da sauran matsala a rayuwarsa.

 Multi-millonnaire ne da ko ya fadi zabensa (wanda da kyar in zai fadin) kuma ba fata yake ba, ba abinda zai girgiza shi. Juma'ar da za ta yi kyau tun daga Laraba ake gane ta. Duk da ance siyasa bata a inda ake tsammanin ta. 
"DR. AMINA MAS'UOD SHIRAH!". 

Ya furta masa a hankali da sauti mai dan kauri da ake kira (husky). Mai nuna muhimmancin wanda ya ambata a gareshi.
Ma'arouf ya amsa, "Wace ce haka?"

"Sunan likitar da ta siffantu da komai da ka ambata ne Ma’arouf. Daliba ta ce, mu muka koyar dasu muka yaye su, Physiotherapist ce".

"Ka yarda ta hada duk abubuwan da na lissafa a sama Turaki?"

"Har ma ta zarta. Proffessional ce da ta san kan aikinta. Ta karbi (award) na Best Physiotherapist of Africa, sannan 'yar babban gida ce. Ba ina nufin 'yar masu kudi ba, a'ah ko kusa, gidan tarbiyya da mutunci. Ina fatan ka gane?"

"Na gane, ka yi mata magana toh, cewa zan dauketa haya na tsawon shekara daya in ba ta da aure. Ta kula min da mai sunanta paralysed diya ta. Zan ninka mata albashinta sau hudu in iyayenta za su amince. Duk 'weekend' sai ta tafi gida, ta kwana biyu, ni kuma zan maida 'weekend' lokutan zamana a gida da Amina in ci gaba da kula da ita in ba ta nan har sai ta dawo, ina son mahaifiyata ta huta".

Dr. Usman wata irin zuciya ta ciyo shi, "Me ye amfanin zama da matarka to idan har ba za ta iya jin kan abin da ka haifa ba, ko da na kwana biyu a sati?"

Ma'arouf ya yi murmushi, zuciyarsa ta hango masa yadda karti biyu suka tube Amina a gaban Laila dake toshe hanci cike da kyankyami, idanunsa suka rine sukayi jajawur.

"Idan har bayanin da na yi maka a sama bai gamsar da kai ba, ban san kuma wane bayani zan yi maka ba. Ban aureta don tazo tayi jinya ba".

"Kana da sanyi da yawa Ma'arouf (she deserve punishment). Ba kuma na komai ba sai na karin aure".

"Ba ni da ra'ayi Usman, wannan kadai na neman kashe ni da bakin cikinta ina ga na karo wasu su hadu su taru su haukata ni? Beside, ni fa ba ni da idon kallon mata har in ji sun yi min. Wannan din ma su Hajiya suka kallo min ita, ba su san kara da kiyashi ba ce daukar marar sani. Mu je a haka ni da Laila Turaki, na yankewa zuciyata irin zaman da zanyi da ita, aurena da ita bai da alaqa da diyata!".

Cikin tausayi Dr. Turaki ya ce,

 "Ni ka ba ni kwangila in kallo maka. Na rantse ba duka suka taru suka zama daya ba".

Dariya ya yi kasa-kasa.

"Turaki, ka ki ka gane da gangan, mu bar zancen nan, so boring".

"Na bari". In ji Dr. Turaki, 

"God bless you". Inji Ma’arouf .
"Amin".

Duk suka yi shiru. 

Zuciyar Turaki na tafarfasa, in shi ne da wannan matar wallahi sakinta zai yi, ko da a ce da gold aka kera ta. 'Yar guda daya? Marainiya? Mai lalura? Alhalin ubanta ya mallaka miki duk wani jin dadi na duniya? Shi ne alfaharinki, gadararki?

Sai ya tuna kuma fa Ma'arouf dan siyasa ne ba komai zai yi ba ko don ya tsira da mutuncinsa. Ya nisa. Amma ya kasa magana.
Ma'arouf ya katse shirun nasu da cewa, "Yaushe za ka yi magana da likitar?"

"Insha Allahu gobe. Yau tana off, kuma sai ta rubuta (leave without pay) in har ta amince. Zan yi kokari a ba ta (leave) din, don ba kowa a ke baiwa ba, kuma yana dan daukar lokaci. Ga shi zabe saura sati biyu, don haka in ta amince cikin sati biyun za mu gama komai. Allah ya ba ka nasara, kuri'unmu na tare da kai Ma'arouf.

 Ka dauke ta ka kai ta wurin mahaifiyarka har a gama zabe ya fi sauki, za kuma ka fi samun nutsuwa tunda ka riga ka rabota da asibiti. Da an gama zabe mun ga abin da Allah ya yi sai a dawo da ita. Amina ta zo.

 Jikina yana ba ni za ta amince, saboda tana ganin girmana, kuma ba ta yi auren fari ba".
Da wannan suka rufe tattaunawar tasu, Ma'arouf ya yi ta yi masa godiya.

                 *****

Shi da kansa ya shiga bayan mota tare da Amina, aka sa mata seat belt. Akilu direba da securities dinsa da sauran masu mara masa baya in zai je ko'ina suka dau hanyar Jigawa daga Bauchi. Daga nan suka yanke hanya suka shiga Gwaram suka mika Ji-kas.

Hajiya ta yi mamakin ganinsu. Don ko jiya sun yi waya bai ce da ita za su zo ba. Shi kuma ba ya so ya barta ta kwana cikin (suspense) ne na menene dalilin da zai kawo su adaidai wannan lokacin. Ya shigo dauke da Amina a kafadunsa ya kwantar a kan gadon Hajiya. Sannan ya nemi kujera mai taushi cikin kujerun Hajiyar ya zauna.

Ba ta tambaye shi komai ba sai da ta fara cika shi da abinciccika kala-kala a gabansa da ababen sha masu sanyi daga firizarta. Ga shi lokacin zafi ne.

Ya sauko daga kujerar zuwa kilishi ya zauna ya tankwashe kafafunsa. Hajiya ta zuba masa ruwa ya wanke hannunsa a kwanon silver, Allah ya taimake su sun yi sallolinsu a hanya.

Ta ce, "Me ya faru ne na ganka da Amina?"

Ya yi dan shiru yana tunani, muddin Hajiya ta ji halayen Laila ba za ta dauka ba. Balle abinda ya shafi Amina, bata aje yarinyar nan kusa a zuciyar ta ba, soyayyar da take yiwa mahaifiyarta gabakidaya ta dawo kanta. Karamin hukuncin da za ta yi shi ne, Laila ta koma gidan ubanta, shi ya sa auren gaggawa ba shi da amfani. Shi kuma babu saki sai ladabtarwa a tsarin rayuwarsa. 

Tuni ya rufe (account) din da ya bude wa Laila, ya kuma yi alkawarin ba zai sake zuba komai ba, ta nemi guminta daga 'boutique' din da ya ba ta jari ta bude, kuma ba karamin tashin hankali ta shiga ba da faruwar hakan, don ba wani ciniki mai yawa ta ke yi a 'boutique' din ba saboda tsadar kayan sai matan manya ke iya saye.

"Na kawo Amina wurinki ne saboda za mu tafi umrah Saudiyyah ni da Laila sai bayan zabe za mu dawo".

Hajiya ta ce, "Masha Allah, to Allah ya ba mu nasara, a je lafiya a dawo lafiya, Allah ya tsare. In ce ko kun taho mata da kayanta da pampers?"

"Eh an taho da su suna mota. Bari na yi wa Idris magana ya fito da su".

Mutane dankam sun taru a kofar gidan Hajiya Saude suna jiran fitowarsa. Yau dai duk uzurinsa ya sa a ransa zai saurare su, ya yi musu maganin matsalolinsu ya roke su su yi wa Amina addu'a ba’a san tsarkin bakin mutum ba.

Falon Baba Liman na saukar bakinsa aka bude masa. Jama'arsa da securities da sakatare Idris suka shigo, sannan al'ummar Ji-kas suka shiga shigowa daya bayan daya suna fadin matsalolinsu Idris na kirgo abin da ya ce a ba su yana ba su daga (brief-case) din hannunsa. Yana fadin, 

"Ku yi wa yarinya ta Amina addu'a Allah ya sa tana da rabon sake taka kafafunta a doron kasa!".

Ai kuwa Amina ta sha addu'a har 'ya'yansu kanana sun sa sun yi wa Amina addu'a a makarantun allo.

Daga Ji-kas kai tsaye Abuja suka wuce shi da mukarrabansa, gidansa na Apo, ya ma manta da wata Laila.

Bayan ya huta sai ya samu 'privacy' ya yi ibada yadda ya kamata shi kadai a gidansa. Ya roki Allah idan mulkin nan alheri ne a gare shi, Allah Ya ba shi nasara, in ba alheri ba ne Allah ya musanya masa da mafificin alherinsa.

Washegari ya wuce Saudiyyah umrah.

                           ****
                RANAR ZABE

Yau asabar 9/9 ita ce ranar zabe. An tafka zabe, kowa ya fidda gwaninsa daga manyan jam'iyyun guda uku, NPC, APP da PCP. Masu magudi sun yi duk iya abin da za su iya na magudi, sun yi sun more. In banda 'Sai Ji-kas, wallahi sai Ji-kas, insha Allahu sai Ji-kas' ba ka jin komai daga bakin matasa, sai fastocinsa da ake ta rabawa ana lillikawa a ko'ina. Hakan ce ke faruwa a kowanne yanki (ward) da kowacce karamar hukuma (local government) na Bauchi guda ashirin da biyu.
Can na gano Ilyan Goggo ya jefa wa Ji-kas kuri'a, Dr. Turaki da matarsa Zainabu, Amina da Goggonta da Inna Zulai duk Ilya ya tattago su sun zo zabe sun jefa wa (NPC). Amina na ta mitar Ilya ya sa ta sha rana babu gaira babu dalili. Ya dauko naira dari biyar daga aljihunsa ya bata.

"Ungo ki sha lemo mai sanyi ki jika makogaronki, ni ai kin yi min komai tunda kin kadawa masoyina kuri'a".

Ta wafce 500 din, "Wallahi ta zo kenan ba zan ba ka ba, Mirinda biyu zan sha mai sanyi. Na gaji da kunun Aya. Mu yi maza Goggo, wallahi ina da aiki yau a gida, tunda yau da gobe kadai nake (free), zan yi bitar wasu littattafai".

Goggo ta kyabe baki, "Haka dai, nan aka fi kauri".
Ba ta tanka ba, don ta san me Goggo ta ke nufi. A ganinta (at 25) tana da sauran lokaci da Goggo za ta damu kanta. Sai ga likita Umar Bolori shi ma ya je ya jefa wa Ji-kas tare da matarsa, kannensa maza da mata. Alhaji Mansur da iyalinsa kaf ba a barsu a baya ba. Matasa da jama’ar gari kuwa maza da mata duk sun tafi suna ta jefa wa (NPC).

A daren wannan rana aka tabbatar da Engnr. Ma'arouf Habibou Ji-kas a matsayin wanda ya lashe kujerar gwamnatin jihar Bauchi. Sai addu'a ake da fatan alherin Allah ya taya shi riqo, ya kama hannunsa Ya fidda shi kunyar al'ummar jihar Bauchi wadanda suka tsaya karkarshin ranar nan cikin kishirwa da yunwa suka zabo shi don ya shugabance su, sabida kyakkyawar shaidar da suka yi masa.

A lokacin da aka fadi sakamakon zaben kansa na kasa, ya yi sujjadah a Maqama Ibrahima. Ji ya yi kansa ya yi wani irin nauyi, at the same time gabansa ya fadi. Irin yanayin da ya tsinci kansa a lokacin da aka tabbatar masa da ya haye kujerar dan majalisar tarayya mai wakiltar Bauchi North. Nauyin dubun-dubbatar al'umma ba abu ne mai sauki ba.

Sai da ya koma inda ya yi masauki (hilton), ya yi shirin kwanciya bacci, sannan ya kunna wayoyinsa guda uku.

Sakonni ba adadi, har ya rasa na wanda zai bude. Sai ya ce akwai na iyaye, bari in fara da su, throughout yau ban gaisa da su ba.

Na Baba ya fara budewa, "Wallahu galibun alaa amrihi... Ka ce alhamdu lillahi har sau uku. It is done. You are the elected governor".

Yadda Baba ya fada haka ya yi, wani farin ciki ya lullube zuciyarsa. Mulki zuma!

Sai ya bude na Hajiya, 

"Mun ji abin alkhairi, Amina kanta ta yi murna, na gaya mata babanta ya zama Gwamna. Allah ya taya ka riko, Ya kare ka a duk inda ka shiga, Ya kauda idon makiya da mahassada a kanka".

"Amin Hajiya ta. Allah ya bar min ke".

 Abin da ya tura mata kenan.

Ya kira Baba suka shiga hira, Baba na ba shi labarin yadda gumurzun zaben ya gudana da ruwan masoyan da Allah ya ba shi. Ya kare da cewa, 

"Bana jin ka Ma'arouf, amma ka san mutanen da za ka dora a karkashinka".

Sai na wata wai ita Laila, kwata-kwata ya manta da ita, sai yanzu ya tuna ashe fa yana da mata. A wurinsa duk wanda ba zai ji kan Amina ba, ya tausaya mata ba masoyinsa ba ne. Amma ita wannan ya zai yi da ita? Ta zame masa dole.

Ya bude sakon nata a nitse.

"Duk da na san fushi ka ke da ni, ina yi mana congratulation. Ka dawo da Amina zan kula da ita wallahi".

Ya amsa da gajeren sako.

"Thank you".

A zuciyarsa ya ce, "Ta baya ta rago. Da ban san badininki ba ne".

Haka ya yi ta bin 'yan uwa da abokan arziki yana amsa wayoyinsu da sakonninsu, babu nuna kosawa ko girman kai. Har ya zo kan na Dr. Usman.

"Monday din nan zan yi wa Dr. Amina magana insha Allah. Heartiest congratulation".

Ya sauka a filin jirgin sama daga kasar Saudi lafiya. Jama'a jingim suka zo tarensa, suka isar da shi har gidansa na Bauchi. Laila ba ta san da zuwansa ba, ta cika gidan da kawayenta ana taya ta murna, kuma kowacce tana fadin abin da ta ke so Lailan ta yi mata da sun shiga ofis.

A haka ya tarar da su sun cika masa falo. Ji ya yi kamar ya fatattake su, sai ya tuna shi din fa dan siyasa ne, ba shi da wannan damar. Suka gaisa sama-sama ya wuce.

Laila ta tsallake su ta bi shi. Ita ba ta san dukkansu daga masu auren har marasa auren kishinta suke yi ba. Wannan 'handsome governor' ita ke da shi, ita kadai ranta, sannan gidan gwamnati za ta koma nan ma ita kadai. Hassada da bakin ciki duk ya lullube su.

 Ga shi kuma tunda ta bi shi daki ta manta da su, ba su gama alkawarirrikan mukaman da za ta nema musu wajen  maigirma Gwamnan ba. Da suka gaji da zama dole suka tattara suka tafi cike da bacin rai.

A can (master bedroom) din Ma'arouf hakuri Lailan ta zube tana bashi, a kan kasa kulawa da Amina da ta yi. Ajizanci ne irin na dan Adam, amma ba don ba ta son Amina ba. Abinka da mace da mijinta, dole ya sauko ya karbi tuban nata, ko ba komai yana bukatarta a lokacin tunda ba shi da wata matar sai ita, girman kai ba nasa ba ne. Amma ba don zuciyarsa ta yarda da ita 100% ba ko ya manta da girman abinda tayi masa.. Tana nan dai a matsayin matarsa amma ba aminiya ba, wadda zai dauki amanar gidansa ya baiwa, ko ya yi (sharing) wani abu muhimmi daga (personal life) dinsa da ita ba.

Laila ta kasa bari ko tsarkake jikinsu su yi, ta soma fada masa abin da ke cinta a zucci. Wato tana so ya ba ta shugabar ‘family support programme' da za ta bude don ci gaban mata.

Dariya ta kama shi, ya yi abarsa sosai, "Da dai kin tsaya kin yi karatun yadda ya kamata ne, amma yanzu ba ki da maraba da dan sakandire tunda ko takardar tsire ba ki da ita".

Laila ta kulu, ta sanshi da yaba magana a gare ta in ta yi masa ba daidai ba, duk dai akan ta ki ta tsaya tayi karatu, amma ta yau ta fi kowacce yi mata zafi. Ta kuma rantse sai ya ba ta wannan mukamin in dai maganin mata na aiki kamar yadda su Nazi suka zuzzuga ta.

                              ****
Dr. Amina Mas'ud tana (ward round) ranar litinin da safe aka aiko wata nurse ta gaya mata Dr. Turaki na nemanta in ta gama abin da ta ke yi. Ta amsa da, "Toh", ta ci gaba da duba marassa lafiyanta har ta gama, sannan ta nufi ofishin (consultant) din nasu. Zuciyar ta cike da tunanin ko menene dalilin kiran kasancewar bai cika yin hakan ba in ba da dalili mai muhimmanci ba.
Da sallama ta bude kofar, ya amsa, "Have a seat please". Ya fada yana mai nuna mata kujerar dake fuskantarsa. 
Amina ta zauna sannan ta gaishe shi. Ya amsa cikin sakin fuska ya dora da fadin.
"Dr. Amina, na san kin san Engnr. Ma'arouf Ji-kas ba sai na gabatar da shi a gare ki ba?".

Amina ta gyada kai.
"Na sanshi a bakin Yayana Ilya dai, da kafafen sadarwa. Saboda son da Yayana Ilya ke masa sai da ya tattage mu muka je muka sanya masa kuri'a har da Goggo. 

An shaide shi da cewa, mutumin kirki ne, that's all i know about him, bayan wannan ban san komai da ya dangance shi ba Dr".

"Da kyau, kin taba sanin yana da (paralysed daughter) mai shekaru biyar?"

"Gaskiya ban sani ba, don ban san personal life dinsa ba. May be Ilya ya sani sabida shige-shigensa a kansa".

Ya yi murmushi,

 "Ilya namu. To shi ne yake neman wani taimako daga gare ki, kodayake ta wani fannin ba za a kira shi taimako ba, tunda abu ne da ba kyauta za ki yi shi ba. You are on your profession, yana so ki koma gidansa da zama ki ci gaba da bawa yarinyarsa 'treatment' a gida zuwa shekara daya mu ga abinda Allah zai yi. Kin san dai yadda Paralysis yake ba abu ne da za’a ce yau ko gobe an tashi ba, tunda warkewarsa ba shi da kayyadadden lokaci.

 Ya yi alkawarin ninka miki albashin da gwamnati ke biyanki sau hudu a kowanne wata. Duk 'weekend' za ki tafi gida ki dawo Lahadi da yamma. Na yarda da kwarewarki a kan aikinki da sadaukarwarki shi ya sa na zabo ki cikin dubu. A ganina wannan wata hanyar samun alkhairi ce mai dimbin yawa gare ki da iyayenki. Amma za mu ba ki lokaci ki yi tunani, ki kuma nemi amincewar magabatanki ko ya ki ka gani?"

Amina ta nisa, tunda ya fara magana ba ta katse shi ba. Lallai ilimi mai zurfi ya yi a rayuwa. Albashi sau hudun nawa ashe ba da jimawa ba burina zai cika a kan Goggona? Allah ya sa ta amince.

                     ****
An rantsar da shuwagabannin Najeriya a rana daya. Litinin 2/2 His Excellency  Ma'arouf Habibou Ji-kas, ya shiga ofishinsa cikin nasara.

Cikin dan lokaci komai ya yi 'settling'. Su Laila an yi hijira zuwa 'Government House' abin ba’a cewa komai. Domin wani gammon girman kai ta nada ta dauka ta aza a kanta fiye da na matar shugaban kasa suka shiga ‘government house’ tare.

Danginta babu wanda ya isa ya rabe ta. Mahaifiyarta kadai ta ke wa ihsani, shi uban ta ma manta da shi. Kannenta da suke uba daya Sadiya da Asiya ba irin rokon da basu yi mata ta waya ba kan suzo ayi bikin rantsarwa da tarewa dasu ta ce sam! Bata gayyatar kauyawa gidanta. Kafin zuwan wannan ranar duk sanda Ma'arouf ya ce ya kamata ta je gida ta gaida iyaye da dangi, sai ta ce masa gobe za’a sauke kayan da ta yi (order) har ya gaji ya rabu da ita.

Lokacin da Ma'arouf Ji-kas ya zo nadin kwamishinoninsa, ya rangadawa Dr. Usman Turaki kujerar kwamishinan lafiya. Ya kuma baiwa Umar Bolori Special Adviser Health don nuna godiyarsa kan yadda ya kula masa da Amina a asibiti, sauran duk na jikinsa ne, abokan karatu ne, malaman sa na jami’a ne, kawayen A’isha ne da yan uwanta bai manta dasu ba, duk ya nemo wasu daga cikinsu ya basu mukamai manya da kanana wadanda ya yarda da amanarsu da ingancin kwalayensu. Komai ya tafi daidai, mulkin gwamnatin Habibu Ji-kas, ya soma kankama a jihar Bauchi.

               ***
***
***

                    FLASHBACK 
Amina da Goggonta, tare da Inna Zulai da Goggo ta kirawo don ta taya ta jin wannan almara, ko kuwa rashin kan-gado da Amina ta zo mata da shi.

"In ban da rashin kan-gado irin naki Amina, ina hankalina zai kwanta kina kwance wani muhalli daban da nawa, alhalin na san ban yi miki aure ba?" Goggo ta fada cike da damuwa, muryarta a sanyaye, muryar tata ta nuna tsananin damuwar da zancen da Aminan tazo mata dashi ya jefa ta a ciki.

Goggo Zulai ta ce, "Da ma a ce aurenki zai yi ne don ki kula da diyar da ya fi armashin ji".

Amina ta jefa wa Inna Zulai harara ta gefen ido, ganin tana tufka tana warware mata.

Amina ta gyara zama, "Goggo a kan aikina nake. Mu ne Proffessionals din da ake 'hiring' har gida mu kula da mai lalurar shanyewar barin jiki If a person can afford (idan mutum zai iya biya), sannan ban bar aikina na gwamnati ba, za’a bada arona shekara daya ne in daina karbar albashin gwamnati in karbi na wadanda suka haye ni.

 Ki kwantar da hankalinki Goggo, duk karshen sati zan taho gida in koma lahadi da yamma. Sannan fa akwai matar aure a gidan, kuma Goggo ai gidan gwamnati ya wuce duk yadda ki ke tsammani. Girmansa da fadinsa in ba kai ka nemi mutum ba babu abin da zai hada ku. Albashina za’a ninka sau hudu Goggo, ba da jimawa ba Allah zai cika min burin da na ke da shi a kanki. Ki barni na yi aikina Goggo, in har kin yarda a kan-kanki cewa, kin ba ni tarbiyya yadda ya kamata.

 Duk inda na shiga zan iya kula da kaina Goggo, zan nuna tarbiyyar da ki ka yi min da yardar Allah ba zan ba ki kunya ba. Hakan ba zai yiwu ba ba tare da na samu goyon baya da kwarin gwiwarki da albarkarki ba Goggo.

Shekaru bakwai ina karatu a jami'a, ba ki taba samun wani abin Allah-wadai daga gare ni ba sai don zan je aiki na shekara daya duk karshen sati ina tare da ke? Da zan yi hidimar kasa Gombe na tafi, duk ba ki nuna damuwa ba Goggo sai wannan?"

Goggo ta nisa, "Amina, ke yarinya ce, mutane da halayensu canzawa suke kamar wahainiya in suka samu daular duniya. Ina tsoronki da shiga daular nan Amina, kada halayenki da tarbiyyarki su canza..."

Kamin Amina ta ce komai, Ilya ya yi sallama ya shigo. Amina ta gode Allah a zuciyarta, ta tabbata mai taya ta wannan battle (yakin) da wadannan dattijan masu tsoron duniya da abin da ke cikinta ya zo. 

Ita ma tana yarda da abin da suke hangowar kawai tana kare kanta ne don ta yarda da kanta kuma tana son yin aikin ko burin da ta ke da shi a kan Goggo ya cika. Ba tana son yi don amfanin kanta ba ne, za ta yi ne don samun cikar burin da ta ke da shi a kan Goggonta tun tana karama, wanda daga ita sai Ubangijinta suka san me take son yiwa Goggon. 

Goggon da ba ta yi karatun zamani ba, amma ta tsaya (against all odds) ta cika mata burinta, har ga shi yau al'umma na amfana da ita, ya kuma zame mata hanyar samu na har abada, ya zama silar dogaro da kai a gare ta.

Kullum ta dauki albashi cikin asusunta sai ta tuna Babanta, sai ta ce, "Ina ma kana raye Baba? In rashin kudi ne ya sa ka sha wahalhalun da ka sha a rayuwarka, yau ga kudin na samar maka ba ni da abin da zan yi da su. To bari in yi ta tara su, in yaso Goggo ta amfana a karashen rayuwarta. Ni ba abinda zanyi dasu, Goggo ta min komai, tana kan yimin, Alhamdulillah!  Goggo is a blessing, from almighty Allah to Amina!!!". Abinda take fadi a zuciyarta kenan.
Ilya ya shigo ya zauna a gefe, "Wai me ku ke tattaunawa ne ana ganina aka yi wani gumm?"

Goggo ba ta tanka ba, don ta san shi sarai, muddin ya ji a kan aikin wa ake wannan takaddamar Amina ta yi nasara akansu ta gama, don kaifin bakinsa wajen yarje mata sai ya fi na kowa.

Inna Zulai da bata san waye Ilya ba ta dan soma harhada masa abin da ta fahimta.

"Wai Gwamna Ji-kas ke son daukar Amina aiki, ta kula da diyarsa mai shanyayyen jiki, amma dole sai ta koma gidansa don ya rabo yarinyar da gadon asibiti, zai dinga ninka mata albashinta na asibiti sau hudu duk wata, Goggo ta kasa amin......"

Ilya ya kasa tsayawa ya ji karshen zancen, ya daka tsalle ya dire ya ce, "Tabdijan! To shi ne ku ka sa Dr. Amina a tsakiya kuna son yi mana sagegeduwa? To ke Amina yanzu wai me ki ke ce musu sun ki yarda? To ke Goggo in wannan damar ta wuce Amina anya kin yi wa kanki adalci ganin wahalar da ki ka ci kamin Amina ta zama likita? To wai ma in tambaye ku, ina ruwan Ji-kas da Amina in ya dauke ta aiki cikin gidansa? An ce maku ba shi da mata ne, ko manemin mata ne? To in SANADIN hakan ne Allah zai bai wa Amina miji sai ku sa kafa ku shure alherin Allah? Kai ban taba jin Goggo kin ba ni takaici irin na yau ba. Kin biye wa Inna Zulai kifin rijiya kuna ta bata yawun bakinku a kan alherin da ya zo har gida ya same ku.

Shin wa ya ce muku Amina ita ce kadai likitar mataccen kashi a jihar Bauchi? Don kun samu Allah ya zabo ta cikin dubu ya ba ta shi ne za ku tsaya kuna kasa ta a kan faranti tana lallashinku kuna togewa? Dr. Amina, adana yawun bakinki zai yi miki amfani a gaba, bar ni da su. Ku gaya min duk abin da ku ke gujewa na shigar Dr. Amina gidan gwamnati......."

Amina ban da dariya ba abin da ta ke, ganin yadda Ilya ya takarkare yanata zubo magana kamar wani lakcara. Goggo da Inna sun kirne fuska sai jifansa suke da harara. Shi kuwa ya kai hannuwa kirji ya harde shi a dole jira yake su ba shi amsa.

        Inna Zulai ta ce, "Sannu ubanmu. Rasa kunya beran tanka. Matse bakunanmu in muka ji zafi sai mu gaya maka abin da muke gujewa din na zuwan mace babu aure wani waje ta kwana".

Ilya ya gyara murya, ya dafa kirjinsa da hannun dama.
"A inda babu uba komai kankantar namiji uba ne. Don haka, ni Ilya uban Amina na amince diya ta Amina ta je aiki gidan Engineer Ji-kas. Da ta ke kwana a asibiti binta ku ke? Kai ni ba don kar a ce na yi rashin kunya ga iyaye ba, da sai in ce ban taba ganin gidadawan mutane irinku ba, ana kiranku gidan gwamnati kuna cewa ba za ku je ba......"

Goggo ta dauki kofi a gefenta ta jefa masa a baki. Inna Zulai da ta fi kusa da shi ludayi ta kai wa bakinsa ya kauce.

Amina cikin sassanyan muryarta ta ce, "Haba Yaya Ilya? Maimakon ka gyara duk ka kara damalmala al'amarin. 

Goggo ku yi hakuri ni dai na gaya muku a kan aiki na nake neman amincewar ku inje gidan gwamna, da kuma wani kebantaccen uzuri da nake da shi a kan ki Goggo. Amma in ba ki amince ba na hakura Goggo, zan je gobe in fada wa Dr. Turaki ban samu amincewarki ba".

Jikin Goggo ya yi sanyi, ta san Aminanta har ga Allah ba ta da kwadayi. Ba ta nemi komai ta rasa ba, Amina gudun maza ta ke ba son kai kanta gare su ba. Amina na son aikinta fiye da komai a rayuwarta, a cewarta yana sanya mata nutsuwa, yana sa ta nishadi, yana sa ta farin ciki, yana raba ta da damuwa. Duk ta yarda da wannan, kawai burinta a yanzu  Amina ta yi aure shi ne kwanciyar hankalinta, ba wai ba ta sonta da aikinta ba ne. Kuma ta yarda Amina yanzu ba ta korar masu sonta, sune suka dauke kafa.

Goggo ta nisa ta dubi Amina, Zulai da Ilya da duk suka zuba mata ido. Kowa ta bakinta yake son ji don a yanke maganar haka kowa ya huta.

"Amina, na yarda ki je aikin 'yar gwamna, amma a bisa alkawari guda daya".

Amina ta dago da nutsuwa a kan fuskarta.

"Wane alkawari ne Goggo? Insha Allahu zan cika miki shi muddin bai fi karfina ba".

"Ki je ki yi aikin na amince, amma idan kafin ki gama Allah ya kawo miki mijin aure za ki bar aikin ki yi aurenki. In ya so in mijin ya amince sai ki ci gaba".

Amina ta yi murmushi har gefen kumatunta biyu suka lotsa.

"Ai a bisa wannan alkawarin muke Goggo har gobe. Wallahi ba ni nake korarsu ba, su suke korar kansu. Amma na kara yi miki wannan alkawarin, ko yau na fara aikin gobe mijin ya zo, zan bar aikin na yi aure, ko wane ne shi".

Ilya ya ce, "A'ah Dr. Amina daina cewa ko wane ne, idan kuturu ya zo ko gyartai ba ruwan Goggo fa, ke za ki zauna da shi".

Goggo ba ta san sanda ta yi dariya ba, duk zukatansu suka yi dadi, don ba sa son ganinta cikin damuwa ko ya ya, walwalarta ita ce tasu.

Inna Zulai ta yi musu sallama, ta tashi tana fadin, "Kin bari sun kalallame ki da dadin bakinsu Goggo, ni na yi nan, tunda ko na sake cewa komai ma ba tasiri zai yi ba".

Ilya ya ce, "Haka ne Hajiya Inna. Gara ki adana yawun bakinki. Sai Ji-kas! Wallahi sai Ji-kas!! Insha Allahu sai Ji-kas!!! Ba mu fada a banza ba, ba mu sha rana a banza ba, ga shi tun ba a je ko'ina ba ni da Amina mu za mu fara shan inuwar gwamnatin Jikas, mu ne har cikin gidan gwamna".

                          ****
Washegari Amina da kwarin gwiwarta ta doshi ofishin (consultant) dinta Dr. Usman Turaki.

Sai dai kash! Ofishin Turaki a kulle. Wani masinja ke gaya mata ai Dr. Turaki an ba shi kwamishinan lafiya ya bar asibitin, shi da asibiti sai nan da shekaru hudu.

Allah ya so tana da lambar wayarsa, a lokacin waya ta fara cika duniya. Duk wani babban ma'aikaci yana da ita.

Ta kira shi akan ya kwatanta mata sabon ofishinsa sai ya ce zai turo direba ya kai ta yanzun nan.

A wata ni'imtacciyar mota da Amina ba ta taba shiga irinta ba aka kai ta (Ministry of health) inda ofis din kwamishina Turaki yake.

Amina ba ta bi dogon layin da ake bi wajen ganin kwamishinan ba, kai tsaye aka sadar da ita gare shi.

Amina ta shiga da sallama cikin nutsuwarta ta halitta, Dr. Turaki ya amsa, tareda nuna mata wajen zama.
Ta gaishe shi, ta kuma yi masa murnar sabuwar kujerarsa. Ya yi godiya sannan ya tambaye ta ta yi shawarar? Iyayenta sun amince?

Amina ta ce, "Goggo ta amince, amma a bisa sharadin in miji ya zo kafin lokacin kwangilar ya cika zan bar aikin in yi aure".

Dr. Turaki ya yi murmushi mai kama da dariya, yadda tayi maganar ne ya bashi dariya kamar auta kamar kuma ‘yar fari, 

"That's good".

Yace da ita.
Wani tunani ya darsu a zuciyarsa a kan Ma'arouf da Amina, amma da ya tuna halin mutumin nasa sai ya yi gaggawar goge tunanin daga zuciyarsa ya janyo na abin da ya tara su.

"Ki yi parking yau, duk da mai girma gwamna ya gaya min ba kya bukatar daukar komai, amma mutum ba ya rasa abin amfaninsa. Kayan sanyawa ne ba kya bukatarsu, yau za a maido takwararki gidan daga kauyen Ji-kas. 

Don Allah Amina ki kula da ita yadda ya kamata. As a doctor na san ba kya bukatar a tuna miki yadda za ki yi da (patient) dinki. But wannan patient din need extra more....saboda marainiya ce. Sannan lafiyarta matters a lot to her Dad. 

Zai nutsu ne kadai wajen aikin al'ummarsa in ya tabbatar Amina tana a kyakkyawan hannu kuma tana cikin koshin lafiya koda bata taka  kasa da kafafuwanta.

Daga yau zan bar zama jakada a tsakaninku, kai tsaye za ki dinga magana da His Excellency in kuna bukatar wani abu ko sanar da shi wani abu na ci gaba ko akasin haka da ya danganci lafiyar diyarsa. Be the best doctor and best physiotherapist as we know. Kawo wayarki in sanya miki lambar tasa...”.
Amina ta miqa masa, ya sanya ta yi 'saving'. A ranta ta san ta karba ne kawai amma ba za ta taba iya kiran Ma'arouf Ji-kas ba! Wani kwayan mutum guda daya da ko sunansa bata taba kwatanta fada ko da a zuciyarta ba, shi din dai, (Turakin), za ta ci gaba da baiwa jakadancin ko yana so ko ba ya so.

A sanyaye ta ce, "Sunan yarinyar AMINA?"

Dr. Usman ya amsa, "Eh, AMINA 'yar AMINA koh?"

Duk suka yi murmushi,

"Allah ya ba ta lafiya".

Ya amsa, "Ameen alfarmar Annabi. Allah kuma ya sa ta hannunki za ta samu lafiyar. Ina addu'ar tukwicin hakan ya zamo naki ne Dr. Amina".

Ta yi murmushi.

Har gida direban ya kawo ta, ya kuma ce in ta gama shiryawa gobe ta kira shi, shi zai zo ya shigar da ita gidan Gwamnati.

                          ****
Amina ta shiga gida da sallama, ta tadda Goggo da Ilya suna aikin nasu na kirga ciniki.

Talatu mai aikin Goggo ta karbi katuwar jakar hannunta, wadda duka littattafai ne a ciki da farar rigarta ta likitoci sakale a hannunta na hagu.

Ilya ya yi mata sannu da zuwa cikin karramawa don shi fa yanzu Amina ta zama uwardakinsa, tunda albarkacinta ya tabbata watarana sai ya ga Ji-kas ido da ido, sai ya taka kafarsa cikin gidansa ko da sunan kai wa Dr. Amina sako ne. Yana rokon Allah ya cika masa wannan burin.

Ta zauna ta na fadin "Wash, na gaji wallahi".

Goggo ta ce, "Ai shi aikin sa-kai haka yake".

Ilya ya yi magana cikin muryar rashin jin dadi.

"Goggo, yaushe za ki daina yabawa Amina magana mara dadi ne a duk sanda ta fada miki wani abu da ya shafi aikinta? Mijin nan fa ba ita ta hana kanta ba, Allah ne bai kawo ba. Shi auren ina ce lokaci ne? Koda a da Amina ta hana kanta aure ni shaida ne akan cewa banda yanzu. Mazan ne suka ga bazasu iya da ita ba, Allah zai kawo mata daidai ita ki daina ganin laifinta. Don Allah Goggo ki dinga tausasa kalamanki gare ta".

Goggo tana mamakin soyayyar da Ilya ke yi wa Ma'arouf  Habibou Ji-kas, alhalin shi bai sanshi ba, shi ma bai sanshi ba. Bai san yana yi ba. Ga shi har ta shafi Amina. Ta lura tun ranar da aka yi zancen aikin Amina a gidan Ji-kas ta fahimci Ilya wani girma da kulawa yake baiwa Amina na musamman, a da kuwa ai kusan kullum sai an raba su fada, ta kuma san ba don ya ba shi komai ba ne, fisabilillahi yake kaunarsa, irin kauna ta talaka ga wasu tsirarun shuwagabanninsu nagari.

Ta nisa, ta dubi Aminar da idon rahma.

"Sannu, ki je ki kwanta ki huta, akwai farfesun kaza da gurasa da muka yi na zuba miki cikin flask dinki in kin tashi ci".

Amina ta ce, "To Goggo".

Ta wuce su, Ilya ya ji dadi har ransa.

Da daddare Amina na tsitstsince abubuwan amfaninta, ta gaya wa Goggo gobe ne tafiyar, direba zai zo ya dauke ta.

Goggo Hauwa ta ji wata irin kewar Amina tazo ta lullube ta kamar garin za su raba bakidaya, koko shekara za ta yi ba ta ganta ba. Amma ta daure ba ta bari Amina ta gane ba, don ta san halinta sai ta ce ta fasa. Ta taya ta harhada wasu abubuwan nata, ta zuge a jaka. Amina ke ba ta labari suna aikin wai an ce kada ta dauki kayan sanyawa.

   Goggo ta ce,

 "Dauki abinki, idan kuma wando da ‘yar riga zasu baki fa? Kwashi zannuwanki kinji na gaya miki”.
Amina ta yi dariya, tana nunke zannuwan tana jerawa a jaka ta ce, 

"Goben da Ilya za mu tafi ya ga waje, ko ya ji dadi".

Goggo bata ko amsa ba, ita kadai tasan me take ji a zuciyar nan tata mai cike taf! Da kewar Amina. 

                        ****

GOVERNMENT HOUSE BAUCHI

Tun yammacin jiya Akilu direban Ma'arouf na Bauchi ya dauko Hajiya Saude da jikanyarta Amina daga kauyen Ji-kas zuwa gidan gwamnati. Zuwan Hajiya na farko kenan tun bayan tarewarsu. Tun daga bakin gate ganin irin tsaron da gidan ke da shi da irin rundunar sojojin da suke wucewa kafin su shiga ciki, Hajiya Saude ta rika tasbihi a zuciyarta tsigar jikinta na tashi, in ta tuna wai duka don kare lafiyar danta kwaya daya suke wannan zaman. 

            Da aka shiga da su falo na farko, wanda daga shi za su bi har su tadda sassan masu gidan Hajiya Saude kasa daure farin cikinta ta yi sai da ta yi hawaye, ta share da habar zaninta. Tana ganin gidan Ma'arouf na Fati Mu'azu karshen daular duniya, ashe gaba da gabanta wai aljani ya taka wuta.

Tafiya kamar ba za ta kare ba, har dai suka iso bangaren Laila. Tana hakimce cikin kujerar kasaita tana waya. Ta ci ado har ta gaji, ta dace kwarai da a kira ta matar gwamna, don ko can baya ita kyakkyawa ce ma’abociyar ado, balle yanzu da ta ke kan kololuwar ni'imar rayuwa.

Shigowar Hajiya da Amina, Akilu na turo ta cikin wheel chair dinta bai sa ta katse hirar da ta ke yi a waya ba, ci gaba ta yi har tana kyakyala dariya, ta dai yi wa Hajiya nuni da kujerar zama da hannunta, nufinta ta zauna, ita kuma ta ci gaba da hira da kawarta, tana gaya mata at last ya yarda ya amince da kafa 'Family Support Programme' din, sauransu fidda tsare-tsare su wawaso miliyoyi na tashin hankali.

Hajiya ba ta sa wa hirarta kunne ba, sai dan tabuwa da zuciyarta ta yi ganin irin karbar wasarere da Laila ta yi musu. Ko kallon Amina ba ta yi ba har Hajiya ta fiddo ta daga wheel chair, tayi kici-kici ta kwantar da ita a kujera bacci ya dauke ta. Ta zauna ta yi tagumi tana jiranta ta gama. 

Sai da Laila ta kwashe minti talatin tana hira, sannan suka yi sallama ta ajiye wayarta a gefe. Ta dubi Hajiya tana dariya.

"A'ah mutanen Ji-kas ne, sai yau? Har mun so mu yi fushi tunda muka tare ba ku zo ba".

Hajiya ta yi murmushi fuskarta ta dan canza, da gani zuciyarta an taba ta.

"To ga mu nan dai sai yau Allah ya nufa. Masha Allahu da sabon muhalli, Allah ya sanya albarka".

"Amin-amin Hajiya, bari a kawo muku abinci, wanne iri ku ke so?"

Mamaki yana kara shigar Hajiya, ta ce, "Kin ganmu nan a koshe muke. Har a cikin mota mun yo guzurin abinci. Nuna min bayan gida dai in yi alwala, in yi wa Aminatu wanka".

Laila ko a jikinta, ta danna kararrawa wani ma'aikaci ya shigo sanye da (uniform) dinsu na ma'aikata, ya tsuguna gaban Laila.

"Mukullin dakin saukar baki na farko yana hannunka ne?"

"A'ah, yana hannun Amos shi ke kula da bangaren saukar baki".

"To ku je da Hajiya da shi Amos din ya bude muku ka shigar da kayansu".

Laila na kallon Hajiya tana ciccibar Amina da ke bacci, tana kici-kicin sanya ta a wheel chair kamar za ta fadi sabida jikin girma da nauyin yarinyar. Amma ko ta motsa daga inda ta ke zaune balle ta taimaka mata. Ma'aikacin ya kama 'wheel chair' din zai tura, Hajiya ta dakatar da shi.

"Barshi ni zan tura".

Sai ya dauko mata jakar kayanta ya shiga gaba suka bi shi a baya.

Bangaren saukar bakin daga can wajen ginin da Laila ta ke ne. Tsararrunapartments ne iri daya sun fi guda hamsin. Amma in aka kwatanta shi da ginin da Laila ta ke ciki kamar gida ne da baskwatansa.

Ma'aikacin ya yi wa Hajiya sallama ta fita, bayan ya nuna mata wayar da za ta kira in tana bukatar wani abu. Hajiya kasa shiga bandakin ta yi, ta zauna bakin gado ta zuba tagumi tana mamaki, ba wai don ta raina muhallin da aka kawo ta ba, a'ah, mamakin canzawar Laila ta ke farat daya kamar wadda tunda aka haife ta cikin rayuwar da ta ke kenan. Ba ta yi mamakin karbar da ta yi musu ba, tunda da ma masu iya magana sun ce, da ka zama uwar Gwamna gara ka haifi matar Gwamna. 

Amma anya fisabilillahi ita din ta cancanci tarbar da ta yi mata? Ina ta kuskuro a kan yarinyar nan, da me ta rage ta tun bayan da ta hada aurenta da Ma'arouf? Na kulawar suruka ga surukarta? Da ta yi mata wannan tarbar da bakon da ba ka sani ba za ka yi wa? Lallai mulki akwai giya a cikinsa.

Ta tuno rayuwarta da A’isha Babar Amina, wadda nata dakin shine masaukinta, sai hawaye suka sakko mata shar-shar! Ta kwance habar zaninta tana sharewa. Ba za ta iya tafiya ta bar Amina a hannun wannan yarinyar ba, sai dai Baba Liman ya hakura da auren nata.

Da wannan ta mike tsaye, sai ta ji jiri ya kwashe ta ya mayas, ta koma ta zauna da sauri tana fadin.

"Hasbunallahu wa ni'imal wakeel'.

Har ta ji komai na jikinta ya koma daidai. 

Ta shiga bayin ta dauro alwala ta samu wuri ta rama sallolinta a zaune, don ta kasa tsayuwar sabida bacin rai da motsuwar zuciya.

Ta bude jakarta karama ta dauko (panadol) ta sha da ruwan da ke cikin firij. Bayan mintina goma ta ji karfin jikinta ya dawo, ta dauki Amina ta shiga bayi da ita, ta hada ruwa mai dumi ta tsarkake ta ta yi mata wanka fes, ta fito da ita ta shafe ta da mai, ta sanya mata kaya da sabuwar pampas, ta ja ta jikinta suka kwanta a gado, don huta gajiyar zaman mota da suka kwaso. Tana ta jan carbinta tana hailala. Fadi take cikin zuciyarta.... Allah ya sa ba zaben tumun dare ta yi wa Ma'arouf ba, don ta san halinsa kowanne hali yake ciki ba zai fada mata yana da damuwa a kan kowa ba balle iyalinsa. Sai dai ita ta ganewa idanunta.

Karfe goma na dare ya shigo gidan a matukar gajiye. Ko ruwa bai sha ba, ko zama baiyi ba don ya huta, sabida zuwan Hajiya da Amina da ya tura a dauko su yau yana makale a ransa.

 Laila tuni ta kule a (bedroom) dinta ko dai ba ta yi bacci ba, to ta kashe fitila ta yi linkim a gadonta na alfarma, shigowarsa kawai ta ke jira. Da shigarsa falo ko zama a kujera bai yi ba ya kunna wayarsa ya kira Hajiya, shi kansa ya san da kyar zai same ta a waya daidai wannan lokacin, don da ta yi isha'i ta ke kashewa sai gobe kuma.

Ya kira sau uku tana kashe. Ya shiga sauran dakunan da falon ya kunsa wanda dukkansu (self-content) ne, bai gansu a ciki ba.

Ya kira direban da ya dauko sun. Da sauri Akilu ya daga.

"Ka dauko Hajiya da Amina kuwa?"

"Ranka ya dade na dauko su tun da yamma, na kawo su har falon uwargida".

"To ya ya aka yi ban gansu ba? Duka dakunan nan, na sassan nan ba sa cikinsu".

Akilu ya rasa me zai ce? Shi dai ya san ya damka su hannun uwargida, daga nan kuma ya fita, ya gama aikinsa.

Jin Akilu bai ba shi amsa ba, ya gane ba shi da abin ce masa, tunda ya ce ya damka su a hannun matarsa.

Shi sai a lokacin ma ya tuno da ita, sau tari yana mancewa ya ajiye mace a gidansa, sabida amfanin Laila kalilan ne a cikin rayuwarsa. Ita kanta ta san hakan, amma ba ta damuwa, to saboda Allah me zai dame ta?

 Duk wani burin 'ya mace ta same shi a rayuwarta har wanda ba ta taba mafarki ba. Me ye nata na shisshigi a inda ya nuna ba ya bukatarta?

Da sauri ya juya ya shiga dakin nata. Ta kashe fitila mai haske ta bar mai duhu, koriya sharr, ta yi linkim cikin ni'imtaccen bargo a dankareren gadonta. Ita kanta katifar gadon tausa ta ke yi mata.

Ya kunna fitila, dakin ya mamaye da haske. Ta dan fiddo kanta daga cikin bargon tana kallonsa, a zuciyart ta ce, "Yau ina da amfani, ga shi kuma ba za a samu abin da ake nema ba, hutawa nake son yi'. Don ita har ga Allah ta manta da wata Hajiya balle rami-ta-ki-gawar 'yarsa.

Akasi ga tunaninta, abin da ya tambaye ta daban ne, cewa ya yi,

 "Ina Hajiya da Amina?"

Ta dan baiwa kwakwalwarta aiki na wucin gadi, aikin  tuno mata wadanda yake nufi da gaggawa. A take ta tuno mata, ta ji dan darr! Amma ta dake ta ce, 

"Na sa a raka su guest house".

Ma'arouf ya tsura mata ido, ya kasa ko qiftawa, idanun nasa har wani kankancewa suke yi tsabar bacin rai. Ji yake kamar ya fizgo ta daga gadon ya jefa ta waje ta taga. Ya bude baki zai yi magana ya kasa. Babban burinsa a rayuwa kada ya daki mace har karshen rayuwarsa. Albarkacin uwar data kawoshi duniya ta raineshi har ya zama abinda ya zama. Amma a yau ba abin da yake son yi  fiye da hakan.

 Hannayensa biyu har kyarma suke yi cike da kaikayi suna so ya basu damar yin abinda suke so, bai san sanda ya isa inda ta ke ba ya damko wuyan rigarta ya mikar da ita ba. Idanuwan Laila duk suka yo waje, domin shaka ce ba ta wasa ba, ta namijin da ya amsa sunan namiji.
Saki uku yake so ya furta mata yana danne harshensa, yana lallashin zuciyarsa.

Laila ta soma kakari tana rokonsa ya cika ta, muryar ba ta fita.

"Kada ka yi kisa Ma'arouf, a'ah!" Wani bangare na zuciyarsa ke lallashinsa.

Ya cika ta ta fadi a wajen rikicaaaa! Rike da wuyanta tana ta tari kamar wadda ta shaki tiyagas don wahala.

Da sauri ya juya ya fita daga dakin, shi bai ma san ina ne hanyar sassan bakin ba. Jefa kafa kawai yakeyi, dafya fara nutsuwa ne ya kira Amos a waya yace ya zo ya raka shi inda aka kai mahaifiyarsa.

Hajiya da Ameena sun dade da yin bacci, har sun soma minshari. Sun kashe fitilu baccin gajiya kawai suke yi.

Ya kai hannu ya kunna wutar dakin, nan da nan dakin ya gauraye da haske. Da sauri ya isa gaban gadon ya russuna da gwiwoyinsa ya kama hannun Amina yana tattaba ta kamar wani abin ne ya same su na cutarwa.

Hajiya ta bude ido ta ganshi cikin wani yanayi da ta kasa fassarawa. Ya kuma ki bude baki ya yi magana, so yake ya ce da ita.

"Wace irin kara da kiyashi ki ka aura min haka Hajiya? Wace irin annobar mace ce haka ki ka kawo min cikin rayuwa ta?"
Hajiya ta yi gyaran murya, don ta lura ba zai yi magana ba. Yana cikin bacin rai bayyananne wanda ta gane ba na komai ba ne, na masaukin da aka yi musu ne.

Ta ce, "Ka zo ka kunna mana haske muna cikin bacci, ko me ye ba za a yi masa lamunin gobe da safe ba? Kai kanka a gajiye ka ke, ka je ka kwanta a bar wa gobe in Allah ya kai mu".

Sai kawai ya mike ya ciccibi Amina, ya kuma samu bakinsa ya bude.
"Taso Hajiya mu je".

"Mu je ina a wannan dare? Ka yi hakuri ka barmu mu kwanta tunda dare ya yi, ni gobe zan juya Ji-kas, amma ina tantamar in ba da Amina zan juya ba. Don ni ban ga wata likita da ka yi min zance ba".

"Amma kin ce min kwana uku za ki yi, me ya sa ki ka canza shawara? In ba ranki ne ya baci ba Hajiya, don Allah ki taso mu je na ajiye ku a inda hankalina zai kwanta. Ina jin motsinku. Kwata-kwata wannan ginin na baki ne, bakin ma na nesa".

"Ai mu ma bakin ne, don kuwa gobe za mu juya".

Ya gama fahimtar bacin ran Hajiya a kan kamilalliyar fuskarta.

"Idan har za ki juya gobe Hajiya, sai dai in tare za ku juya Ji-kas".

Hajiya ta tashi ta zauna sosai ta gyara zaninta.

"Ni da wa kenan?"

"Ita waccan yarinyar da ki ka aura mini. Ai na gaya miki auren ya yi gaggawa, daga ni har ke har Baba Liman ba mu san halinta ba, amma da yake kuna taya ni son siyasar da nake so ku ka kasa yin bincike akanta.... Don haka dukkanmu ke da laifi wajen aurenta...?."
"Ya isa! Ya isa!!"

Hajiya ta dakatar da shi, akalla ta samu ya amayar mata da bacin ransa yau. Ta ji sanyi a ranta, shi ma ko yayane ta san ya ji sanyi.

"Ka yi mata uzuri, cikin mulki ta fada. Kuma ni ban raina inda aka ajiye ni ba. Me ye laifin wajen nan saboda Allah? Yi hakuri ka yafe mata in don ni ce, don Allah don Annabi".

"Zan yafe mata only in kin taso mun koma cikin gida....".

"Ba ka tausaya min doguwar tafiyar nan? Da nisa fa!"

"Hajiya bari to in kai Amina sai in dawo in dauke ki".

Hajiya ta yi dariya tana saukowa daga gadon, tasan kadan da aikinsa.
 "Me ya yi zafi? Mu je in hakan shi ne kwanciyar hankalinka. Amma tafiya ta gobe ba makawa, kuma tare da Amina".

Bai ce komai ba, farin cikinsa Hajiya ta huce tunda har ta yarda ta biyo shi. Ya santa in ta yi fushi ba dama, shi kansa ya yi mamakin rashin daukar zafinta a kan Laila, don ba ta daukar raini. A ransa ya ce, 'Watakila don ita ta kawo abarta ne, ba ta da bakin korafi'.

Dakin da ke kallon nasa ya bude musu. Wani hadadden bedroom na tashin hankali, komai da ke cikin dakin 'Royal colour' ne. Don haka da ya kunna fitilar dakin ya wadata da haske, sai ya zama kamar dakin shugaban kasa. Asali dakin shi ne nasa, guda biyu ne nasa, ya barshi ne ya dauki smart din (British bedroom) don ba ya son abu mai daukar idanu.

Hajiya ta ce, "A wannan ranar za mu yi bacci?"

Ya karasa ya shimfidar da Amina a tsakiyar luntsumemen gadon, ya danna wani dan abu jikin gadon, fitilu shudaye na bacci suka maye gurbin masu hasken. Hajiya ta karasa ta kwanta kusa da Amina. Sai yanzu ne ya ji hankalinsa ya kwanta, wata nutsuwa ta shige shi. Suka yi sallama da Hajiya, ya juya ya fita ya jawo musu kofar. 

Ya shige nasa dakin ya rufe da mukulli, maimakon kwanciya bacci, wanka ya yi sannan ya daura alwala ya yi nafilfili masu dama, ya shigar da bukatunsa da godiyarsa ga Allah a bisa wannan jagoranci da Ya ba shi, ba don ya fi kowa ba sai don Ya zabe shi. Ya roke shi Ya ba shi ikon sauke hakkin talakawa da ke kansa, Ya ba wa Amina lafiya, Ya kara wa iyayensa tsawon rai su ci gaba da zama sanyin idaniyarsa, kuma fitilarsa masu haska masa rayuwa da ankarar da shi a duk lokacin da zai yi kuskure, da kauna ta fisabilillahi gare shi, wadda babu algus ko tasirin abin hannunsa a cikinta wannan sai iyaye. 

Ya yarda wanda duk zai so shi, ko ya girmama shi, ko ya rabe shi a wannan lokacin zai yi ne saboda dukiyar al'umma da ke hannunsa, ban da Hajiya da Baba. Ya ya kuwa za a yi ya bari wani ya nuna su da dan yatsa bai karya dan yatsan ba? Balle wata banza Laila, wadda ba don Hajiya ta nema mata afuwa da kanta ba, yau sai ta bar gidan gwamnati inya so a ce ya yi auren siyasar. Sai me? Ta ci albarkacin wadda ta fi kowa alfarma a rayuwarsa.

Da wadannan tunane-tunanen barci ya dauke shi, amma rashin samun barcin da wuri bai sa ya kasa tashi sallar asuba a kan lokaci ba. Ma’arouf Ji-kas kenan.

                           ****
               WASHEGARI

Wajen karfe tara na safe ya fito a shirye, ko karin kumallo bai yi ba, Laila ta kai masa har daki abinda bata taba yi ba saidai masu hidimar abincin gidan su jera masa a ‘dinimg’  ko kalla bai yi ba.

Ta ce, "Ina kwana?"

Ya ce, "Lafiya kalau".

Ya wuce ta ita da abincin nata.

Ya yi sallama ya murda dakin Hajiya, ta amsa, ya sanya kai ya shiga. Ya same ta da jaka a gaba da lullubinta na tafiya, har da takalminta a kafarta. Ta shirya Amina tsaf har hijabi karami ta sanya mata, daga ganinsu za ka gane fitowarsa kawai suke jira.

"Hajiya rigima!". 

Ya fada ciki-ciki. Ya yi kamar bai gane ba,  cikin taushin murya ta lallashi  ya ce, 

"Hajiya karin kumallonmu ya kammala, mu uku na sa a shiryawa ni da ke da Aminata".

Muryar tashi ta fi kama da ta lallashi, a wani bangaren, nuna tsantsar kulawa ga wanda ake matukar kauna. Idan Hajiya ta ki dandana gidan gwamnati mene ne amfaninsa gare shi? Wannan ya nuna har yanzu tana fushi da abin da matarsa ta yi mata, to shi me ye nasa a ciki? An ce ya yi aure dole, ya yi babu bata lokaci, babu nazari, babu bincike. In Hajiya ta ki zaman gidansa saboda abin da Laila ta yi mata ba ya nan ba ta yi masa adalci ba.

 Duk da haka ya ji ya gani ya dauki laifin, fatansa ta amince ta zauna kamar yadda ta yi niyya da farko, kuma ta bar Amina da likiciyar da ya daukar mata ta ji da kanta da kananan lalurorinta na ciwuwwukan da girma ke haddasawa da nauyin mijinta. Ya kuma fi son duk sanda ya shigo ko zai fita ya ga Amina cikin gidan, ya san halin da ta ke ciki kullum, ko da babu ci gaba a lafiyarta. Ganinta da sanin kowanne motsinta kusa da shi shi ne kwanciyar hankalinsa.

Hajiya ta ce, "Toh! Sabon salo, namiji da suyar naman sunan matarsa. Mu je mu ci sai ka kira min Akilu mu kama hanya".

Ya yi dariyar abin da ta ce. Waya ya yi wa amintaccen kukunsa. Nan da nan ya zo ya shirya komai a gabansu a kasa kan kilishi, saboda Hajiya da Amina ba masu hawa tebir ba ne.

Da kansa ya zuba wa Hajiya romon bindin saniya da ya dahu ya yi lugub. Ya hada mata shayi mai kauri, ya zuba mata gasassar hanta da koda, ya gutsira mata biredi mai laushi. Hajiya ta soma ci sai ya koma kan Amina, a baki ya ba ta 'tea' da 'cake', don abin da ta fi ci kenan. Ya zuba romon kaza a dan 'bowl' yana ba ta da cokali, sai da ta ture sannan ya ci nasa.

Da suka kammala ya mike ya fiddo waya zai yi magana, Hajiya ta ce, 

"Akilun za ka kirawo mana?"

Nan da nan dabara ta fado masa.

"Ni ba Akilu zan kirawo ba, Dr. Turaki zan kirawo, wanda ya kawo likitar da za ta dinga kula da Amina. Yau muka yi da shi za ta zo".

Hajiya ta yi shiru, a ranta ta ce, 'na ga mai sa ni in bar Amina a nan a wulakanta min ita'.

Ya kai wayar kunnensa suka yi magana da Kwamishinan nasa.

"Tura address din wayar Akilu  ba wayata ba ya je yanzu ya taho da ita".

Ya kashe wayar ya sanya a aljihu. Ya dubi agogon hannunsa na danyar azurfa karfe  goma saura kwata, goma zai shiga office wanda ke nan cikin gidan nasa. Ba zai iya tsayawa jiran isowar likitar ba.

Ya zauna yana fuskantar Hajiya cikin lallashi da taushin murya.

"Hajiya abin da ya sa nake so ki zauna tsawon sati guda, don ki nazarci likitar Amina ne, don ni yanzu mata tsoro suke ba ni. Duk da Turaki ya ba ni tabbacin nutsuwarta dari bisa dari, akwai bukatar ki dan sa mata ido irin na manya cikin hikima, ki kuma ganar da ita abubuwan da suka  shafi Amina, kamar abincin da ta fi so, abin da ta ke so da wanda ba ta so. Abubuwan da ta ke yi a da can kamin ta samu lalura da sauransu. Ki kuma nazarci cewa, za ki iya bar mata amanar Amina ko a'ah? 

Shi ya sa nake so ku zauna tare na akalla sati guda, na kuma riga na fada wa Baba Liman, ya ce ya yi miki izini".

Hajiya ta nisa, "Shi kenan zan zauna".

Ya sumbaci hannun Hajiyar ya mike, "Ni zan wuce office sai azahar zan shigo".

"A dawo lafiya".

Ya juya zai fita ya ji Hajiya na tambaya, "In ce ko ba kedara ba ce?"

Ya dan daga kafada, "Ba na ce ba, amma na san ba zai kawo kabila ba, ki yarda da shi, shi ne babban abokina na kuruciya, ba zai kawo wadda za ta cuci Amina ba. Na yarda da shi Hajiya".

"Shi kenan, je ka za mu dan kwanta kafin ta zo. Amma wane daki ka tanadar musu su zauna in na tafi? ka dan nesanta su da kai saboda matarka, in har da gaske ka yarda ba za ta cuci Amina ba, ka dan raba su da nan".

"Ba matsala Hajiya, a nan (downstairs) dakin yara yake, sai su zauna a ciki. Zan sanya a zuba musu komai da za su bukata. Amma yanzu ku zauna a nan din tare zuwa tafiyarki. Kwamishina ya tura wa Akilu adireshinta ya tafi ya dauko ta".

"Shi ke nan, je ka kada ka bar jama'a na jiranka don kai ne shugaba, babu dadi sam".

"Toh Hajiya".

Ya cika hannun Amina mai lafiya, ya fita.

Bai dade da fita ba Laila ta yi sallama, bayan ta ma'aikata ne da manyan 'trays' suka shigo tare.

"Hajiya ga (breakfast)".

"Ai mun karya Laila".

Ta juya ta kalli kwanukan ko kwashewa ba a yi ba.

Ta mike, cike da haushi, wato ya ki cin nata yazo nan ya ci da uwarsa da ‘yarsa, ta daure tace 

"Mu wuni lafiya to, ina da taro ne da hukumar makarantun firamare, ban san lokacin da zan shigo ba. Gobe kuma zanyi tafiya".

A ranta tana fadin, 'Tunda na ji kamshin mutuwa a kanki tsohuwar nan gara in lallaba ki mu rabu lafiya'.

Hajiya ta ce, "A dawo lafiya".

Tana fita Hajiya ta ja Amina suka kwanta. Ma'aikata suka fita da komai, suka gyara wajen, suka fita su ma.

                              ****

Amina na dakin tantabarunta, bayan ta shirya tsaf, sallama ta ke musu tana fada musu za ta yi dan balaguro, amma ta wakilta Baba Talatu ta dinga zuba musu abinci kullum, ta sauya musu ruwan sha in nasu yayi kura, sai kace mai magana da mutum dan uwanta-.

Ilya ya zo zai sanyo kai gidan, wata luntsumemiyar jeep na fakawa a kofar gidan Malam Mas'ud. Nan da nan ya gane motar daukar Dr. Ameena ce zuwa gidan gwamnati.

Ya danna kai cikin gidan da sauri, har yana tuntube saura kadan ya fadi.

"Tafi a hankali Ilyan Goggo". In ji Baba Talatu.

"Ina Dr. Amina? In ce ko ta shirya, an zo daukarmu".

Daga dakin tantabarun Amina ta jiyo shi, ba ta san sanda ta saki dariya ba. Wai an zo daukarsu, kai ka rantse da Allah tare za su yi aikin.

"To Ilyan Goggo ina zuwa, muna sallama ne da mutane na".

Ilya bai san san da ya watsar da girman da yake bai wa Aminar ba, saboda haushin da ta ba shi, "Ke da Allah ki fito, Tantabarun me?"

Ya isa ga akwatunta guda daya da ke gefe ya dauka. Goggo ta fito daga daki Amina ta fito daga dakin tantabaru, wata tantabara ta biyota ta hau kafadarta, ta kuwa sakar mata kashi a kafadar, Talatu ta goge mata, ta rungume Goggo da kyar ta sake ta, suka rako ta har zauren karshe ita da Talatu, tuni Ilya ya kame a gaban mota. 

Akilu ya fito ya bude mata ta shiga ta rufe kofar, ya ja motar a hankali suka bar unguwar suka dauki hanyar gidan gwamnati.

Kasancewar Akilu ke jan motar ba a tsaya yi musu dogon bincike ba. Ilya na gaban mota, Amina na kame a baya. Farin cikin duniya ya cika zuciyar Ilya, yau ga shi a gidan babban masoyinsa His Excellency Engnr. Ma'arouf Habibou Ji-Kas, ban da yi wa Allah godiya cikin zuciyarsa ba abin da yake yi.

Akilu shi ya yi musu jagora har falon shiga gidan na biyu. Nan ya ce su zauna zai kira Hajiya. Ya zaro wayarsa ya kira Hajiya, ya ce, 

"Likitar ta iso"

Hajiya ta ce, "Ka yi mata kwatance ta iso ko ka kira mai aiki mace ta shigo da ita".

Mai aikin ya sa ta shiga da ita, nan Amina da ilya suka yi sallama, ta dauko jakarta, amma sai mai aikin ta karba suka wuce can ciki.

Akilu ya ce da Ilya su je ya maida shi.

Hajiya da Amina suna kwance cikin bargo, Hajiya ba bacci ta ke ba lazimi ta ke, Amina ce ke bacci. Mai aikin ta yi sallama Hajiya ta ba ta izinin shigowa, ta murda kofar suka shiga. Amina na binta a baya.

Hajiya Saude ta mike sosai ta janye bargon zuwa rabin jikinta, lullubin kanta yana nan bai fadi ba, ta zauna sosai tana kallon likita Amina kallo na kurillah, doguwar mace sambaleliya son kowa, kirar jikinta bata matan hausawa bace, tafi mata kama da mutanen Sirrleone, mai aikin ta ajiye jakar Amina ta tafi.

Amina har sai da ta ji wani iri da kallon da Hajiya Saude ke mata. Kamar tana son gano ta inda zata cutama jikarta. Ta tsugunna har kasa ta gaishe ta. Hajiya ta dan saki fuska ta amsa jin tayi hausa, kenan ba kedarar bace.

"Taso-taso ki zauna a nan kin ji 'ya ta".

Hankalinta ya kwanta yanzu tunda ba kabila aka dauko ba.

Amina ta samu gefen kilishi mai taushi ta zauna. Ba ta yarda ta hau gadon da Hajiyar ta yi mata tayin zama ba. Ta sadda kai kasa tana wasa da yatsunta.

Hajiya ta ce, "Ya sunan 'yar tawa, ko in ce likitar tamu?"

Ta yi murmushi, 

"Sunana Amina".
"Ikon Allah, sunanku daya da 'yar taki. Allah ya yi albarka, Ya ba ki ikon kulawa da ita da amana".


Amina ta dago ta dubi Hajiya sosai da nutsatstsen kallonta.

"Kada ki ji haufi a kaina, ki sa a ranki Amina na hannun mahaifiyarta ne. Ni likita ce, marassa lafiyanmu bakidaya amana ne a hannunmu. Insha Allah zan yi iya kokarina a kan Amina, da yardar Allah za ta mike".

Hajiya Saude ta ji dadin kalamanta, ta bude bargon da ta rufe Amina,

 "Zo ga 'yar taki".

Amina ta yi murmushi ta mike ta isa ga gefen gadon ta zauna, ta kama hannun Amina ta rike cikin nata. Wadda ke bacci cikin kwanciyar hankali. Kyakkyawar yarinya wadda ko cikin lalura kyawunta bai jirkita ba. In ka ganta tana bacci abinta ba za ka yi zaton tana da kowacce irin lalura ba.

"Zan iya fara duba Amina yanzu?" Ta tambayi hajiya cikin sigar neman izni.

"Duba ta mana, ni na ji jikinta ma ya yi zafi".

Ta mike tsaye, "Ni sallah zan yi. In kin gama ga makewayi nan". Ta nuna mata kofar bandaki, ita kuma ta shige.

Amina ta janyo jakarta, ta fiddo wasu daga cikin kayan aikinta. Ta dauki 'Stethoscope' ta makala a kunnenta ta dora a kirjin Amina, ta ci gaba da caje ta ciki da bai. Har Hajiya ta fito ba ta gama ba. Ta juya tana tambayar Hajiya,

 "Zan iya samun file dinta na asibitin da ta fara jinya?"

Hajiya ta ce, "Eh, toh. Bari Babanta ya shigo, ko in ba ki lambarsa ki kira shi ki fada masa".

Gaban Amina ya fadi, ita ba za ta taba iya kiran Ma'arouf Ji-kas ba. Wane ita, wane mutum! Nan da nan dabara ta fado mata, 

“Ki kira shi da wayarki Hajiya, ba lallai ya amsa kirana ba tunda bai san lamba ta ba".

Hajiya ta amince, 

"To bari na idar da sallah".

Ita ma sai ta gyara wa Amina kwanciya ta ajiye komai ta nufi bandakin don daura alwalar sallar azahar.

Hajiya tana idarwa ta yi addu'a ta shafa ta dauki wayarta ta kira shi. Ba bata lokaci ya amsa.

"Likitar Amina ke son fayal dinta na asibiti".

"Ba damuwa, zan yi wa Dr. Umar Bolori waya kafin la'asar zai kawo".

Ga mamakin Hajiya, Dr. Amina na idar da sallah ta shiga bandaki ta hada ruwa mai dumi a Jacuzzi, ta zo ta dauki Amina ta yi bandaki da ita. Wanka ta yi mata mai kyau ta tsaftace ta da sabulai masu kyau na ruwa (Bathgel) ta wanke mata baki, ta tsefe kalbar kanta ta wanke mata kai da shampoo ta nado ta a babban shawul suka fito. Ta kwantar da ita ta shafe ta da kyau, ta sa mata kunzugun (pampers). Ta nemi Hajiya ta ba ta kayanta, ta nuna mata (wardrove) shake taf da kayan 'yar gata Amina iri-iri. Ta dauki wata shirt da dogon wando kalarsu (Pink), ta sanya mata. Ta dora kanta a cinyoyinta ta soma yarfa mata kitso. Nan da nan Amina ta dawo kamar mai lafiya, ta yi (fresh) da ita, sai kallon Dr. Amina ta ke yi.

Da suka gama ta ce wa Hajiya tana son farfesun hanta da soyayyen dankalin turawa, Hajiya ta nuna mata abin da za ta dinga dannawa in tana son kiran ma'aikata mata da ke kicin din gidan, ba kamar gidansa na Fati Muazu ba nan sun tadda duk ma’aikatan cikin gida mata ne, da kuma wani madannin daban na masu tsaftace wuri. Ita ma Baban Amina ne ya nuna mata kafin ya fita. Amina ta yi yadda ta ce.

Wata mace mai tsafta ta zo, ta gaya mata abinda ta ke so ta kawo mata.

Ta ce, "Akwai su, bari na kawo".

Ba ta yi mintuna biyar ba ta kawo su da duminsu. Ta zaunar da Ameena a kan cinyarta ta marmarasa hantar cikin romon tana ba ta a baki. Dankalin ma marmasa mata shi ta ke, kuma ta karba tana ci sosai. Sai da ta koshi ta kyale ta, ta goge mata baki fes! Ta rungume ta a jikinta, ba ta ankara ba Ameena ta yi bacci a kirjinta.

Hajiya ta rika yi wa Amina tambayoyi a kan rayuwarta, tana ba ta amsa. Ta gaya mata Babanta ya rasu tun tana karama, mahaifiyarta ita ce komai nata. Ita ta tsaya mata ta yi karatu don haka ba karamin gumurzu aka yi ba kafin ta barta ta zo. Ta roki Hajiya su ma su yi kokari su kare mutuncinta a zaman da za ta yi da su saboda ba ta saba irin wannan rayuwar ba.

Hajiya ta yi murmushi ta ce, "Kamar wace rayuwa kenan?"

Amina ta nisa, kamar a ce komai sai an yi mata ita ba ta son haka, ta saba da kazarniya, ba ta so ta yi kiba. Ba ta so a dinga hada lamarinta da maza ko da masu aiki ne. She's here for Amina alone ba ta son wani ya wulakantata, ko ya shiga shirginta.

 Ba ta so komai sai an mata. A barta ta kula da kanta tunda tanada koshin lafiya.. Dakin da za su zauna da Ameena a bar mata alhakin kula da tsabtace shi, haka bayan gida. Sannan a bata kicin karami za ta dinga dafa abin da za ta ci, cimarsu ba daya ba ce. Itama Amina karama ba kowane abinci ya kamata ta dinga ci ba, sai wanda zai amfani jikinta da kasusuwanta, ita za ta dinga dafa mata.

Hajiya ta jinjina kai, a ranta ta ce, 'ka ga wadanda daula ba ta sa wa su manta asalinsu, ba irin su o'oh ba'.

Da murmushi ta dubi Amina, "Ki rubuta duk abin da ku ke bukata ki ba shi. Na kuma yi alkawarin zan gaya masa duk abin da ki ka ce".

Amina ta dauko jotter ta soma rubutawa.

Ya murdo kofar bakinsa dauke da sallama ya shigo. Sanye yake cikin 'yar ciki da wando na farar shadda kal! Da alama ya cire ta saman ya ajiye kafin ya shigo. Wani irin daddadan kamshi ya surnano cikin hancin Amina. Muryarsa mai amo da karsashi kamar na kowanne babban mutum.

Bai kula da Ameena da ke rungume cikin jikin Dr. Amina tana bacci ba, kai tsaye inda Hajiyarsa ke zaune bisa sallaya ya nufa ya zauna daidai kafafunta kamar wani karamin yaro. Dr. Amina ba ta dago kai ba, ta ci gaba da yin rubutun da ta ke yi cikin jotter a cinyar Ameena.

Ya ce, "Hajiya, me ya sa ki nishadi haka?"

Ta ce, "Hira muke yi da Amina likitar Ameena".

Ta yi masa nuni da ita a bakin gado. Da sauri ya juya ya dubi inda ta nuna masa din. Kan Amina na sunkuye ba ta dago ba, tana ta rubutunta. Ya dubi Ameena karama sosai, ya ga ta canza gaba daya ta zama kamar diyar Larabawa, daga fitarsa zuwa dawowarsa. Bai yi nasarar ganin fuskarta ba, amma zubin halittar jikinta da yanayin tsayinta da fatarta ya nuna ba cikakkiyar 'yar Nigeria ba ce, ga ta nan dai kamar 'yammatan kasar Sirrleone... Bai zurfafa kallon da yake yi mata ba, ya ce, 

"A yi mata barka da zuwa". Ya dauke kai daga gare ta.

Ta ci gaba da rubutun har ta gama, shi kuma yana magana da mahaifiyarsa. Ta mike ta isa ga Hajiya ta bata takardar data kammala yin list na abubuwan da take so. Ma'arouf ya juyo kenan sai suka hada ido a side din data mayar da fuskar ta don kaucewa kallonsa, ya dauke kai ya mayar wani gefen shima, har ta mikawa Hajiya takardar ta koma inda ta tashi ta zauna.
Hajiya ta soma koro masa bukatun da Amina ke da su a zamanta da su, ta kuma mika masa takardar da ta rubuta kayan abinci zallah da ta ke so a sayo musu ita da Amina, kayan tsaftar bandaki da  na daki ciki da falo, har da su omo, mopper, Rambo, jik, hypo, room freshner da sauransu. Ya kusa ya yi dariya amma ya dake, ban da abinta wadannan abubuwan da ta rubuta babu wanda babu a gidan nan, amma zai sa a tattaro mata a shirya mata kicin kamar yadda ta ke so.

Ya ce ba tare da ya dube ta ba, da muryar da yake amfani da ita wajen yin magana ga na kasa dashi ko kuwa ma’aikatan sa, ba irin wadda ya gama magana da mahaifiyarsa da ita yanzunnan ba.

"Hajiya ki gaya mata, a bukatunta babu wanda ba za’a kiyaye ba. Abubuwan da ta ke so babu wanda ba za a sayo ba insha Allahu!".

Hajiya ta maimaita kamar yadda ya fada.... “Amina bukatunki duk za’a kiyaye... abubuwan da kikeso duk za’a sayo su insha Allah..”. Hajiya ta bata dariya, ta yi murmushi mai fadi (broad-smile) daidai lokacin da ya dago daga kallon Amina karama dake kan cinyarta ya dubeta kadan, wannan karon ya yi nasarar ganin fuskarta gaba daya. Ya yi saurin dauke kai saboda sun kara hada idanu ba da sanin su ba a karo na biyu, ga shi shi kuma ba ma'abocin kallon mata ba, ko matarshi ba ta ishe shi kallo ba. 

A gaba dayan rayuwarsa ya tabbata bai taba kallon mace duk kyawunta sau uku ba banda Aisha. Ita kadai ce baya gajiya da kallonta.
Ya mika wa Hajiya file din da ya shigo da shi.

"Ga file din Hajiya, a baiwa Dr. Amina".

Hajiya ta karba ta mika mata. Ta mika hannu biyu ta amsa, ta koma bakin gadon ta zauna ta fara budewa. Sai da ta karance shi tsaf, shi da Hajiya suna magana wadda ta shafe su. Ta zari takarda ta yi rubutu a kai. Daidai sanda ya mike tsaye.

Hajiya ta ce,

 "Babu sauran wani abin da ki ke bukata?"

Ta mika wa Hajiya takardar da ta yi rubutu yanzun nan,

 "Ga wannan magunguna ne da allurai za’a sayo".

Hajiya ta karba ta bashi, ya amsa ya sanya a aljihu.

"Anything more?" Ya sake tambaya, wannan karon kai tsaye Aminar yake kallo, alamar ita ya jefa wa tambayar.

Ta girgiza kai, still kanta a sadde, 

"Ina da duk kayan aikin da nake bukata. Amma in wani abin ya taso daga baya zan sanar da Hajiya..."

Hajiya ta yi saurin katse ta

          "Karbi wayarta ka sa mata lambarka. Ki daina maida ni jakadiya a tsakaninku. Ni bakuwa ce, tafiya zan yi, da ma don ke na zauna zan yi sati daya, amma ko yanzu ina iya tafiya wallahi ba ni da haufi a kanki Likita Amina".

Amina ta yi murmushi, irin murmushin  nan na jin dadin da dan Adam ke samu a zuciyarsa in an yi masa shaida ta gari.

Aka kira shi a waya, ya daga ya wuce yana magana, bai ce komai ba a kan ba ta lambar wayar. Ji ya yi kamar wanda ya kira wayar ya taimake shi. Hajiya akwai rigima. Ya fada a ransa. Su duka basu san tanada lambar tasa cikin wayar ta ba.
Da hannayenta biyu ta soma 'messaging' jikin Ameena, hankalinta ya tattara sosai a kanta, tana jin Hajiya na mata magana cikin lallashi.

"Ki saki jikinki ki dinga gaya masa komai. Na ga alama kunyarki na da yawa. In aka ce abu lalura ai ta kori komai. Sannan mutum ne shi mai saukin kai. Idan kin ce ni ce Jakadiyarku idan na tafi ya ya za ki yi?"

Amina ta ce, "Toh".

Haka suka wuni tana ta bai wa Ameena treatments kala-kala. Sai da Hajiya ta matsanta mata sannan ta ci abinci, shi ma kadan,  don hankalinta na kan Amina. Hirar ma ba sosai suke yi ba, Hajiya tana ta laziminta hankalinta kwance. Ba don ya roke ta da Allah da Annabi  ba a kan ta cika satin yadda suka yi alkawari, da tafiya za ta yi. Haka nan ta samu zuciyar ta da yarda da Amina dari-bisa-dari, kaunarta ta lullube zuciyarta ganin yadda ta ke kula da Ameena bilhakki kamar ita ta haife ta. (Aka ce Mai Da wawa)!
Da daddare da za su kwanta, ba yadda Hajiya ba ta yi da ita ba su kwanta a gadon su uku su sanya  Ameena a tsakiya, Dr. Amina ta ki ta amince. Kan resting chair ta jefa filo ta kwanta, sai bacci. 

Washegari da safe kamar yadda ya saba in dai Hajiya na gidansa tun Aisha na raye kafin ya fita office sai ya duba ta, ya ga lafiyarta, ya tambayi ko suna da bukatar wani abu, to haka anan ma, in ya dawo kafin ya shiga nasa dakin ko na Laila sai ya ga Hajiya da Amina.

To haka yau ma, da safen ya shigo suka karya kumallo shi da Hajiyarsa, ita tana can gefe tana bai wa Ameena quaker oat da ta dama mata. Hajiya tayi-tayi ta zo su ci abincin tare, ta ce ita ba ta jin yunwa.

A ranta ta ce, 'banda abin Hajiya ina ni ina cin abinci akushi guda da Ma'arouf Ji-kas? In al'umma ta ji ai sai a sa ni a jarida'.

Suna cin abincin shi da Hajiya jefi-jefi suna hira, ta gama ba ta 'oat' din ta shiga ba ta magunguna, ta gama ta yi mata allurai amma ba ta yi kuka ba saboda rashin zafin hannun Amina. Ta fiddo kayan aikinta ta soma yi mata ‘thermotherapy’. Ta gama ta koma 'electrotherapy' abin da bahaushe ke ce ma 'gashi', duk yana kallonta yana mamaki cikin ransa, karamar yarinya haka da ba ta fi shekaru ashirin da biyar ba ta samu ilmi mai kyau (at a very young age). 

In tana aikinta bata tunanin komai, don haka ta manta ma yana dakin, gabadaya hankalinta yana kan Ameena. Don haka ba ta san me suke cewa ba shi da uwarsa.

Kwanansu biyar kenan, jibi Hajiya za ta koma Ji-kas, Amina har ba ta so ta tuna tafiyar dattijuwar nan ma’abociyar ibada, hikima da tawali’u. Ba karamin sabo suka yi cikin 'yan kwanakin nan ba, kamar uwa da 'ya, haka suka koma. 

Ana i-gobe Hajiya za ta tafi, ya shigo da azahar bayan ya fito daga office kenan wani abin farin ciki ya faru. 

Ameena na kan cinyar Dr. Amina tana mata ‘messaging’ yana shigowa kawai sai ji suka yi Ameena ta bude baki ta ce

 “Daddy!”

A sukwane ya isa gare ta, ya kama hannunta, farin ciki fal fuskarsa. Ga bakin da ya sake karkacewa bayan tafiyar masu maganin gargajiya ya koma daidai tun sanda ta soma ba ta ‘thermotherapy’. Ya dauki yarinyar daga cinyar Dr. Amina ya rungume ta. Idanunsa har kwallah suka tara, Hajiya sai hamdala ta ke yau Amina tayi magana baki ya bude. Amina ta sake cewa

 “Daddy ina Mama?”

Ya kawar da kai daga gare ta da sauri yana mai kara rungume yarinyar a jikinsa. Hajiya ce ta samu kwarin gwiwar ce da ita,

“Amina, Mama bata nan, tayi tafiya mai nisa, ga wata Maman nan Daddy ya samo miki”.

Da sauri shi da Dr. Amina suka dubi juna jin furucin Hajiya. Amina tayi nasarar ganin kwallar data cika idonsa ta kasa zubowa, sai ta ji tausayin su shi da ‘yar tasa ya lullube ta. Ta maida kanta kasa ta saddar. Hajiya tayi murmushi ta ce.

 “An godewa Allah, an godewa Dr. Amina!”.

Hajiya ta dube shi, "Matar gidannan yaushe zata dawo ne? Tun washegarin zuwana tace min za taje umrah har yau ban kara jin duriyar ta ba?

Cike da mamakin Laila na yadda ta iya yin wadannan kwanakin ba tareda ta kira Hajiya a waya ba alhalin ta san tana cikin gidan, ya jinjina kai. Bai dai ce komai ba, rashin mutuncin na Laila ya isa, a sanyaye ya  ce da Hajiyar,
"Na ke jin jibi za ta dawo, sati daya tace zata yi".

Hajiyar bata dauka da zafi ba ita tace.
"Allah ya kai mu, Allah ya dawo da ita lafiya yasa ayi karbabbiya, ni kuma tafiya gobe. Ya ya an gama shirya dakin nasu da kicin din?"

"An gama tuntuni".

"In ta dawo sai ka yi mata bayanin wace ce Dr. Amina da dalilin zamanta tare da ku. Hakkinta ne ka yi mata wannan bayanin tunda gidanta ne. A kare min mutuncin diya ta a gidan nan, ga ta nan amana na baku kai da matarka, in kuma aka yi miki ba daidai ba Amina ki kira ni ki gaya min, wayata kullum a bude take".

Amina ta yi murmushi kawai.

"Tattara kayan mu je na kai ku dakin naku".

Dakin da aka shirya wa Ameena da 'patient' dinta Ameena yana nan a down-stairs na ginin da Ma'arouf da iyalinsa ke ciki. Wato wata matattakala ce zaka taka guda shidda ka sakko zaka tadda wani katon katafaren falon wanda ya kunshi dakunan da aka shiryawa yara, wanda duk ya fisu girma da kayatuwa shi Ma’arouf  ya zabar musu da kicin a cikinsa kamar yadda ta bukata.

 Hajiya ta yi musu addu'a, a washegari Akilu ya dauke ta suka yi Ji-kas.

Sauki ya nuna sosai a jikin yarinya Ameena Ma'arouf cikin sati daya kacal, har wata 'yar kiba ta yi, kumatun nan ya yi luwai-luwai abin sha'awa, in ta gaji da kwanciya Amina kan sa ta a wheel-chair ta dan zazzaga falon da ita. Lokaci zuwa lokaci tana yi mata messaging don samar mata pain-relief akai-akai, kowanne treatment da lokacin da ta ware masa.

Ranar juma'a ya kama za ta tafi gida, a ranar ne Laila ta dawo daga Saudiyya, abin da Ma'arouf bai sani ba shi ne, Dubai ta je ba Saudiyyah ba. 
Laila taje ganin likita ne a duba mata me ya hana ta samun ciki. Sun duba ta, sun ba ta magunguna da za su taimaka mata ta yi conceiving sakamakon mahaifarta mai rauni ce. Ta san in ta gaya masa gaskiyar inda za ta je ba zai lamunta ba, shi a kan karan-kansa ba ya fita (abroad) balle ya yarjewa iyalinsa, patriotism dinsa bai yarda da wannan ba. A ganin Ma’arouf Ji-kas, duk abinda ake nema a kasar waje akwai shi a Nigeria mu muke down-grading albarkar da Allah ya yiwa kasarmu mai dimbin albarka. Sannan abubuwan da ke kansa sun fi karfin ya tsaya yana mata bin diddigi, ta san Saudi-Arabia shi ne waje na karshe da in ta ce za ta je ba zai hana ba. Shi ya sa ta yi masa wannan karyar.

Amina ta shirya tana jiran shi ya zo ya yi mata umarnin tafiya, amma in ta daga ido ta dubi Ameena sai ta ji kamar ta fasa tafiyar saboda tausayin yarinyar da ta ke ji. Sun fara shakuwa sosai, domin zuwa yanzu Ameena Ma'arouf ta soma dawowa hayyacinta, hannunta na dama da kafarta ta dama su ne ba ta iya motsa su, kamar ba a jikinta suke ba. Tana magana jefi-jefi tana kiranta “Aunty".

Ba ta gaya mata za ta je gida ba, don kada ta damu.

Ta gama yi mata duk abin da za ta yi mata yau. Har karfe sha biyu na rana bai shigo ba kamar yadda ya saba. Ta matsu ta isa ga Goggonta ta ga halin da ta ke ciki. Ga shi ta sa a ranta ita fa ba za ta iya kiran Ma'arouf Ji-kas ba, saboda kwarjinin da yake mata. Yana da wata irin haiba da ba kowa zai iya tunkararsa da magana kai tsaye ba. Ta zauna da jakarta a gefe ta yi tagumi tana kallon Ameena da ke bacci bisa lallausan gadonta. Kaunar yarinyar na kara mamaye mata zuciya, jira ta ke ya zo ta ba shi prescription na magungunan Ameena da yadda za a dinga yi mata messaging kafin ta dawo.

Ba shi ya shigo ba sai karfe daya na rana. Ya shigo a gurguje don lokacin masallaci yayi, da sallama a bakinsa hadi da dan murmushi a kan fuskarsa, ya hada hannayensa biyu ya kai habar sa irin ban hakurin nan na Indiyawa.
"Afuwan, jama’a suka tsaida ni, muna tattauna wani muhimmin abu ne".

Kanta a kasa ta ce, 

"Babu komai".

Wannan karon ma ba ta yarda sun hada ido ba. Kanta ya na kasa. Ya zauna kadan a kan wani (center-table) da ke gefe.

"Ya ya ku ka wuni?"

"Fine. Alhamdulillah".

Duk sai suka yi shiru. Matukar takura Amina ji ta ke ta takura, kamar ta mike ta ruga a guje ko ta roki kasar ta tsage ta shige. Ba su taba zama su biyu ba sabida koyaushe Hajiyarsa na shiga tsakaninsu ta zama Jakadiya, ga shi yanzu ta tafi, ta barta da wannan giant His Excellency Ma'arouf Habibou Ji-kas, Baban Amina. Wani mutum guda daya jallin jal a duniya da ko sunansa ba ta iya kwatanta fada akan halshenta ko da a zuciyarta ne, saboda girmansa da kimarsa da ta ke gani fiye dana kowa a duniya in ka dauke iyayenta. Ko sallama ya yi a dakin sai zuciyarta ta girgiza, balle su yi magana baki-da-baki.

Ma'arouf ya lura ta takura sosai da zamansa saboda rashin Hajiya. Shima kuma dama sauri yake zai shiga masallaci. Ya mike tsaye, 

"zaki gida ko? Babu wani sako to?"

Ta mika masa ledar maganin da ke hannunta, "Kowanne sau biyu a rana, sai messaging. A kula da cin abincin ta sau uku a rana, magani akan lokaci, canza diaper sau uku,  wanka sau biyu.  Gashi  (thermotherapy) dole sai ni in na dawo".

"Ba matsala. Sai kin dawo din. A weekend din gabadaya ina gida for Ameena, ni zan ci gaba da kula da ita, duk abubuwan da ki ke mata na lura na iya banda gashin, zan gwada iya kokarina, zan rufe kaina ba fita ko'ina daga aikin Amina sai scheduling (tsare-tsaren) abubuwan da zan sa gaba idan an shiga renakun sati".

Amina ta girgiza kai, "What a simple politician!'. Tana so ta ce, 'Ina matarsa da zai yi wannan aikin mai gajiyarwa na Amina?' Ta ga cewa hakan ba huruminta ba ne, ta ja baki ta yi shiru. Ita tunda ta zo ma ba ta ga matar ba, kodayake ta ji Hajiya tace ta je Saudiyyah. Yau zata dawo. Gashi ita kuma zata tafi. Za ta so ganin wace ce matar Ji-kas???
 Lallai za ta kasance babbar 'yar kwalisa kamarsa, ma'abocin ado kamar Dawisu.

Ya soma taku zai tadda kofa yana latsa wayar hannunsa.

"Akilu ya zo daukarki, ki same shi a falon farko kafin Ameena ta tashi".

Ta mike tana tura 'yar jakar matafiyanta mai tayoyi (trolley) ita ma ta yi kofar. To bai fice ba, ya tsaya a bakin kofar yanata waya, sai ta dan dakata daga nesa kadan. Ya gama ya rufe wayar ya sanya a aljihu, hannunsa na dama na bisa 'handle' din kofar. Ba tareda ya juyo ba ya tambayeta. 
"Ranar lahadi karfe nawa zai zo ya dauke ki?"

"Karfe shidda na yamma".

Ya juyo gaba daya ya zuba mata fararen idanunsa na ‘yan sakanni, kafin yace.
“Na dauka za ki ce karfe goma na safe?"

Amina ta yi murmushi har kumatunanta suka lotsa kanta a kasa, cike da girmamawa take magana.
 "Ina kiwo ne ranka ya dade, bayan ganin Goggo, I want to spend some time with them".

"Kiwon na mene ne?"

"Tantabaru (pigeons)".

Ya yi dan faffadan murmushi wanda  har ya bayyanar da fararen jerarrun hakoransa wanda ba kasafai yake yi ba, sosai abin ya birge shi. Yana sha’awar sana’o’i na kiwon gida irin wadannan, wannan dalilin nema yasa  yanada gidan gona na kiwon dabbobi da tsuntsayen gida nashi na kansa. Amma babu tantabaru a ciki.
"Zan sayawa tawa Ameenar aure biyu, ita ma ta kiwata, nawa ne kudinsu?"

Amina ta girgiza kai, 

"Ba na sayarwa ba ne. Amma ita zan ba ta kyauta".

"Godiya ta ke Dr. Amina, ina son account number".

"In wata ya kusa cika zan bayar ba yanzu ba......"

Ya tare ta, "Ba albashi zan saka ba, sakon mahaifiyarki ne".

Amina ta girgiza kai, 

"Zan so kada hakan ya shiga tsakaninmu Your Excellency. Banda albashina babu wani abu makamancin wannan da zai hada mu".

Ya dan daga kafada, alamar baida damuwa akan hakan, ya kuma tattare gira cikin mamakinta da jin haushin kalaman ta,  amma ya shanye, ko kadan fuskarsa bata nuna komai ba. Ya bude kofar saura kadan ya fita ya dan dakata yayi magana cikin tsare gida.

"Ki je Akilu na jiranki, yanzu za ki ga ta tashi. Naki asusun ma in kin ga dama kada ki bayar".

Ya sa kai ya fita. Da alamu bai ji dadin maganganunta ba.

Duk kuma sai ta ji ba dadi, ta shiga damuwa. Amma ita iyakar gaskiyar abin da ke ranta ta fada, ba ta zo don cin daular gidan gwamnati ba. Ta zo neman guminta ne, gumin nata kawai take son ci, don haka a sanyaye ta tura jakarta ta fito zuwa inda direban ke jiranta. Ta gaishe shi don ya manyanta.

Ya amsa da karramawa, ya karbi jakarta ya sanya a mota ta shiga suka tafi.

                          ****
Goggo na alwala a gindin famfo, Amina ta yi sallama. Goggo ta dakata ta amsa tana kallon mai shigowa. Aminanta ce, tayi wani kyau mai sanyi, hatta muryarta ta canza. 

Wani sanyi ya ratsa zuciyarta, da gudu Amina ta yar da jakar hannunta ta sheka ta rungume Goggonta.

"Na yi kewarki Goggo, na ji dadin samunki lafiya".

Goggo ta yi murmushi, "Cika ni to in karasa alwalata. Ke kam, ban san yaushe za ki girma ba".
Ta cika ta tana dariya, ta nufi dakin tantabarunta.
Tana ciki tana duba lafiyar kowannensu, Ilya ya yi sallama ya shigo. Ya ce, "Aha! Wannan sassanyan kamshin na san daga inda ya fito. Barka da zuwa Hajiya Dr. Amina". Ya fadi tare da dunkule hannu hadi da rankwafawa alamar jinjina.

Amina ta ce, "Umh, Ilyan Goggo na Baban Ameena. How I wish zan iya dumi da shi in ba shi labarinka ko watarana ya kira ka ku gaisa".

Ilya ya gintse fuska, "Kina nufin ba kya ganinsa? Na dauka tuni an wuce gurin kin gabatar da ni?"

Amina ta girgiza kai, "Oh-oh! Mutumin nan ina ganinsa dare da rana, as if ganin nasa ya fi komai arha. Amma wallahi Ilya bana iya doguwar hira da shi, kamar wani babban Zaki ko Giwa yake zama a idanuna. In ba a kan abin da ya zama dole ba, bana iya bude baki a gabansa. 

Gara yau zan ce mun yi zancen mintuna biyar amma ya zama dole ne, saboda mahaifiyarsa da nake amfani da ita wajen jakadanci a tsakaninmu ta tafi. Hirar kuma ta tantabaru ce, karshe kuma bata kare da dadi ba, baram-baram muka rabu a kan account number".

Ta kwashe yadda suka yi ta gaya masa.

"Ba ki kyauta ba Amina". 

Goggo dake gefe tana jin su ta fada, "Tunda ya ce ki ba shi sai ki ba shi ba kawai? Ba abokin musunki ba ne. Watakila shi bai saba da a yi masa musu ba ma. Ba a mayar da hannun kyauta baya, musamman kyautar manyan mutane, kuma ya ce ba ke zai yi wa ba, a nan ya nuna girmamawa ne ga mahaifiyarki.
Ba wai na damu da abin da zai banin ba ne, amma kin san ko me zai bada din girmansa ne. Ba abinda zai tsikari abin da yake da shi ba ne, hanya ce ta kyautatawa wanda ya kyautata maka ka ji dadin taimakon da yake yi maka".

Ilya saboda kuluwa harararta kawai  yake yi.

"Kyale ta Goggo, shashasha 'yar bukulu. Ni na yi nan Goggo kada zuciyata ta buga. Talatu ba ta jin dadi shi ya sa ba ta zo ba, ina da abubuwan yi da yawa".

Ya shuri takalmansa ya fice kamar kububuwa, ji yake kamar ya kirbi Amina ko ya huce. Shi ba abin da za’a bayar din ne ya dame shi ba, a'ah, ita wace ce da za ta yi wa masoyinsa musu, har ta bata masa rai?

 Ina ruwan Ilya mai soyayyar babu gaira babu dalili alhalin ba’a san da kai ba.

Haka Amina ta shiga hidindimunta a gidansu kamar yadda ta saba, jefi-jefi Ameena karama na fado mata a rai.

Ta debi kyawawan Tantabaru aure biyu manya-manya ta saka a karamin keji ta ajiye don cika alkawarin da ta yi. In dare ya yi zama ta ke a gefen gadonta ta shiga bincike cikin manya-manyan littattafan (Physiotherapy) don kara wa kanta sani a kan lalurar Paralysis. Ba ta da buri a yanzu irin na samun lafiyar Ameena Ma'arouf, tana tausaya mata amma ta fi tausaya wa ubanta, wanda ba shi da kwanciyar hankali sam saboda ita. Don ma dai an ce zuciyar shuwagabanni mai fadi da zurfi ce, da suke iya daukar large abubuwa ba tare da kowanne ya gogi dan uwansa ba.

Goggo ta ba ta wasu addu'o'i ta ce, a cikin zam-zam za ta dinga tofawa tana shafe mata gabbai da su in tana yi mata gashin kashi.

                            *****
Ranar Lahadi karfe shidda daidai na yamma kuwa suka ji dirin mota a kofar gida. Aka aiko yaro wai Akilu yazo daukar Amina. Ta tattara ‘yan komatsanta cikin ‘handbag’ dinta tayi sallama da Goggo da Talatu yaron ya fitar mata da trolley din kofar gida. Akilu ya karba ya sanya a mota, Ilya baya nan balle su tafi tare, tana fitowa Akilu ya karbi kejin tantabarun hannunta ya sanya a bayan motar ya bude mata kofa ta shiga, ya zagaya ya shiga mazauninsa ya tada motar suka hau titi, Amina tana rokonsa kada ya kara bude mata kofa, domin a haife ya haife ta. 

Babu inda ake bincikarsu har suka tadda ‘mansion’ din masu gidan. 

Dakinsu ta nufa kai tsaye da kejin tantabarunta a hannu. Babu kowa a dakin sai Ameena, tana ganinta fuskarta ta yalwata, daga kwancen da take ta daga hannunta daya mai lafiyar tace “aunty”.

Amina ta aje kejin a kan mudubi,  ta karasa ta tayar da ita zaune, ta dora ta a cinyoyinta ta rungume ta a jikinta, sai kuma ta sunkuce ta sai bandaki, ta wanke ta tas! Ta yi mata duk abin da ta saba yi mata sannan ta fito da ita. Tana cikin yi mata gashin kashi,  bayan ta shirya ta cikin sababbin tufafi taji an murda kofar an shigo. Kamshin turaren sa ne ya ankarar da ita cewa shine. Ya shigo da sallamar sa ciki-ciki, mai nuna har yanzu fushi yake da mai dakin.

Ta amsa, ba tareda ta juyo ba don bata distracting aikinta, ko ya zauna ko bai zauna ba? Bazata ce ba! Ta cigaba da abinda takeyi. Ya harde hannu a kirji yana kallon su, sai a lokacin ta tuna fushi yakeyi da ita, da abinda Goggo tace akan ‘argument’ din nasu da ta je gida, na (account number), ta dakata da abinda takeyi ta shiga nutsuwarta sosai ta juyo sai karaf!  Idanunsu suka hadu dana juna, tayi saurin sunkuyar da kai kamar yadda ta saba in tana gabansa, bata iya kallonsa ko na minti daya directly cikin idanunsa, a bisa dalilai masu yawa da har yau bata gama iyakance su ba.

Da murya irin ta wanda yayi laifi ya kuma yarda daga baya yayi laifin ya amshi laifin nasa, yana so yayi repenting in za’a bashi dama tace.

“Ga tattabarun Amina na kawo as  promised”. Ta nuna kejin dake kan mudubi da dan alinta. 

Sai ya manta da fushin nasa kuma sosai ta bashi dariya amma ya dake. Ya karasa ga kejin da sauri ya durkusa yana kallon kyawawan tantabarun yana murmushi with admiration,  sai kuma ya bude kejin ya fito da aure daya farare kal da dabbare dabbaren baki kadan a jikin su ya dora a cinyar sa yana shafa bayan su a hankali, abun mamaki basu tashi ba, Amina ta cire fukafikin tashin kafin ta dauko su. Yace.

“Beautiful, Amina ta gode. Amma ba’a tukunya ake kiwon su ba?” 

“Eh, a tukunya ne, na sa a kejin ne don inji saukin daukowa, sai a nemi tukunyar a sanya su”. Ya maida su kejin ya dauka ya fita, yana fadin. 

“Yau dinnan kuwa. Mu wuni lafiya. Little Ameena stay blessed! Daddy luv you much!” Ameena karama tayi murmushi ta daga masa hannunta mai lafiyar. Bata yi magana ba. Don dama maganar jefi-jefi take yinta. Amma tana jin komai tana kuma fahimta. 

                         ****

Haka Dr. Amina ta ci gaba da aiki a gidan gwamnati har tsayin watanni biyar. Ba ta taba karbar albashinta ba, saboda bai kara yi mata zancen account number ba. Ita kuma bata taba damuwa ba, a yadda zuciyarta ke son  Amina  Ma’arouf ji takeyi kamar kyauta take yi mata wannan aikin sadakatul jariya ta manta da wani abu wai  ‘pay’. Mu’amalarsu itada Ubangidanta mai wuyar fassarawa ce saboda kowannensu halinsa mai tsauri ne. 

Abinda za’a iya cewa shine, tsakanin Ma’arouf da Amina babu shakuwa babu sakewa da juna amma kuma babu gaba ko daurewa juna fuska. Wato mu’amalar ta tsaya a iya ginshikin ta (lafiyar Amina) bayan wannan babu wata, sai ganin mutuncin juna da girmama juna. Saboda kowannensu ya tsaya matsayin sa ya kuma rike mutuncin nasa.

Wata rana da daddare bayan sun ci abincin dare, Amina tace “Aunty kunna min T.V”. Amina ta tashi ta jona talbijin din, ta murdo mata cartoon din da kullum shi take kallo (Tom&Jerry).  Amma sai little Ameena ta girgiza kai “aunty yau mutane masu rai zaki budo min”. Amina tayi dariya “Tom da Jerry ba masu rai bane yau” ta dauki remote ta murdo mata (Bauchi State Television). Cikin sa’a a lokacin an nuno Baban ta, inda ake nuna sababbin ayyukan sa na wannan watan dana watan da ya gabata. Na farko purifying ruwan sha da yayi a jihar, da kara habaka hanyoyin gudun sa ta yadda ya isa ga kowanne sako da kowanne lungu na cikin birnin Bauchi  (capital city), sai sabunta tourist attractions na jihar musamman ‘Yankari Game Reserve’, anyi sababbin motels da suits a cikinta, an sabunta ko’ina an kara kula da dabbobin ciki, abincinsu da lafiyarsu, an karawa ma’aikatan na Yankari albashi. 

A cikin gari kuma, gashi an nuno shi yana bude sababbin shatale-tale (round-abouts) da gadoji (flyovers) na sama dana kasa da ya gina don rage cunkoson motoci da ababen hawa a cikin gari, an kara wa asibitocin gwamnati albashi, an samar da magunguna masu kyau kyauta ga marasa lafiya al’ummar jihar ta Bauchi. 

Amina tayi dan yi gajeren tsaki “mtsw!” Ta dora kafarta daya kan daya ta cigaba da kallo. Haka kawai taji ayyukan ko daya basu yi mata ba, basu burge ta ba! A ganinta akwai gyara a cikin ayyukan da administration din ke aiwatarwa.

Amina karama na ta murna tana gaya mata.

 “Daddy na ne, Aunty Daddy na ne fa ko baki gane shi bane?” 

Amina ta tura baki gaba kafin tace “na gane shi mana Amina” tace “to ban ga kina murna ba” tayi dariya tace “to ina murna Ameena gashi nayi dariya......” .

Suna haka yayi sallama tareda knocking ya dakata yana jiran su bashi umarnin shigowa. Lokacin sa ne na yin sallamar dare da little dinsa. Saida Amina ta bada izni ta hanyar cewa “yes” sannan ya murdo kofar ya shigo.

Yau cikin wata irin shiga yake da Amina bata taba ganinsa da ita ba, wato shudin wandon jeans da ‘yar top ja mai farin rubutun hilfiger. Kullum cikin babban riga da ‘yar ciki da wando yake, wani lokacin kufta da wando na shadda ko yadi mai laushi da tsada (kaftan), bata taba ganin shi cikin wata shiga bayan wadannan ba sai yau. Sai ya zame mata yaro matashi dan shekaru talatin da daya ba magidanci Engnr. Ma’arouf Ji-kas ba. Sai ta ga yayi mata wani irin kyau. Da ta kalle shi sai da ta sake maimaitawa abinda bata taba yi ba, amma tayi hanzarin dauke idonta kafin ya ankara da ta yi masa kallo na biyu.

Ya zauna kusa da little, ya dauki kanta ya dora bisa cinyar sa.  Yace “Dear Ameena, kallo ake yi ne haka?” Ta ce cikin ‘yar siririyar muryarta “Daddy kai muke kallo” yace “koh? Let me join you my princess, me ake yi a TVn?” 

Ta ce “an ce Yankari Game Reserve...... His Excellency Ma’arouf Ji-kas.....!” Ya kyalkyale da dariya ya rike hannunta cikin nashi “sai kuma me?” Ta yi dan tunani sannan tace “Daddy na manta sauran” yace  “Auntin ki ta tuna miki, kin ga ni ban gani ba gara ku bani labari”.

Ta kai idonta ga Dr. Ameena  “aunty sai ma me aka yi?” Ameena dake sauraron su amma idonta na kan TV, ba tareda ta juyo ba take magana. 

“Aikin duk na cikin birni ne Ameena (maraya) wanda ake kira urbanization (raya maraya). Ki gayawa Daddyn ki inada gyara in zai bani minti goma cikin muhimmin lokacinsa”.

Amina little ta maida kallonta ga mahaifinta.

 “Daddy ka bata minti goma”. 

Ya nutsu sosai idonsa akan Dr. Ameena. Yace da little.

 “Amina, Na bawa  Doctor (100 minutes)!”

Dr. Amina taji dadin abinda yace. Ta juyo sosai daga fuskantar allon talbijin suka fuskanci juna, yana gefen gado ne da kan Amina akan cinyarsa, yayin da ita tana can gefe akan ‘resting chair’, kafarta daya bisa daya da ‘remote control’ din talbijin a hannunta, sanye take da doguwar riga ruwan gwaiduwar kwai  (beige colour) kirar Bahrain ta yi rolling da mayafin akanta da carbi a hannunta, da wuya ka ganta babu mayafi a wannan gidan sai ko a gidan Goggonta. Ganin irin nutsuwar da yayi yana sauraron ta itama ta zama serious ta soma magana cikin matsanancin ladabi. 

“Da alama baka yi rayuwar karkara ba Mai girma Gwamna. Koko ince, ‘Special Adviser for Rural Development’ din ka bashi da idea. Kauyukanmu  sun fi maraya  bukatu nesa ba kusa ba, amma kunfi mayar da hankali ga ‘urbanization’. Kananan hukumominmu tun daga Itass, Ganjuwa, Shira, Tafawa Balewa, Ningi, Toro,  Katagum, Misau, Darazo, Jama’are, Warji, Dass, Dambam da sauran wadanda ban ambata ba babu wadatar ruwan famfo sai na rijiyoyin burtsatse, babu tituna masu kyau, babu wadatar malaman makarantun firamare da sakandire sai a makarantun cikin birni, babu wadatar wutar lantarki, babu wadatar likitoci da malaman jinya a asibitocin su. Babu hannun gwamnati  (tallafi) cikin sana’o’in da sukeyi duk kokari ne na kai da kai kawai a tsakaninsu. 

Ba yau na fara bibiyar ayyukan administration dinka ba, sau tari ina budo (BATV)  da Bauchi TV ina gani. Maganar gaskiya  Your Excellency, gwamnatin ka tafi bada karfi ga raya maraya wai kara wa mai karfi karfi, kauyukanmu dake karkashin kananan hukumomi kuwa ko oho! Basu san ana yi ba wai kunu a makota!”.

Da gama fadin hakan ta ja bakinta tayi shiru, ta maida duban ta  ga talbijin, anyi sa’a kuwa a daidai lokacin an nuno ya je bude wani estate da ya gina don bada haya ga ma’aikata akan hanyar fita garin Bauchi. Amina ta juyo ta dube shi ta nuna t.vn da dan alinta  ta ce 

“you see.....?”.

Ga mamakin ta har zuwa lokacin sauraron ta yake da ‘attention’ da dan murmushi akan fuskarsa. Ko zantukunta sun masa ciwo fuskarsa bata nuna hakan ba. Da tace hakan, sai shima ya kai duban sa ga t.vn sannan ya dauke kai yana cigaba da murmushi.  Sai a lokacin ya samu yin magana don kare kansa da yarda da wasu kalubalen nata.

“Sana’o’i na kokarin taimakon kai da kai ko na gado a kauyuka dole ne Amina, ba dole saida taimakon gwamnati ba. Bazai yiwu ace gwamnati ta karade al’ummar jihar ta bakidaya ta iya baiwa kowa dake jihar sana’a ita kadai ba, dole sai da kokarin sana’o’i na taimakon kai da kai al’umma zatayi surviving. Don haka ki cire wannan daga lissafi. Sauran abubuwan da kika zano duk suna kan hanya kuma nagode da wannan kyakkyawan tunasarwa taki. Insha Allahu zaki ga chanji”.

Ya mike ya nufi kofa yana fadin “na barku lafiya,  mu kwana lafiya,  Allah ya tashe mu lafiya”. 

Amina tace “Amin”. Ta bi bayansa ta rufo kofar da mukulli kamar yadda ta saba ta dawo ta kashe wuta da kayan kallo suka kwanta.

Sati biyu bayan wannan maganar da suka yi, Amina ta samu labari a bakin Ilya an sauke kwamishinan kananan hukumomi an nada sabo, an sauke mai bada shawara kan cigaban karkara an nada sabo. Idan ta murdo  (BATV) ko (Bauchi TV) babu abinda take gani sai ayyukan cigaban karkara da kananan hukumomi sak! Wadanda ta ambata. Sosai taji dadi a ranta. She feel honoured! Jin dadin cewa ita mutum ce mai daraja da martabar data isa ta baiwa gwamna shawara ya dauka. 

Saidai bata ji dadin sauke wadannan masu mukaman ba, data yi masa maganar, yace da ita, ba akan abinda suka tattauna bane, ya kama su ne da almundahana, domin ya fidda wasu zunzurutun kudi ya basu domin inganta wutar lantarki da gyaran kwalbati a  kananan hukumomi da kauyukan dake karkashinsu gabadaya ya bincika ya kuma je da kansa ya tarar ko daya basu yi ba. Kudi kuma babu su sama ko kasa.

A sannan ne Ameena ta samu kwanciyar hankali domin bazata so ta zama sanadin hanyar abincin wani ba.

                            *****

A karo na biyu, ya samu lokaci ya sake yin magana da likita Amina.

“Sai wane hange kike dashi? Don na lura bayan ilmin likitanci kinada ilmin zamantakewa da siyasa (sociology and political science). Ina barar karin idea”.

Amina tayi dariya “Your Excellency har nawa abin yake? Karambani ne kawai irin nawa koko ince gyara ne nayi muku, tunani na ne kawai nayi sharing da kai, wanda na tabbata zai zo daya dana jama’a da yawa masu bibiyar ayyukan ku.” Yace “naji,  ina son karin karambanin domin wannan din an yaba dashi sosai, mun kara samun magoya baya a dalilinsa fiye da zaton ki. So ‘hurry up! Lokutana a kididdige suke”. 

Amina ta nisa “Mai girma Gwamna a daga darajar albashin malaman makaranta, don Allah. A karawa iyayenmu ‘yan pansho wani tagomashin, duba da cewa basu da wata hanya sai wannan ga tarin iyali, sunyi rauni basu da karfin nema ta wata hanyar karfin. 

Da wuya ka samu malamin makarantar dake da motar kansa wadda zai ce sana’ar koyarwa ta samar da ita gareshi. Shiyasa kowa ya raina sana’ar, matasa ke gudunta. A kalla ace an fitar da wani tsari da za’a basu motoci nasu na kansu a dinga cire kaso daya bisa uku daga albashin su tsayin wasu adadin shekaru da za’a kidaya zai ishe su gama biyan bashin. In akayi haka an taimake su. Fresh graduates zasu daina gudun koyarwa a jihar mu kuma zasu kara himma. 

Kayi amfani da ‘scientific management theory’ wadda Frederick Winslow Taylor ya samar wajen kara himmar malaman makaranta wadda aka fi sani da Taylorism. Har ila yau,  ka hada da ‘human relation movement’ din ban ce a barta ba (Elton Mayor) . A  dinga sanya al’amuran ‘education’ a gaba-gaba ba ‘infrastructure and tourism’ kadai ba. Duk da nasan tourism din shine fuskarmu, amma malamai sune tushe kuma kashin bayan kowacce al’umma. 

A dabbaqa muhimmancin ilmi kafin komai. Wannan tunanina ne amma fa. Kowa yanada damar yin nasa hangen, wannan na Amina ne”.

Ya cure yatsunsa cikin na juna ya kaisu habar sa yana cigaba da kallonta, wani zubin ya girgiza kai wani zubin yayi murmushi har ta gama. Hatta yadda take zaro kalaman tana fadin su sala-sala abin a tsaya a saurare ta ne, banda sanyin muryarta da zazzaqan turancin ta. Abinda yace a karshe kawai shine. 

“Noted!”.

Daga ranar Amina ta zama wata mai baiwa gwamna shawara mai zaman kanta a cikin gida. Banbancin ta da (special advisers) shine ita bata da ofis kuma ba’a bata albashi.  In ya dawo ya shigo ganin Amina su kan tattauna al’amuran siyasar sa. In al’amura sun sha kansa sun sanya shi cikin damuwa sai ya samu kansa da gayawa Dr. Amina. Abin mamaki sai ta bashi mafita, wadda in ya bi sai ya ga ta bille dashi.  

Sannu a hankali shakuwa mai tsanani ta fara shiga tsakaninsu. Ma’arouf ya soma jin Ameena sosai a ransa da ilahirin gangar jikinsa. In fita ya yi, Allah-Allah yake ya dawo gida ya tadda Ameena da Ameena. Sosai al’amarin ya sauya salo a bangaren Ma’arouf Jikas. Jin Amina yake wata mutum mai amfani da muhimmanci a gareshi. 

Watanni na nausawa al’amarin na kara rikide masa. Tun Laila bata damuwa da yawan kebewarsu har ta soma darsawa zuciyarta kishi da zargi. Saboda in ya dawo kafin ya shiga ko’ina a gidan sai ya fito daga dakin su, in zai fita su yake fara gani, al’amarin nan ya soma damun ta, zaman Ameena tare dasu duk da hutu ne a gareta ya soma ci mata tuwo a kwarya.

Ta fannin Ameena, bazan iya cewa ba. Kasancewar ta wata mace data dauki soyayya ta ninke a takarda ta adana a fayal ta sanya a karkashin gado, bata santa ba, bata mafarkin yin ta, don har gobe bata ga namijin da yayi daidai da rayuwar ta ba. A ganinta the best is yet to come! Duk da alkawarin da ta yiwa Goggo, don haka ga Amina, a yanzu ko zatayi aure zatayi ne domin Goggo, don farantawa Goggo. Bata taba darsawa ranta komai akan Ma’arouf ba don hankalinta ma bai taba yin nisan kiwon kawowa ranta miji kamarsa ba. Balle tayi wani tunani shigen hakan akansa. Don haka mu’amalar data ke yi dashi  na shugaba da ma’aikacinsa ne, (Oga, Boss, Ubangida da yaron sa) inji hausawa.

Har gobe wannan girman nasa da kima da take gani yana nan cikin idanunta sai ma abinda ya karu. Saidai zuwa halin da ake ciki yanzu ta rage jin nauyin sa. Tunda yanzun tana iya tunkararsa da magana face to face suyi magana mai tsayi da ma’ana. Watannin ta bakwai kenan tareda su tana aiki a gidan gwamnati ba tareda ta taba karbar ko sisi ba, bata kuma taba damuwa ba. Damuwar ta yanzun tana ga chanjin dake akwai cikin kwayar idanun Ogan ta.....!!!

                       **** 

Abinda basu sani ba shi ne, wadannan manyan ‘yan siyasar da Ma’arouf ya sauke daga muqamansu sun ja gefe su da magoya bayan su suna kokarin kafa sabuwar jam’iyyar adawa mai karfi wadda zata tuzge gemun (NPC) wato jam’iyyar Ma’arouf. A cewar su Ma’arouf yayi musu butulci. Dasu aka fadi aka tashi aka sha rana kafin ya samu kujerarsa, amma yanzu yayi kaurin wuyan da zai iya tsigesu bayan amintaka tun ta jami’a. Sun sha alwashin ko zasuyi yawo tsirara Ma’arouf bazaiyi ta-zarce ba (wanda babban burinsa kenan yanzu kuma burin al’ummar Bauchi birni da kauye).  Tunda dukkan sirrikansa sun san su sunyi alkawarin rarake kasan sa a zabe mai zuwa.

                         *****

            Asabar ce sassanya kuma ranar hutu ga dukkan ma’aikata, abincin maraice yake baiwa Ameena don baza’a kirashi abincin safe ba tunda ta karya kumallo da jimawa tun takwas na safe, yanzun kuwa ana maganar karfe goma sha daya ne na rana, bayan ya dawo da ita daga zagayen da yake yi da ita cikin wheel chair daga bakin ruwa (swimming pool), chips (dankalin turawa soyayye) mai tsananin laushi yake bata, duk da laushin nasa sai ya murza mata shi da hannunsa don ta ji saukin ci, yadda ya ga Dr. Amina na yi mata.

Tun ranar juma'a yake jin kansa cikin wata irin kewa da sanyin jiki, wadanda ya rasa daga ina suka zo. Ya san dai ba tafiyar Laila garin Ji-kas ba ne ya haifar da hakan ba, don ta saba tafiye-tafiyenta tun ma kafin ya zama gwamna bai taba jin komai ba.

 Yau din ya bude mata wuta ne a kan dole ta je mahaifarta ta kwana biyu, shi ba zai dauki wofintar da iyaye ba saboda rashin hankali irin nata, idan kuma ba za ta je ta kwana ba, to ta tattara yanata-yanata ta san inda dare ya yi mata. 

Dole kan ba yadda za ta yi tana zumbure zumbure ta debi kayan sanyawarta kala biyu, aka cika boot din ‘hummer jeep' da kayan abinci da sitturu, shadda bandir-bandir ta kame a bayan mota da 'yar sandarta mace a gaban mota, aka nufi Ji-kas da ita.

Wannan ya faru ne ranar Juma’a kwana daya da dawowarta daga wata tafiya data yi Dubai inda ta kara komawa check-up. Don haka weekend  din daga shi sai little Ameena suka yi shi, ya dauke ta suka koma nashi dakin, a can suka kwana. 

Ko wanka ya kasa yi mata, tun bayan tafiyar Amina ta wannan satin, ba shi da wannan kuzarin. Yana jinsa (incomplete) tamkar wani bari na jikinsa ya mutu shi ma. Ya kuma laluba a zuciya da gangar jikinnasa ya kasa gane abin da ya haifar da hakan.

Al'amarin ya ci gaba to such an extent that..... ya taho dakin da Ameena da Dr. Amina suke, yana dube-dube, domin ya ji a jikinsa kamar a can din ne ya rasa abin da ya maida shi incomplete. 

Ya tsaya ya zuba dukkan hannauwansa biyu a aljihun bakin wandon jeans da ke jikinsa yana dube-dube. Ga injinan aikinta nan ba ta tafi da su ba. A can kan madubi kayan shafarta ne da turare guda daya da wani deo-spray zungurere (right guard)  shima guda daya. Ya karasa gaban madubin ya daga turaren ya kai hancin sa ya sunsuna. 

Sassanyan kamshinta na kullum shi ne a cikin turaren. An rubuta 'Davidoff (cool water)'. Kayan shafar duka sai da ya bi su ya sunsuna, ta yi gyaran gadon tsaf kamin ta fita. Ya karasa ya zauna a gefen gadon ya yi tagumi, ya dauki filonta ya rungume a cinyoyinsa, ya runtse idonsa.

Yanzu dai komai ya bayyana gare shi, babu sauran bincike ko hesitation (shakka). Dr. Amina Mas'ud yake kewa, bayan tarin nazarinta da ya yi watanni bakwai yana yi, ya lura daban ta ke da sauran mata. Abin da bai taba faruwa da shi a kan mace ba bayan Aisha. Ba kuma zai ji shi daidai (cikakke) ba, sai ta dawo cikin gidansa.

Komawa ya yi dakinsa ya dauko Ameena ya dawo da ita dakin. Ameenar ta tambaye shi, "Daddy, Aunty ta dawo ne?"

"A'ah Ameena, sai gobe da yamma za ta dawo. Mu koma can mu kwana, dakina akwai sanyi".

Ta yi shiru ba ta kara cewa komai ba, don da ma maganar jefi-jefi ta ke yinta.

Imagine! Ma’arouf a dakin Amina ‘yar Goggo Hauwa, suka kwanta a lallausan gadon, ya karanta addu'o'i ya shafe ta da su, sannan ya yi azkar din dare da yake yi kamin ya kwanta. Ya ja lallausar duvet din gadon ya rufe su kasancewar lokacin sanyi ne. 
A daddafe ya kai wayewar gari. Bai taba ganin dare mai nisan wannan ba. Washegari Lahadi, bayan sun karya shi da Ameena ya dauki wayarsa ya kunna, ya kira Kwamishinan lafiyansa Dr. Usman Turaki.

Turaki ya daga yana fadin, 

"Ya aka yi ka kunna waya yau lahadi Yaa Maulaya? Na gaya maka ka bar komai a hannunmu, samun wadataccen hutu a kowanne karshen sati yana da kyau a gare ka".

"Yaushe zan huta tunda ba’a halicci dan Adam don ya huta ba? Daga wannan sai wancan. Babban farin cikina Ameena's condition is improving, bakinta ma ya bude tuntuni tana magana cikin kokarin likiciyarta. Da gaske ka ba ni physiotherapist kwararriya, wadda bayan likitanci tana da hikima da basira on her own unique way. Yanzu dai ba ni lambarta shi ne abin da ya sa na kira ka".

Dadi ya rufe Kwamishina Turaki, hamdala da tazbihi da addu’a ya kama yi cikin ransa; Allah ya sa Amina ta zamo karshen matsalolin Habibu-Jikas. In abinda ya yi zargi ya zama tabbatacce bai san irin farin cikin da zai yi ba.

"Zan turo lambar yanzu (through text). Amma ya ya uwargida ta karbi zaman Amina a gidanta ne? Bamu taba yin zancen da kai ba".
"Ban gane ba? Kana nufin ni da gidana akwai mai ba ni 'do and don’ts ne?'

"Ba haka nake nufi ba, ka san halin mata da kishi, za ta karbi abin the other way round".

"To ban samu matsala da ita ba gaskiya  har yanzu akan zaman Dr. Amina. Saboda ba kowa ne mutum a idon Laila ba, balle har ya ishe ta kallo. Ta yi tafiya ranar da Aminan ta zo. Ranar da ta dawo kuma Aminan ta je gida, da ta dawo na dan gabatar mata da maganar Amina a gurguje lokacin zan fita, ba ta ce komai ba, harkokinta ta ci gaba da yi, amma bana jin har zuwa yau ko gaisawa sun taba yi, Laila ba ta zuwa inda ta ke saboda girman kai irin nata. Kuma bata cika zaman gida ba.
Ta sake komawa Saudiyyah ta dawo shekaranjiya,  a ranar kuma ko hutawa ban bari tayi ba na kada ta Ji-kas ta gaida iyayenta, don ita ba ta san ya kamata ba sam sai an yi mata jan ido. Don haka abinda zan iya cewa shine har yau bamu zauna ‘specifically’ munyi magana akan Ameena ba amma ta san da zamanta cikin gidannan. 

Duk lokacin dana so yin hakan sai wani uzurin ya sha kaina, ita kuma bata taba yimin maganar ta ba tun gabatarwar dana yi mata na Aminan a gurguje, wai ance ido da kunya, abinda tasan bazata yi bane don na samo mai yi kaga bata da ‘say’.  

Lambar Amina da nake nema a wajenka, zan tura Akilu ya dauko ta ne shi ne ya sa na ke bidar lambar tata don in gaya mata gashi nan zai taho. Ba zan iya bari sai yamma ba kamar yadda muke yi. Abubuwa da yawa ina kasa yi wa Ameena, ni da ita duk muna jigata".
Turaki ya jinjina kai zuciyarsa kal, a ransa ya ce, 'A juri zuwa rafi dai... Maigirma Gwamna, wanda bai iya kallon mata ba, yau yana bidar lambar wayar su... yake kuma zaune da wadda ya tabbatar ba sonsa ta ke ba, kudinsa ta ke so. Ina nan zaune za ka sake kira na with different story....!’.
Sun gama magana da Dr. Usman din bayan nan ya tura masa lambar. Ya tsurawa lafiyayyun lambobin ido na layin mtn yana mai shawara da zuciyarsa kan ya kira, ko kada ya kira? Abu ne da bai taba yi wa wata mace a rayuwarsa ba bayan mahaifiyarsa sai ko A’isha. Bai taba kiran Laila ba, ita ta ke kiransa koyaushe.

Me ya sa ya damu da Dr. Amina har haka? Kwarai yake son jin sassanyar muryarta, a wasu lokutan hakan na faruwa da shi duk sanda ta je gida. Bai dai taba tsananta a gare shi ba kamar yau, ko dai ya sa Turaki ya kira ta ya fada mata?

 “Ma'arouf yarinyar nan wata iri ce da ba’a gane kanta at times. Ita ce mutum ta farko da ta taba yi maka musu a rayuwarka. Idan tace bazata taho yanzun ba ya zaka ji a ranka kuma me zaka iya yi mata banda ranka ya baci a banza? Be careful da girmanka a idanunta!”. Zuciyarsa ke karantowa, ta kuma yi sa’ar yakar duk wani ego da ya kawo tunanin ayi kiran wayar.
Don haka maimakon kira, sai ya rubuta mata gajeren sako mai layi biyu kacal. Wanda bai kunshi wata ma’ana ba.

'Ga Akilu nan ya taho daukarki yanzu, please don't ask me why?' Ji-Kas.

Amina na zuba wa tantabarunta abinci da ruwa a safiyar lahadi da waya a kunnenta, tana magana da wata abokiyar aikinta Dr. Nazifa da ke 'specialist hospital Bacas' tana gamawa kafin ta  sauke wayar sakon ya shigo wayarta.

Ta ji karar shigowar tasa, don haka ta ajiye kwanon dawar da ke hannunta ta bude. Tun kafin ta karanta ta ji gabanta ya yanke ya fadi ganin sunan da ta yi saving watanni bakwai a baya ya bayyana, bata kuma taba amfani da shi ba (ba’a kirata da lambar ba, itama bata kira ba ko yin sako); JIKAS!

Ba shakka ta firgita, tunda har ya yi mata sako da kansa wani muhimmin abu ne ganin bai taba yi ba a tsawon zamansu na watanni kusan bakawai. Tuni ta daburce. Allah ya sa ba wani abu ne ya samu Ameena ba. Tunaninta kenan. Da sauri ta karanta.

Ta yi dan jimmm! Tana nazari. Daga baya kuma ta fito ta gaya wa Goggo da ke kwabin ‘meatpie’ a madafi (kicin).

Goggo ta ce, "Ai sai ki yi sauri ki shirya Allah ya sa yarinyar lafiya ta ke". “Nima tunanina kenan Goggo”.

Tuni ta yi wankanta na safe dama, ta soma tattara 'yan komatsanta cikin 'handbag' dinta da ta zo da ita, don yanzu bata dauko babbar jakarta in za ta zo, suna maganar suka ji dirin mota a kofar gida. Ilya baya nan daga ita sai Talatu da Goggo, suka yi sallama ita da Goggo da Talatu ta fito. Akilu ya bude mata kofar motar ta shiga, kullum bata gajiya da rokonsa kan ya daina fitowa ya bude mata kofa, amma ya ki bari.
Babu inda ake bincikarsu kamar koyaushe har suka tadda ginin da masu gidan ke ciki wanda shine a can karshen gidan.
Dakinsu ta nufa kai tsaye da jakarta a hannu, ba kowa a dakin, ta karasa ta aje jakar gefe ta zauna kan ‘resting chair’ tana taraddadi Allah yasa Ameena lafiya take.
Ya yi knocking hade da sallama Amina ta amsa, ya murda kofar sannan ya turo Ameena cikin kekenta suka shigo tare. Ta daga kai ta dube shi, idan har ba gizo idonta yake mata ba har wata ‘yar rama baban Amina yayi a idanunta cikin kwanaki biyun data yi bata ganshi ba. Tace a ranta watakila shine baya jin dadi. Ta karasa da sauri tana tattaba jikin little sai ta ji ya ce,

 "Ki yi hakuri, lafiya kalau fa, na sa an dauko ki da wuri, duk da nasan ba mu kadai ke da bukatar ki ba akwai pigeons (tantabarunki), wasu abubuwan yau na kasa ne, I’m weak today!".

Ta yi murmushi,

"Babu damuwa. Tunda Ameena lafiya take. An ba ta magungunanta na safe?"

"Na manta ban bata ba, rashinki a gidan ya dan maida ni upset, ga su ki ba ta".

Ya mika mata ledar magungunan. Ta karba da sauri, ba tareda ta yiwa maganarsa wata fassara ba, bata dube shi ba take magana, tana kokarin kwance ledar magungunan hannunta har rawa yake.
"Amma ka ga lokacin shan ya wuce ko? Ba haka muka yi da kai ba, kafin in yarda in fara bar maka amanar Amina".

Ya yi murmushi, ganin yadda ta ke maganar kamar mai yi wa kaninta fada, ba karamin jin dadin maganganunta ya yi ba masu nuna kulawarta a kan Ameena, don haka cikin kwantaccen sauti ya ce,

 "Allah ya huci zuciyar Dr. Amina. Amma ina yin kokari fa, na cancanci a nuna appreciation ga kokarina, kula da Da sai uwarsa, da wanne zan ji? Ni ne messaging, ni ne ba da abinci a baki, ni ne amsa tambayoyin Amina a kan ina ki ka je, ni ne wanka da canza diapers, nine bada magani.

 Ni ne zagaye da ‘yar ki a wheel chair, sannan gidan ya zama wani irin wawakeke  (very wide) ba tareda ke ba. Dr. Amina, kin shaci fili cikin rayuwarmu da yawa cikin dan lokaci kalilan. Ban gane hakan ba sai a karshen satinnan da kika tafi kika barmu, gidan ya zamo incomplete. Ko mene ne sirrin?"

Da sauri ta juya ta dube shi, don ta tabbatar daga inda kalaman data ke ji ke fitowa, tanaso ta amincewa kanta da gaske da Ma'arouf Ji-Kas ta ke magana ko waninsa? Ko kunnuwanta ke jin gizo? 

Wadannan basu yi kama da kalamansa ba, ba yau ta soma jin zantuttukansa ba these are odd, very different, sunyi nauyi da yawa cikin kunnuwanta, da gaske da Jikas din da fuskarsa ta karade fastoci da akwatunan talabijin da sauran kafofin yada labarai take magana. Shi din ne da gaske, ba wani mai kama dashi ba. 

Wannan Kyakkyawan Ma’arouf din mai wadatar jini a jika, ma’abocin kwarjini da cikar zati da kamala. Bata da amsar tambayarsa, batada kowanne sirri. Abin da ta sani kawai shi ne ba zai taba iya yin abin da mace za ta iya ba, kuma ya ce ya ji ya gani ya daukar wa kansa aikin da ba nasa ba, saboda matarsa shafaffiya da mai ce.

Anya matar Jikas musulma ce mai zuciyar imani? Tausayin Ameena ya kara kamata. Ta kara jin son Goggonta, tana rokon Allah cikin zuciyarta ya bar mata ita (Goggo) su cigaba da rayuwa tare.

 Maraici babban kalubale ne ga rayuwar dan adam balle ga karamin yaro, wanda bai gama sanin kansa ba. Shi kuwa me ya yi masa zafi da dole sai ya zauna da wannan matar tasa? Wadda bata tausayawa jininsa kiri-kiri haka? Bai yi kama da ragwayen maza ba, wadanda matan su suka fi karfin su, dole akwai wani boyayyen al'amari cikin auren nasa.

            Amina ta nisa. “taimaka min ka kwantarda ita, zamuyi gashin kashi”. Ta gujewa waccan tambayar da ya yi mata kenan, don ba ta da amsarta. Zuciyarta raurawa take, bata taba jin kwatankwacin wadannan maganganun daga kowa ba, don haka she becomes agitated!. 

            Ya ciro Amina daga keken ya kwantar da ita, ya samu wuri daidai kafafunta ya zauna, sai Dr. Ameena ta samu kanta da kasa yin gashin, ta koma wajen zamanta na dindin wato doguwar kujerar hutawa ta zauna, tana juya injin thermotherapy dinta a hannu. Kamar ance da ita ta dago ta dube su,  ba kowa Ma’arouf ke kallo ba har zuwa lokacin sai ita Ameena. Wani irin sanyi taji jikinta ya yi, ta maida kanta kasa ta sunkuyar.

        Can saman kanta ta tsinkayi sautinsa, “raising pigeons is wonderful, (kiwon tantabaru abune mai ban mamaki) kin bawa Amina saura na Babanta, ina son yin babban kiwone irin naki, ki bani nima, in hada dana Ameena in cigaba da kiwonsu, they are progressing fiyeda tsammaninki”.

Dr. Amina ta dan ciji lebe ta girgiza kai (showing resentment), 

"gaskiya BABAN ya yi hakuri, I so much love my pigeons! (ina son tantabaru na)". 

 Sai bayan ta fadi hakan ne kuma taji a wani barin na zuciyarta kamar bata kyauta ba a karo na biyu. A zuciyarsa yace “musu na biyu”. Girgiza kai yayi, cikin mika wuya ga sabuwar rayuwar dake faruwa dashi,  baida tsimi bai da dabara face karbar ta da hannu bibbiyu don samun nutsuwar zuciyarsa. Gabadaya jinsa yake a hargitse,  wannan halittar dake gabansa,  ita kadai zata sa ya samu nutsuwa. Hakan kuma bazai faru ba, ba tareda ya ja ta a jiki ya shiga rayuwarta ba.
"Na yi hakuri da account number, ban kara tambaya ba. Yau watanni bakwai zuwa takwas kenan saboda gudun musun ki Dr. Ameena. Ban yi fushi ba, yau ma na sake neman wata alfarmar, a karo na biyu ban dace ba. 

To ban hakura ba, wannan karon ina so lallai, kuma rabin gabadayansu za ki bani, wato mu raba daidai, a gidan gona ta zan zuba su in hada da na Ameena. Ko saboda ni ba abin tausayi ba ne sai Ameena? Shi ya sa komai na roke ki ba za ki ba ni ba? Shin akwai abin tausayi a duniya ma irina?"

Amina Ta dago ta kalle shi, so take ta hango ta inda za’aji tausayin mutum kamarsa. Sosai ta ga ya zame mata abin tausayin a fannin da ba ta sani ba, Sai ta ji zuciyarta ta karye.

"Kana da mita!". 

Abinda ta iya cewa kawai kenan.
"Kina da tsiwa!". Ya mayar mata.
Ta yi dariya har fararen hakoranta suka fito. Lokaci daya ta ji ba Tantabaru ba, za ta iya mallaka masa duk abin da ta mallaka in har hakan zai sa shi farin ciki. Muryarta ta yi kasa sosai a sanda ta ke cewa.

"Wane bayani zan yi wa Goggo? Cewa zan kyautar maka da rabin abin da na gada daga mahaifina haka siddan, na rene su shekaru goma sha biyar ban taba baiwa kowa ba? A matsayinka na wa a gare ni zan ce da Goggo?"

Murmushi ya yi, ya mike tsaye yana kokarin fita, 

"Matsayin da ki ka bani shi za ki gaya mata. Well, ban san matsayin da ki ka banin ba. Ba kuma yanzu nake son sani ba. Ni dai ta fanni na ban boye ba na gaya miki, kin shaci fili mai fadi a rayuwarmu ni da Ameena cikin dan lokaci kalilan". Da wannan ya karasa ficewa daga dakin.

Amina ta yi dan jim! Na sakanni, sosai ta shiga duhu da maganganun Ma’arouf, so take kwakwalwarta ta fassara mata su, sai kuma ta watsar da tunanin ta ci gaba da abin da ke gabanta. Bata son kwadayin sanin fassarar maganganun nasa, da tasirinsu ya katse ta daga abinda takeyi. Kai ita bata barin komai ya shiga cikin aikinta fa. Amma Baban Ameena na son ya kara kansa cikin ayyukanta karfi da yaji, ta hanyar baiwa kwakwalwarta zazzaffan aiki wanda ita ba ta shirya wa hakan ba.

Misalin karfe takwas na daren ranar, suna zaune a falonsu shi da Laila, ta ci ado ta kashe dauri kamar mai shirin zuwa gasar sarauniyar kyau. Tana rike da tambulan na gilashi mai garai-garai cike da tataccen inibi mai sanyi, kurba take a hankali kafarta daya akan daya first-lady sosai, ba sai an tambaya ba.  Kowannensu da abin da yake yi cikin falon kamar ba ma'aurata ba.
 Ita kallon talabijin ta ke yi, inda ake nuna ayyukan mijin nata a kananan hukumomi da kauyuka a Bauchi TV, wani alfahari na kara shigarta. Alfaharin cewa she’s the only one that owned him. Lokaci zuwa lokaci ta kan yi murmushi. Shi kuwa na'ura mai kwakwalwa ce da takardu fal a gabansa, yana duba tsare-tsaren ‘budget' na sabuwar shekarar da za’a shiga wanda ma'aikatar kasafi da tsare-tsare (ministry of budget and planning) ta gwamnatinsa ta tsara ta fitar ta damka masa don ya sa hannu. Ya na dubawa ne a nitse yana gyare-gyare kafin ya sa hannun.

Ya dago ya dubi Laila, wadda tunda ta dawo daga tafiyar da tayi ba ta tambaye shi ina little Ameena ba ko ya ya jikinta?

Abin fa yana yi masa ciwo ba kadan ba. A ce tsakanin jininka da matar ka babu jin kai babu tausayi balle karah. Haushi ya kama shi ganin yadda ta wani cokalo dauri a gaban goshi, bakin nan ya sha jambaki jajawur ram! Jagira har kusa da kunne fuska ta sha foundation tayi haske kamar rana. Ya sha gaya mata ba ya son ganin artificial make-up, bai saba ganinsa a Aisha Maman Ameena ba, in don shi ta ke yi ba ya so. Ta bar fuskarta natural hakan yakeso amma ta ki bari, a ganin Laila ita daban matacciyar matarsa daban kowa tabi ra’ayinta. 

Ba yadda za’a ce mata biyu sun taru sun zama daya wajen ra’ayi da akida a wannan zamanin. Karamin tsaki yayi, har sai da ya shiga kunnenta, ta dauke kanta daga akwatun talabijin ta dube shi.

"Ya ya dai?"

Ya hadiye haushinsa.

"Me ya sa ba kya gaisawa da physiotherapist mai kula da Ameena, idan Amina bazata samu alfarmar sannu daga gareki ba?"

Ba ta ce komai ba, baya ga cuno baki gaba, bai damu ba ya ci gaba da cewa, "nasan ko sunanta baki sani ba duk tsayin zamanta a gidannan. At times inaso muyi maganarta sai wasu abubuwan su mantar dani, ke kuma baki taba tuna min ba. Kamar bakisan da zamanta a gidan ba. Sunanta Dr. Amina to, suna zaune a dakunan downstairs na bangaren nan, amma kamar ba ki san da su a gidan nan ba Laila. Don ban taba ganin sawun kafar ki a inda suke ba, a cire Amina karama don dama bata cikin lissafi, amma ita wannan bakuwa ce dake aiki a karkashina, a matsayinki na matar gidan ta cancanci kulawarki ko da da gaisuwa ne.

Na hore ki da gaisuwar mutunci ta cigaba a tsakaninku. Zaman Ameena ta ke kadai ba na wani ba".

Laila ta sake cuno baki.

"A kan me zan dinga gaishe ta? Ni da ita waye a saman wani? Ta taba zuwa inda nake ta gaisheni? Ta fiya girman kai, ba ta taba nemana a gidan nan ta gaishe ni ba, sai ni zan zubar da girmana in dinga zuwa inda ta ke?" Cikin girgiza kai ya ce.

 “nida ba ni da girman ai ni nake zuwa inda suke ina gaishesu”. Daga haka ya yi shiru ya kyale ta, ya ci gaba da abin da yake yi. Ta kyabe baki a ranta tace “kai ka ga zaka iya”.
*****

Wannan satin da Amina ta zo gida, Goggo ta lura da ta faya shiru-shiru, ta zama wata irin sukuku da ita. Ita kuma ba wani abu ke damunta ba kamar ta inda za ta dauko wa Goggo zancen Tantabaru, ga shi ba za ta iya kin ba da su ga Baban Ameena ba a kan dalilai masu yawa, wadanda ta sani da wadanda ba ta sani ba. Duk da ta san za ta kasance cikin kewa mai yawa idan ta bada rabin tantabarun nan. Amma abin mamaki zuciyarta ta ki zama lafiya idan ba ta bada su din ga Gwamna Ji-kas ba kamar yadda ya bukata. Kuma ba a kan ko sisi ba.

Da yamma tana dakin Goggo da manyan littattafanta a gabanta tana nazari, wanda bata rabo da yinsa sai dai in bata kadai ce ba, amma da aka dan jima sai ta rufe ta ture su gefe, ta zuba uban tagumi.
Goggo ta shigo ta ganta a haka, har ta dauki abinda zata dauka a dakin ta fita ta dawo Amina bata san anyi ba, ta karasa bakin gado ta zauna, yayin da Amina na zaune a kan kilishi, har Goggo ta zauna ba ta ganta ba, sai da ta kai hannu ta taba ta. Ta juyo firgigit ta dubi Goggo.
"Me ke damunki ne Amina? Tunda ki ka zo wannan satin nake ganinki cikin damuwa. Wannan uban tagumi na magani da mene ne?"

Amina ta ga cewa, dole ne ta gaya wa Goggo tunda dai ba za ta dauki tantabarun nan ba tare da saninta ba. Sai dai ba ta san ya ya Goggo za ta karbi maganar ba, kada ta yi wani tunanin otherwise. Duk da haka dai ta ga bata da mafita sai ta daure ta ce.

"Goggo, wai Baban Ameena ne ya ce na ba shi rabin tantabaruna".

Goggo ta dan yi shiru, kafin tace "rabin tantabaru? Me zai yi da su? Wace irin hira ku ke yi tare da har ki ka yi masa maganar tantabaru? Me ya hada ku ban da aikin 'yarsa?"

Ta bi ta tsattare ta da ido, cike da tuhuma sai da Amina ta daburce.
"Ba...... ba abin da ya hada mu Goggo, amma kullum kafin ya fita office da bayan ya dawo sai ya shigo ya ga lafiyar 'yarsa, in har yana gari. Farkon zuwana gidan ko kallona ba ya yi, ko inda nake ba ya kallo. Wani irin mutum ne shi din a lokacin da mahaifiyarsa kadai ke ganin hakoransa. Ko magana za mu yi a kan lafiyar yarinyar ba ya kallona, ni ma bana kallonsa muke yi. Sau uku Hajiyarsa ta zo ita ta sanya muka fara magana da juna, don cewa ta yi ya yi wa matarsa fada ta dinga zuwa inda nake muna gaisawa tana ganin lafiyar Ameena, to matar ta ki mu gaisa, ta kuma ki zuwa ganin Ameenar. Daga lokacin ne ya soma yi min 'yan tambayoyi a kan rayuwa ta ina ba shi amsa. Sai muka dan fara sabawa har na kan bashi shawarwari akan siyasarsa kuma abin mamaki yana dauka. 

Rannan ya ce in dawo da wuri ranar wata lahadi, zaki iya tuna ranar Goggo? Na ce masa ba zai yiwu ba don ina kiwo, ya tambaye ni na me ye na fada masa, sai ya ce zai saya wa Ameena aure biyu na dauka na ba shi. Wannan satin kuma gabadaya rabi ya ce in ba shi".


Goggo da ta tsura mata ido ta nisa, ta ce, "Ni dai ina kara gargadinki da tsare mutunci a ko'ina. Ba ni da mummunan tunani a kanshi, a kwashe a ba shi, ai hayayyafa suke".

Amina ta ji kamar an sauke mata dutsen Dala da Goron Dutse daga kanta. Ta ce,

 "To Goggo, zan gaya masa kin amince ya turo a kwashe".

Rana ta farko da Amina ta yi tunanin buga wa Ma'arouf waya a rayuwarta. Sai dai wani barin na zuciyarta na hana ta. Amma barin a yi kiran ya rinjayi na kada a yi kiran.

Yana tura Ameena cikin wheel-chair a wata farfajiya da ke cikin gidansa ya ji kira daga wayarsa da ya kunna yanzu-yanzun nan. Ya yi magana da Turaki ne, ya manta bai sake kashewa ba ya sanya a aljihu. Abin mamaki sunan da ya baiwa lambar da bai taba tsammanin kira daga gareta bane wato ‘Amina's Doc' ya bayyana a fuskar wayar. Ya amsa ba tare da ya ce komai ba.

Da dai ta fuskanci ya amsa, sai ta fadi sakonta kai tsaye,

 "Goggo ta amince a zo a kwashi Tantabarunnan".

Murmushi ya yi mai sauti, "Babu gaisuwa sai sako kai tsaye Dr. Amina?"

Amina ta yi shiru, jikinta har rawa-rawa yake yi don wani tsoro-tsoro ma take ji na kiran data yi, a ganin ta ta zarce limit din da ya kamace ta (ta wuce gona da iri), bayan ganin kima da girmansa, he’s someone she respect most! Maimakon ta yi gaisuwar sai bakinta ya subuce da fadin zahirin abin da ke zuciyarta.

"Ina Ameena? Ya ya ta ke? An yi messaging din yamma? An fito da ita shan iska? Ta sha magani?"

Murmushi ya yi.  Ya dan russunar da gazing dinsa kan Ameenar da ke cikin wheel-chair zaune abinta, a zuciyarsa ya ce, '....Ameena kina da wadda ta damu dake da lafiyarki, bayan ni da Hajiya. How I wish Laila ce haka! Da gininnikan da na yi wa rayuwa ta ba su soma kokarin rushewa ba.......!.'
Ya lumshe ido ya bude, bai ce komai ba. Sai ya kara wa Ameenar wayar a kunnenta.

"Ameena ga Aunty".

Ameena ta yi magana da iyakacin sautin ta mara karfi, "aunty yaushe za ki dawo? I'm missing you... I prefer your messaging than Daddy's...(Ina kewarki, na fi son tausarki a kan ta Daddy)".

Dr. Amina ta yi murmushi, ta kara makale wayar a kunnenta na dama.
"Kin manta na ce kullum na tafi ki kirga kwana sau uku zan dawo?"

"Na kirga, yau ne ko?"

Amina ta ce, "That's my girl, I'm coming soon".

Ya dage wayar daga kunnen little ya mayar kunnensa,

 "Za’a zo da wata motar daban a dauka, na gode Dr. Amina tunda an ce ba na sayarwa ba ne. Duk abubuwan da ki ka tambaya an yi su. Ki gaida ILYAS!" Ya kashe wayarsa.

Amina ta zaro ido, wayarta na neman subucewa daga hannunta. 

"ILYA? A ina ya sanshi?"

Ta ajiye wayarta a gefe cike da mamaki. Ta fito da gudu tsakar gida, Ilya ba ya nan sai Talatu tana hada zobo, 

"Talatu ina Ilya?"

Talatu ta ce, "Kaf yau bai shigo ba, ya je karbar balance".

Ba ta rufe baki ba ta ji alamar shigowar sako a wayarta. Ta koma ta zauna ta bude. Abin da ta gani ya ba ta mamaki, (alert) ne guda biyu daga banki na zunzurutun kudin da ba za ta iya fadar adadinsu a fatar bakinta ba. Ta dauko calculator ta hau lissafi. Ga dai albashinta kamar yadda aka yi alkawari sau hudunshi a kowanne wata, har na watanni takwas. Ga kuma wasu makudan wadanda daban suka shigo daga account din wani mai suna Usman Turaki.

Amina ta tabbata Dr. Turaki ne, Ma'arouf ya turo kudin daga account dinsa. To shi Turakin wa ya ba shi (account number) dinta? Da sauri ta danna masa kira.

Kwamishinan yana gida cikin iyalinsa, kasancewar yau Lahadi ce. Ya amsa kiran Amina cikin murmushi.

"Ya ya dai Dr. Amina?" Ya fada cikin kulawa.

Amina ta hau in-ina, "Umh---um da ma na ga alert ne".

Ya gyara zamansa,
"Ta inda aka hau ba ta nan ake sauka ba???"

Amina ta yi murmushi jin da muryar da ya yi maganar kamar mai yi da karamin yaro. Tana so ta ce,

 “to daya alert din fa?” Ba ta san cewa a fili ta fada ba.

"Na Tantabaru ne!". Ya fada cikin murmushi mai sauti.
Ta karyar da murya, kamar mai shirin yin kuka. "Wallahi ni ba siyar masa na yi ba, kuma na gaya masa".

"Ya ce na gaya miki idan ba ki karba ba ki bar tantabarunki".

Ta yi hanzarin cewa, "Na karba!". Sanin cewa dukkaninsu babu sa'an ja'in'jarta. Magana daya ta makale mata a makogaro, ta kasa yo waje da ita. Wato, 

“a ina suka samu (account number) dinta?”.

"Kada ki tsaurara bincike......" Ya fada tare da karashewa cikin dariya, "Insha Allahu SANADIN KENAN da dukkaninku za ku amfana da juna, har hakan ya haifar da alkhairi mai yawa. Ke dai ki ci gaba da kokari, muna yaba kokarinki a kan Ameena. Allah ya saka da alkhairi".

Kan Amina ya dau zafi, ta kasa warware komai a maganganun Dr. Turaki. SANADIN me? Ita fa ba ta iya falsafa ba, sunayi mata maganganun da bata fahimta. Bata son sanyawa kwakwalwarta abin da ta gagara fahimta balle har ya dame ta. Tana cikin rukunin mutanen da ba komai suke sanyawa a ransu ya damesu ba. Su suka sani iyayen daure wa mutum kai. Bata da abin cewa, bata da zabi bata da abin yi banda tayi godiya sukayi sallama da malamin nata.
Bayan gama wayarsu da Turaki, ta kira Ilya. Ta yi ringing har ta gaji bai dauka ba. Ta gaya wa Goggo wai Baban Ameena ya ce yana gaida Ilya. Ita fa mamaki zai zautata, “Goggo wa ya yi masa zancen Ilya? A ina ya san shi?”
Goggo ta yi shiruuu, tana kallon Amina, zancen Ji-kas ya yi yawa a bakin Amina. Daga wannan sai wancan. Ta danne tunaninta, ta ce, 

"To wadannan mutanen mene ne abin mamaki in sun binciko abu?"

Amina ta ce, "Har account number dina fa sun samo”.

A nan Goggo ta dan yi murmushi, amma ba ta nuna wa Amina komai a fuskarta ba.

Amina ta yi shiru, maganar albashi da kudin tantabaru (kamar yadda Turaki ya ce), ta barsu a ranta har zuwa wa'adin aikinta ta isar da muradinta. In ta ce za ta mayar Dr. Turaki zai ga kamar raini ya shiga tsakaninsu, haka wanda ya turo kudin ba za ta ji dadi ya ce ya dawo mata da tantabarunta ba.

Tana tunane-tunanenta har aka sanar da ita Akilu ya zo daukarta. Tare da shi wata irin babbar mota ce mara kujeru suka kwashi tantabarun cikin tukwanensu. Ita kuma ta yi sallama da goggo suka tafi.

Tana ta sauri ta isa ga Amina suka yi karo da mai fitowa, saura kadan Amina ta fadi. Ta yi sauri ta dafa kofa. 

Ta dago don ganin waye haka da tafiya kai a sama? Aunty Laila ce, kamar yadda ake kiranta a gidan.

Amina ba ta yi mamaki ba, ta bata hanya ta wuce bayan Laila ta rafka mata tsaki. Hakan ta sha faruwa in dai suka hadu. Don Aunty Laila ba ta shiga dakin da suke. Amina kuma bata taba gigin hawa ‘upstairs’ ba ko da wasa. Amina ta tuno haduwarsu ta farko da Aunty Laila.

Ranar wata litinin ce, ta dawo weekend da kwana daya, a ranar ne kuma Laila ta dawo daga tafiyar da ta yi. A lokacin ko gaisuwa ba ta shiga tsakaninta da ubangidanta kasancewarsa shi ma marar sakin fuska kamar matar sa.

Ta ga kofar dakin daya daga shigifofin falon downstair dinsu a bude, kuma an kunna karatun alkur'ani yana tashi daga radiyo. Ta tambayi mai aikin da ke bayanta,

         "Hajiyan Ji-kas ta zo ne?"

Ya ce, "A'ah likitar Ameena ce da Ameena a ciki".

"Likita?" Ta tambaya cikin mamaki.

Mai aikin ya ce, "Eh, mai kirkin gaske".

Kawai sai ta danna kai dakin don ganewa idanunta bata ko yi sallama ba duk Amina na jinsu.
Kallo daya ta yi wa Amina ta ji ba wanda ta tsana duk duniya irinta, saboda wasu irin ilhamomi, kwarjini, kuruciya da alamun wadatar ilimi mai zurfi da ke tattare da yarinyar.

Amina ta katse kallon kurillar da ta ke mata da cewa,

 "barka da dawowa, ina wuni?"

Laila ta buga tsaki ta juya. Ko Ameena karama ba ta kalla ba, balle ta samu alfarmar sannu. Banda ta san halinsa da tsarin rayuwarsa babu son mata a ciki ko cikin al'amuransa da burirrikansa, da ba za ta bar wannan likitar ta zauna mata a gida ba. Ko ta halin kaka sai ta kore ta. Wani bangare na zuciyarta ya ce, "kin isa? Ke a wa? Ya yi hukunci a kan rayuwar diyarsa da ki ka nuna ba za ki iya ba ki ce ba haka ba? Ai sauki da adalci ya yi miki in kina da adalci".

Tun daga wannan ranar in sun hadu za ta san yadda ta yi ta bangaje ta ta harare ta, ta yi mata tsaki. Abin har dariya yake baiwa Amina, don haka duk sanda suka hadu tun daga nesa za ta kauce mata, wanda ma ba su fiya haduwar ba. Duk abin da ta ke nema tana da shi a dakinsu. Fitowarta sai in za ta zaga da Ameena a wheel-chair ta sha iska. Ba ta kuma taba yin gigin hawa upstairs ba inda suke da mijinta.

Ta nisa daga tunanin da ta ke yi ta wuce ciki ta tadda Amina, ya kwantar da ita ya tafi tana ta barci.

Kwana biyu ba su ganshi ba, ya je seminar jihar Lagos. Ranar da ya dawo ta kama Laraba, tana yi wa Ameena chemotherapy aka yi mata kararrawar kira zuwa falo na hudu kamin a tadda inda suke. Ta yi hanzarin kammala abin da ta ke yi, ta sanya Ameena cikin kekenta ta gangaro da ita suka fito tare zuwa falon da kiran ya fito.

Amina ta daskare a tsaye ganin abin da ke faruwa a kasaitaccen falon............!

Me ke faruwa???

Mu biyo Dr. Amina Mas’ud Shira da His Excellency Ma’arouf Habibu Ji-kas a littafi na 3, kuma na karshe Insha Allahu. Taku har abada;  Takori. 

